
Монгол Улсын Их Хурлын 2022 оны хаврын ээлжит чуулганы
Төсвийн байнгын хорооны 05 дугаар сарын 24-ний өдөр 

/Мягмар гараг/-ийн хуралдааны товч тэмдэглэл
 
Төсвийн байнгын хорооны дарга Ч.Хүрэлбаатар ирц, хэлэлцэх асуудлын дарааллыг танилцуулж, хуралдааныг даргалав.
 
Хуралдаанд ирвэл зохих 19 гишүүнээс 10 гишүүн хүрэлцэн ирж, 52.6 хувийн ирцтэйгээр хуралдаан 14 цаг 30 минутад Төрийн ордны “Их эзэн Чингис хаан” танхимд эхлэв. 
 

Чөлөөтэй: Г.Амартүвшин, Ж.Батсуурь;

Тасалсан: Ц.Анандбазар, Б.Жавхлан, С.Одонтуяа.

Хэлэлцэх асуудлын дараалалтай холбогдуулан Улсын Их Хурлын гишүүн Б.Пүрэвдорж санал хэлэв. 

Нэг.Монгол Улсын нэгдсэн төсвийн 2023 оны төсвийн хүрээний мэдэгдэл, 2024-2025 оны төсвийн төсөөллийн тухай хуулийн төсөл болон хамт өргөн мэдүүлсэн “Засгийн газрын өрийн удирдлагын 2023-2025 оны стратегийн баримт бичиг батлах тухай” Улсын Их Хурлын тогтоолын төсөл /Засгийн газар 2022.04.29-ний өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Сангийн дэд сайд С.Мөнгөнчимэг, Сангийн яамны Төрийн нарийн бичгийн дарга Д.Ганбат, мөн яамны Төсвийн бодлого, төлөвлөлтийн газрын дарга М.Санжаадорж, Хөгжлийн санхүүжилт, хөрөнгө оруулалтын газрын дарга Ч.Чимидсүрэн, Хууль, эрх зүйн газрын дарга Д.Энхболд, Санхүүгийн бодлогын газрын дарга Б.Сүх-Очир, Өрийн удирдлагын хэлтсийн дарга Б.Одонтуяа, Эдийн засаг, хөгжлийн яамны Төрийн нарийн бичгийн дарга Ж.Батжаргал, мөн яамны Макро эдийн засгийн бодлогын газрын дарга Л.Энх-Амгалан нар оролцов.
Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ё.Энхсайхан, мөн газрын Байнгын хорооны асуудал хариуцсан хэлтсийн дарга Ц.Батбаатар, референт Г.Алтанцэцэг, Төсвийн байнгын хороо хариуцсан референт Г.Нарантуяа нар байлцав.
Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.10-т заасны дагуу Монгол Улсын нэгдсэн төсвийн 2023 оны төсвийн хүрээний мэдэгдэл, 2024-2025 оны төсвийн төсөөллийн тухай хуулийн төслийг зүйл бүрээр хэлэлцэв. 
Хуулийн төслийн 1 дүгээр зүйлтэй холбогдуулан Улсын Их Хурлын гишүүдээс асуулт, санал гараагүй болно. 

Хуулийн төслийг зүйл бүрээр хэлэлцэж дууслаа.

Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.10-т заасны дагуу “Засгийн газрын өрийн удирдлагын 2023-2025 оны стратегийн баримт бичиг батлах тухай” Улсын Их Хурлын тогтоолын төслийг зүйл бүрээр хэлэлцэв. 

Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалт явуулав. 

Ч.Хүрэлбаатар: Улсын Их Хурлын гишүүн Ч.Хүрэлбаатарын гаргасан, Тогтоолын төслийн тэмдэглэх хэсгийн “43 дугаар зүйлийн 43.1 дэх” гэснийг “5 дугаар зүйлийн 5.1 дэх” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн: 
  8

Татгалзсан: 

  4

Бүгд: 

66.7 хувийн саналаар дэмжигдлээ. 

Улсын Их Хурлын гишүүдээс гаргасан найруулгын саналаар санал хураалт явуулав. 

Ч.Хүрэлбаатар: 1.Улсын Их Хурлын гишүүн Ч.Хүрэлбаатарын гаргасан, Тогтоолын төслийн 2 дахь заалтын “Стратегийн” гэсний өмнө “Засгийн газрын өрийн удирдлагын 2023-2025 оны” гэж, хавсралтын “1.2.Засгийн газрын өр”-ийн эх сурвалж дахь “19.3-т” гэсний дараа “Засгийн газрын өрийн үлдэгдлийн дотоодын нийт бүтээгдэхүүнд эзлэх хувь хэмжээг” гэж, мөн эх сурвалжийн “хэтрүүлэхгүй байна.” гэсний дараа “гэж заасан” гэж, хавсралтын 2.1-д тусгагдсан “2022 онд” гэсний дараа “гадаад,” гэж тус тус нэмэх;

 

2.Тогтоолын төслийн 1 дэх заалтын “бичиг (Цаашид “Стратегийн баримт бичиг” гэх)-ийг” гэснийг “бичгийг” гэж, 2 дахь заалтын “үүрэг болгосугай” гэснийг “даалгасугай” гэж, төслийн хавсралтын “1.1.Улсын нийт гадаад өр”-ийн эх сурвалж дахь “аж ахуйн нэгжийн харьяат бус” гэснийг “аж ахуйн нэгжээс Монгол Улсад бүртгэлгүй, байнга оршин суугч бус” гэж, хавсралтын 1.2-т тусгагдсан “ДНБ-ний” гэснийг “Дотоодын нийт бүтээгдэхүүн /цаашид “ДНБ” гэх/-ий” гэж, “илэрхийлсэн Засгийн газрын өр” гэснийг “илэрхийлэгдсэн Засгийн газрын өрийн үлдэгдэл” гэж, хавсралтын Хүснэгт 2-ын “Засгийн газрын өр (ӨҮЦ)/ДНБ” гэснийг “Өнөөгийн үнэ цэнээр илэрхийлэгдсэн Засгийн газрын өрийн үлдэгдлийн ДНБ-д эзлэх хувь” гэж, 1.2, 1.2.2 болон 5.2.1-д тусгагдсан “газрын зүгээс” гэснийг “газар” гэж, хавсралтын 1.2.5-д тусгагдсан “Концессын асуудал хариуцсан төрийн захиргааны байгууллага” гэснийг “Концессын асуудал эрхэлсэн төрийн захиргааны төв байгууллага” гэж, хавсралтын 5.2.2-т тусгагдсан “инфляцын түвшин” гэснийг “инфляц” гэж, хавсралтын 3-т тусгагдсан “ТУХАЙН ҮЕИЙН” гэснийг “ӨНӨӨГИЙН” гэж, хавсралтын 4-т тусгагдсан “Засгийн газрын өр” гэснийг “Засгийн газрын өрийн үлдэгдэл” гэж тохиолдол бүрд, хавсралтын Хүснэгт 9-д тусгагдсан “валютаарх” гэснийг “валютаар илэрхийлэгдсэн” гэж тус тус өөрчлөх;

 

3.Төслийн хавсралтад тусгагдсан “Засгийн газрын гадаад, дотоод бонд” гэснийг тохиолдол бүрд “Засгийн газрын гадаад, дотоод үнэт цаас” гэж, тухайлсан нэр зааж гаргасан үнэт цааснуудын нэрний ард “үнэт цаас” гэснийг тохиолдол бүрд “бонд” гэж өөрчлөх гэсэн саналыг дэмжье гэсэн санал хураалт явуулъя. 

Дээрх саналтай холбогдуулан Улсын Их Хурлын гишүүн Ц.Даваасүрэн, Б.Чойжилсүрэн нарын тавьсан асуултад Байнгын хорооны дарга Ч.Хүрэлбаатар, Сангийн яамны Санхүүгийн бодлогын газрын дарга Б.Сүх-Очир нар хариулж, тайлбар хийв. 

64.3 хувийн саналаар дэмжигдлээ. 

Тогтоолын төслийг зүйл бүрээр хэлэлцэж дууслаа.

 

Байнгын хорооноос гарах санал, дүгнэлтийг Улсын Их Хурлын гишүүн Д.Өнөрболор Улсын Их Хурлын чуулганы нэгдсэн хуралдаанд танилцуулахаар тогтов. 

Уг асуудлыг 15 цаг 00 минутад хэлэлцэж дуусав. 

Хоёр.Озоны үе давхаргыг задалдаг бодисын тухай Монреалийн протоколд оруулсан нэмэлт, өөрчлөлтийг соёрхон батлах тухай хуулийн төсөлтэй хамт өргөн мэдүүлсэн Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төсөл /Засгийн газар 2021.10.06-ны өдөр өргөн мэдүүлсэн, анхны хэлэлцүүлэг/


Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Б.Жавхлан, Байгаль орчин, аялал жуулчлалын дэд сайд Г.Түвдэндорж, Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын дарга А.Энхбат, Хуулийн хэлтсийн дарга С.Цогтгэрэл, Хүрээлэн буй орчин, байгалийн нөөцийн удирдлагын газрын мэргэжилтэн Ц.Мөнхбат, Озоны үндэсний албаны захирал Ц.Адъяасүрэн нар оролцов. 
Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн дарга Ц.Батбаатар, референт Г.Алтанцэцэг, Төсвийн байнгын хороо хариуцсан референт Г.Нарантуяа нар байлцав.

Төслийг анхны хэлэлцүүлэгт бэлтгэсэн талаар танилцуулгыг Сангийн сайд Б.Жавхлан танилцуулав. 

Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.10-т заасны дагуу Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийг зүйл бүрээр хэлэлцэв. 

Төслийн 1 дүгээр зүйлтэй холбогдуулан Улсын Их Хурлын гишүүн Ц.Сандаг-Очир санал хэлэв. 
 

Ч.Хүрэлбаатар: Улсын Их Хурлын гишүүн Ц.Сандаг-Очирын гаргасан, Төслийн 2 дугаар зүйлийг 1 дүгээр зүйл болгон өөрчилж, төслийн 1 дүгээр зүйл, 3 дугаар зүйлийг нэгтгэн 2 дугаар зүйл болгож доор дурдсанаар өөрчлөн найруулах:
“2 дугаар зүйл.Улсын тэмдэгтийн хураамжийн тухай хуулийн 21 дүгээр зүйлийн дараах заалт, дэд заалтыг доор дурдсанаар өөрчлөн найруулах:

1/21 дүгээр зүйлийн 21.1.10 дахь заалт: 


“21.1.10.озон задалдаг, дэлхийн дулааралд нөлөөлөх чадвар өндөртэй бодис болон бусад орлуулах бодис импортлох, худалдах, ашиглах зөвшөөрөл олгоход:



“21.1.10.а.озон задалдаг, дэлхийн дулааралд нөлөөлөх чадвар нь 675-аас их нүүрсхүчлийн хийн эквиваленттай тэнцэх орлуулах бодис бол 40000-100000;



21.1.10.б.озон задалдаг, дэлхийн дулааралд нөлөөлөх чадвар нь 675-аас ихгүй нүүрсхүчлийн хийн эквиваленттай тэнцэх орлуулах бодис бол 11000-27000. 


2/21 дүгээр зүйлийн 21.1.11 дэх заалт: 



“21.1.11.озон задалдаг, дэлхийн дулааралд нөлөөлөх чадвар өндөртэй бодис болон бусад орлуулах бодис агуулсан дараах бүтээгдэхүүн, тоног төхөөрөмж импортлох, худалдах, ашиглах зөвшөөрөл олгоход:”
3/21 дүгээр зүйлийн 21.1.11.в дэх дэд заалт: 


“21.1.11.в.үйлдвэрлэл, худалдаа, үйлчилгээний агааржуулалт, хөргөх, халаах систем, тоног төхөөрөмж болон бусад бүтээгдэхүүн, үйлдвэрлэлийн тоног төхөөрөмж 40000-100000.”” гэсэн саналыг дэмжье гэсэн санал хураалт явуулъя.  

64.3 хувийн саналаар дэмжигдлээ. 

Байнгын хорооноос гарах санал, дүгнэлтийг Улсын Их Хурлын гишүүн Ц.Сандаг-Очир Улсын Их Хурлын чуулганы нэгдсэн хуралдаанд танилцуулахаар тогтов. 
Уг асуудлыг 15 цаг 11 минутад хэлэлцэж дуусав. 
Гурав.Хүнсний аюулгүй байдлыг хянах өнөөгийн тогтолцоо, төсвөөс зарцуулсан хөрөнгийн үр дүнгийн талаарх Үндэсний аудитын газраас гүйцэтгэсэн аудитын тайланг хэлэлцэх

Хэлэлцэж буй асуудалтай холбогдуулан Монгол Улсын Ерөнхий аудитор Д.Занданбат, Монгол Улсын Ерөнхий аудиторын орлогч Г.Эрдэнэцэцэг, Үндэсний аудитын газрын Аудитын нэгдүгээр газрын захирал, тэргүүлэх аудитор Ц.Энхжавхлан, Аудитын гуравдугаар газрын захирал, тэргүүлэх аудитор Д.Энхболд, Аудитын гуравдугаар газрын аудитор М.Баяртогтох, Х.Энх-Амгалан, Ж.Мөнхбилгүүн, Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга Т.Жамбалцэрэн, мөн яамны Хяналт-шинжилгээ, үнэлгээ, дотоод аудитын газрын дарга Б.Алтансүх, Хүнсний үйлдвэрийн бодлогын хэрэгжилтийг зохицуулах газрын даргын албан үүргийг түр орлон гүйцэтгэгч Д.Тунгалаг, Мэргэжлийн хяналтын ерөнхий газрын дарга Б.Баасандорж, Мал эмнэлгийн ерөнхий газрын дарга Д.Батчулуун нар оролцов. 
Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн дарга Ц.Батбаатар, референт Г.Алтанцэцэг, Төсвийн байнгын хороо хариуцсан референт Г.Нарантуяа нар байлцав.

Хүнсний аюулгүй байдлыг хянах өнөөгийн тогтолцоо, төсвөөс зарцуулсан хөрөнгийн үр дүнгийн талаарх Үндэсний аудитын газраас гүйцэтгэсэн аудитын тайланг Монгол Улсын Ерөнхий аудитор Д.Занданбат танилцуулав. 

Тайлантай холбогдуулан Улсын Их Хурлын гишүүн Х.Баделхан, Д.Өнөрболор, Ж.Батжаргал, Ц.Сандаг-Очир, Х.Булгантуяа, Ч.Хүрэлбаатар нарын тавьсан асуултад Үндэсний аудитын газрын Аудитын гуравдугаар газрын захирал, тэргүүлэх аудитор Д.Энхболд, Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга Т.Жамбалцэрэн, Мэргэжлийн хяналтын ерөнхий газрын дарга Б.Баасандорж нар хариулж, тайлбар хийв. 

Улсын Их Хурлын гишүүн Ц.Сандаг-Очир, Х.Булгантуяа, Ч.Хүрэлбаатар нар үг хэлэв.

Улсын Их Хурлын гишүүд Хүнсний аюулгүй байдлыг хянах өнөөгийн тогтолцоо, төсвөөс зарцуулсан хөрөнгийн үр дүнгийн талаарх Үндэсний аудитын газраас гүйцэтгэсэн аудитын тайланг хэлэлцэв.
Уг асуудлыг 16 цаг 40 минутад хэлэлцэж дуусав.
Дөрөв.Монголын Үндэсний олон нийтийн радио, телевизийн 2017-2020 оны улсын төсвийн санхүүжилтийн хэрэгжилт, үр нөлөөний талаарх Үндэсний аудитын газраас гүйцэтгэсэн аудитын тайланг хэлэлцэх

Хэлэлцэж буй асуудалтай холбогдуулан Монгол Улсын Ерөнхий аудитор Д.Занданбат, Монгол Улсын Ерөнхий аудиторын орлогч Г.Эрдэнэцэцэг, Үндэсний аудитын газрын Аудитын нэгдүгээр газрын захирал, тэргүүлэх аудитор Ц.Энхжавхлан, Аудитын гуравдугаар газрын захирал, тэргүүлэх аудитор Д.Энхболд, Аудитын дөрөвдүгээр газрын захирал, тэргүүлэх аудитор Я.Самбууням, Аудитын гуравдугаар газрын аудитор М.Баяртогтох, Х.Энх-Амгалан, Ж.Мөнхбилгүүн,  Монгол Үндэсний олон нийтийн радио, телевизийн Үндэсний зөвлөлийн дарга Д.Батсүх, Монгол Үндэсний олон нийтийн радио, телевизийн ерөнхий захирал А.Бүрэнбаатар, Монгол Үндэсний олон нийтийн радио, телевизийн Санхүү, хөрөнгө оруулалтын газрын захирал О.Гомбожав, Нэгдсэн төсвийн эдийн засагч Н.Бямбасанжаа нар оролцов. 


Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн дарга Ц.Батбаатар, Төсвийн байнгын хороо хариуцсан референт Г.Нарантуяа нар байлцав.
 
Монголын Үндэсний олон нийтийн радио, телевизийн 2017-2020 оны улсын төсвийн санхүүжилтийн хэрэгжилт, үр нөлөөний талаарх Үндэсний аудитын газраас гүйцэтгэсэн аудитын тайланг Монгол Улсын Ерөнхий аудитор Д.Занданбат, Үндэсний аудитын газрын Аудитын дөрөвдүгээр газрын захирал, тэргүүлэх аудитор Я.Самбууням нар танилцуулав. 
Тайлантай холбогдуулан Улсын Их Хурлын гишүүн С.Ганбаатар, Ц.Сандаг-Очир, Х.Булгантуяа, Ч.Хүрэлбаатар нарын тавьсан асуултад Үндэсний аудитын газрын Аудитын дөрөвдүгээр газрын захирал, тэргүүлэх аудитор Я.Самбууням, Монгол Үндэсний олон нийтийн радио, телевизийн Үндэсний зөвлөлийн дарга Д.Батсүх, Монгол Үндэсний олон нийтийн радио, телевизийн ерөнхий захирал А.Бүрэнбаатар нар хариулж, тайлбар хийв. 
Улсын Их Хурлын гишүүн Ц.Сандаг-Очир, Д.Өнөрболор, С.Ганбаатар, Х.Булгантуяа, Ж.Батжаргал, Ч.Хүрэлбаатар нар үг хэлэв.

Улсын Их Хурлын гишүүд Монголын Үндэсний олон нийтийн радио, телевизийн 2017-2020 оны улсын төсвийн санхүүжилтийн хэрэгжилт, үр нөлөөний талаарх Үндэсний аудитын газраас гүйцэтгэсэн аудитын тайланг хэлэлцэв.
Уг асуудлыг 18 цаг 10 минутад хэлэлцэж дуусав.

Байнгын хорооны хуралдаанаар 4 асуудал хэлэлцэв.

 
Хуралдаан 3 цаг 41 минут үргэлжилж, 19 гишүүнээс 14 гишүүн хүрэлцэн ирж, 73.7 хувийн ирцтэйгээр 18 цаг 11 минутад өндөрлөв.
 


Тэмдэглэлтэй танилцсан:
ТӨСВИЙН БАЙНГЫН 

ХОРООНЫ ДАРГА





Ч.ХҮРЭЛБААТАР
 
Тэмдэглэл хөтөлсөн:

ХУРАЛДААНЫ ТЭМДЭГЛЭЛ
ХӨТЛӨХ АЛБАНЫ 

ШИНЖЭЭЧ



                  

Ц.АЛТАН-ОД

МОНГОЛ УЛСЫН ИХ ХУРЛЫН
2022 ОНЫ ХАВРЫН ЭЭЛЖИТ ЧУУЛГАНЫ
ТӨСВИЙН БАЙНГЫН ХОРООНЫ 05 ДУГААР САРЫН 24-НИЙ ӨДӨР
/МЯГМАР ГАРАГ/-ИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 

Ч.Хүрэлбаатар: Байнгын хорооны гишүүдийнхээ энэ өдрийн амар амгаланг айлтгая. Байнгын хорооны хуралдаанд оролцож байгаа гишүүдээ танилцуулъя. 

 

Х.Баделхан гишүүн ирсэн байна, Ж.Батжаргал гишүүн ирсэн байна, С.Ганбаатар гишүүн ирсэн байна, Ц.Даваасүрэн гишүүн ирсэн байна, Д.Өнөрболор гишүүн ирсэн байна, Б.Пүрэвдорж гишүүн ирсэн байна, Ц.Сандаг-Очир гишүүн ирсэн байна, Д.Тогтохсүрэн гишүүн ирсэн байна, Г.Тэмүүлэн гишүүн ирсэн байна, Ч.Хүрэлбаатар ирсэн байна. 

 

Ингээд 10 гишүүний ирсэн байгаа учраас өнөөдрийн Байнгын хорооны хуралдааныг эхэлье. Ирц 52.6 хувьтай.

 

Хэлэлцэх асуудлыг танилцуулъя. 

 

Нэг. Монгол Улсын нэгдсэн төсвийн 2023 оны төсвийн хүрээний мэдэгдэл, 2024-2025 оны төсвийн төсөөллийн тухай хуулийн төсөл болон хамт өргөн мэдүүлсэн “Засгийн газар өрийн удирдлагын 2023-2025 оны стратегийн баримт бичиг батлах тухай” Улсын Их Хурлын тогтоолын төсөл. Засгийн газрын 2022 оны 04 дүгээр сарын 30-ны өдөр өргөн мэдүүлсэн. Анхны хэлэлцүүлэг.

 

Хоёр. Озоны үе давхаргыг задалдаг бодисын тухай Монреалийн протоколд оруулсан нэмэлт, өөрчлөлтийг соёрхон батлах тухай хуулийн төсөлтэй хамт өргөн мэдүүлсэн Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төсөл. Засгийн газар 2021 оны 10 дугаар сарын 06-ны өдөр өргөн мэдүүлсэн. Анхны хэлэлцүүлэг.

 

Гурав. Хүнсний аюулгүй байдлыг хянах, өнөөгийн тогтолцоо, төсвөөс зарцуулсан хөрөнгийн үр дүнгийн талаарх Үндэсний аудитын газраас гүйцэтгэсэн аудитын тайланг хэлэлцэх. Үндэсний аудитын газрын 2021 оны 12 дугаар сарын 28-ны өдөр ирүүлсэн. 

 

Дөрөв. Монгол Үндэсний олон нийтийн радио, телевизийн 2017-2020 оны улсын төсвийн санхүүжилтийн хэрэгжилт, үр нөлөөний талаарх Үндэсний аудитын газраас гүйцэтгэсэн аудитын тайланг хэлэлцэх. Үндэсний аудитын газрын 2021 оны 10 дугаар сарын 22-ны өдөр ирүүлсэн гэсэн ийм 4 асуудал байна. 

 

Ингээд хэлэлцэх асуудалдаа. Энэ дээр санал гаргах юм уу? Дараалалтай холбоотой Б.Пүрэвдорж гишүүн. Уг нь байхгүй л дээ. Б.Пүрэвдорж гишүүн.

 

 Б.Пүрэвдорж: Надад дэг заана гэж байхгүй л дээ. 

 

Тэгэхээр өнөөдөр арилжааны банкнууд зээл гаргахгүй байна. Зээл гаргахгүй байгаа үндсэн шалтгаан бол бодлогын хүү өссөнтэй холбоотой. Бодлогын хүү өсөхтэй зэрэгцээд ямарваа нэгэн эрсдэлгүйгээр арилжааны банкууд мөнгөө Монголбанкны үнэт цаасанд байршуулах замаар эрсдэлгүй үйл ажиллагаа явуулж байна. 

 

Тэгэхээр энэ нөхцөл байдлыг бас тодорхой хэмжээгээр ийм байдалд хүргэж байгаа нь манай Эрүүл мэндийн даатгалын сангийн чөлөөт үлдэгдэл, Нийгмийн даатгалын сангийн чөлөөт үлдэгдэл, мөн түүнчлэн Хадгаламжийн даатгалын корпорацийн үлдэгдэл хөрөнгө, харилцах дансанд байгаа хөрөнгө энэ тэр бүгдээрээ Төрийн сан болон Монголбанкны харилцахад хадгалагдаж байгаатай холбоотой. 

 

Өөрөөр хэлбэл энэ хөрөнгүүдийг Монголбанкны үнэт цаас болгоод тэндээсээ арилжааны банкны тодорхой хөрөнгүүдийг зах зээл рүү гаргах, шахах замаар гаргах юм бол энэ эдийн засагт бас тодорхой хэмжээний цус эргэлтэд сайнаар нөлөөлөх ийм нөхцөл байдалд хүрэх юм. 

 

Тийм учраас миний бие Төсвийн зарлагын хяналтын дэд хороон дээр Нийгмийн даатгалын сангийн чөлөөт үлдэгдлийг арилжааны банкаар дамжуулан шимтгэл нь 0.5-аас хэтрэхгүйгээр Монголбанкны үнэт цаасанд байршуулах ийм тогтоолын төслийг хэлэлцүүлээд олонхоороо батлуулсан. 

 

Үүнийгээ Төсвийн байнгын хороогоор хэлэлцүүлж Улсын Их Хурлын тогтоол болгож гаргах ёстой. 

 

Үнэндээ зах зээл дээр мөнгөгүй болчихлоо шүү. Мөнгөний эргэлт ингээд саарах юм бол бүр их аюултай нөхцөл байдал руу очих, компаниуд эргэлтийн хөрөнгөгүйгээр, мөн түүнчлэн хөрөнгө оруулалтын зээлгүйгээр үйл ажиллагаа явуулахгүй болж эдийн засагт хямрал авчрах ийм нөхцөл байдал руу хүргэж байгаа юм. 

 

Тийм учраас энэ тогтоолын төслийг өргөн барьснаар 290 орчим тэрбум төгрөг Монголбанкны үнэт цаасанд байршина. Ингэснээр хэдийгээр их биш мөнгө. Мөнгө ч гэсэн бас тодорхой хэмжээгээр зах зээл дээр сайн дохио болж очих юм. 

 

Тийм учраас энэ тогтоолын төслийг хэлэлцэж өгөөч ээ гэж өнгөрсөн долоо хоногийн хурлаар Байнгын хорооны даргад хүссэн. Харамсалтай нь энэ долоо хоногийн хэлэлцэх асуудлын дараалалд оруулсангүй. 

 

Тийм учраас дахиад хүсэлт гаргаж байна. Ирэх долоо хоногийн Төсвийн байнгын хорооны хэлэлцэх асуудлын дараалалд оруулж өгөөч ээ гэж хүсэж байна. Баярлалаа. 

 

Ч.Хүрэлбаатар: Б.Пүрэвдорж гишүүн. Бид үүнийг хараад л байгаа л даа. 

 

Тэгээд нөгөө Монголбанкны үнэт цаас судлуулж байгаа. Монголбанкны үнэт цаас өөрөө богинохон хугацаатай. Голдуу арилжааны банкууд. Голдуу ч биш. Арилжааны банк тэрийг авах тийм хууль, эрх зүйн зохицуулалттай байгаа. 

 

Тэгэхээр энэ дээр таны саналыг бид энд нь яаж нийцэж явах вэ. Үүнийг нь харж байгаад тэгээд ирэх долоо хоногоос хэлэлцүүлэхийг бодно. 

 

Тэгээд наана нь өмнө нь уулзаж бас үүнийг хууль, эрх зүйн хувьд болох уу, үгүй юу гэдэг талаас нь үзмээр байна. 

 

Хэлэлцэх асуудалд оръё. Хэлэлцэх асуудлынхаа талаар танд тайлбар өгч байна. 

 

Нэг.Монгол Улсын нэгдсэн төсвийн 2023 оны төсвийн хүрээний мэдэгдэл, 2024-2025 оны төсвийн төсөөллийн тухай хуулийн төсөл болон хамт өргөн мэдүүлсэн “Засгийн газрын өрийн удирдлагын 2023-2025 оны стратегийн баримт бичиг батлах тухай” Улсын Их Хурлын тогтоолын төсөл /Засгийн газар 2022.04.29-ний өдөр өргөн мэдүүлсэн, 
анхны хэлэлцүүлэг/
 

Нэг. Монгол Улсын нэгдсэн төсвийн 2023 оны төсвийн хүрээний мэдэгдэл, 2024-2025 оны төсвийн төсөөллийн тухай хуулийн төсөл болон хамт өргөн мэдүүлсэн “Засгийн газрын өрийн удирдлагын 2023-2025 оны стратегийн баримт бичиг батлах тухай” Улсын Их Хурлын тогтоолын төслийн анхны хэлэлцүүлгийг хийж эхэлье. 

 

Хэлэлцэх асуудал. Сангийн сайд Б.Жавхлан. Энэ Сангийн сайд яагаад Байнгын хорооны хуралд ирж болдоггүй юм бэ? 30 минут ирж байгаа гэдэг тайлбар өгөх юм. 

 

Сангийн дэд сайд С.Мөнгөнчимэг, Сангийн яамны Төрийн нарийн бичгийн дарга Д.Ганбат, Хөгжлийн яамны Төрийн нарийн бичгийн дарга Ж.Батжаргал, М.Санжаадорж Сангийн яамны Төсвийн бодлого, төлөвлөлтийн газрын дарга, Ч.Чимидсүрэн Сангийн яамны Хөгжлийн санхүүжилт, хөрөнгө оруулалтын газрын дарга, Д.Энхболд Сангийн яамны Хууль, эрх зүйн газрын дарга, Б.Одонтуяа Өрийн удирдлагын хэлтсийн дарга, Л.Энх-Амгалан Эдийн засаг, хөгжлийн яамны Макро эдийн засгийн бодлогын газрын дарга, Б.Сүх-Очир Сангийн яамны Санхүүгийн бодлогын газрын дарга. Иймэрхүү бүрэлдэхүүнтэй байна. 

 

Их Хурлын дэгийн 39.10-т заасны дагуу хуулийн төслийг зүйл бүрээр нь хэлэлцэнэ. 

 

Тэгээд Монгол Улсын нэгдсэн төсвийн 2023 оны төсвийн хүрээний мэдэгдэл, 2024-2025 оны төсвийн төсөл нь нэг л зүйлтэй. 

 

Ингээд хуулийн төслийн 1 дүгээр зүйлтэй холбогдуулан асуулт асууж, зарчмын зөрүүтэй санал гаргах гишүүн байна уу? Байхгүй байна. 

 

Санал байхгүй учраас санал хураалт байхгүй. 

 

“Засгийн газрын өрийн удирдлагын 2023-2025 оны стратегийн баримт бичгийг батлах тухай” Улсын Их Хурлын тогтоолын төслийг хэлэлцэж эхэлье. 

 

Тогтоолын төсөл нь 2 заалттай, 1 хавсралттай. 

 

Тогтоолын төсөлтэй холбогдуулан санал бэлдчихсэн байгаа. Манай Байнгын хорооныхон. Төсвийн байнгын хорооны гаргасан санал гэдгээр явна. Угаасаа Байнгын хорооноос бэлдсэн учраас.

 

Ингээд тогтоолын төсөлтэй холбогдуулан асуулт асууж, зарчмын зөрүүтэй санал гаргах гишүүд байна уу? Байхгүй байна.

 

Төсвийн байнгын хорооноос санал бэлдсэн. Та бүгдэд тарааж өгсөн. Энэ стратегийн баримт бичигтэй холбоотой. 

 

1.Тогтоолын төслийн тэмдэглэх хэсгийн “43 дугаар зүйлийн 43.1 дэх” гэснийг “5 дугаар зүйлийн 5.1 дэх” гэж өөрчлөх гэсэн ийм санал байна. 

 

Энэ саналаар санал хураалт явуулъя. Санал хураалт. Байж байгаарай. Санал хураалтаа цуцалчих. Ингэсэн юм байна. Их Хурлын тухай хуулийн 43.1 гээд хуучин хууль үндэслэсэн байна гэсэн байна. Сангийн яамныхан. Б.Сүх-Очир оо. Тэрийгээ ойлгож байгаа юу? Аан. Тэр алдаа юу?  

 

Тэгээд хуучин хууль үндэслэсэн байсныг засаж шинэ хууль үндэслэж байгаа юм байна. Уг нь манай Байнгын хорооныхон л ажиллаж гаргасан л даа. Ингээд санал хураалт.

 

Тогтоолын төслийн тэмдэглэх хэсгийн “43 дугаар зүйлийн 43.1 дэх” гэснийг “5 дугаар зүйлийн 5.1 дэх” гэж өөрчлөх. Санал гаргасан Улсын Их Хурлын гишүүн Ч.Хүрэлбаатар. Санал хураалт.

 

Хуралдаанд 12 гишүүн оролцсоноос 8 гишүүн дэмжиж, 66.7 хувийн саналаар санал дэмжигдлээ. 

 

Хоёр дахь. Найруулгын санал.

 

1.Тогтоолын төслийн 2 дахь заалтыг “Стратегийн” гэсний өмнө “Засгийн газрын өрийн удирдлагын 2023-2025 оны” гэж, хавсралтын “1.2.Засгийн газрын өр”-ийн эх сурвалж дахь “19.3-т” гэсний дараа “Засгийн газрын өрийн үлдэгдлийн дотоодын нийт бүтээгдэхүүнд эзлэх хувь хэмжээг” гэж, мөн эх сурвалжийн “хэтрүүлэхгүй байна.” гэсний дараа “гэж заасан” гэж, хавсралтын 2.1-д тусгагдсан “2022 онд” гэсний дараа “гадаад,” гэж тус тус нэмэх;

 

2.Тогтоолын төслийн 1 дэх заалтын “бичиг (Цаашид “Стратегийн баримт бичиг” гэх)-ийг” гэснийг “бичгийг” гэж, 2 дахь заалтын “үүрэг болгосугай” гэснийг “даалгасугай” гэж, төслийн хавсралтын “1.1.Улсын нийт гадаад өр”-ийн эх сурвалж дахь “аж ахуйн нэгжийн харьяат бус” гэснийг “аж ахуйн нэгжээс Монгол Улсад бүртгэлгүй, байнга оршин суугч бус” гэж, хавсралтын 1.2-т тусгагдсан “ДНБ-ний” гэснийг “Дотоодын нийт бүтээгдэхүүн /цаашид “ДНБ” гэх/-ий” гэж, “илэрхийлсэн Засгийн газрын өр” гэснийг “илэрхийлэгдсэн Засгийн газрын өрийн үлдэгдэл” гэж, хавсралтын Хүснэгт 2-ын “Засгийн газрын өр (ӨҮЦ)/ДНБ” гэснийг “Өнөөгийн үнэ цэнээр илэрхийлэгдсэн Засгийн газрын өрийн үлдэгдлийн ДНБ-д эзлэх хувь” гэж, 1.2, 1.2.2 болон 5.2.1-т тусгагдсан “газрын зүгээс” гэснийг “газар” гэж, хавсралтын 1.2.5-д тусгагдсан “Концессын асуудал хариуцсан төрийн захиргааны байгууллага” гэснийг “Концессын асуудал эрхэлсэн төрийн захиргааны төв байгууллага” гэж, хавсралтын 5.2.2-т тусгагдсан “инфляцын түвшин” гэснийг “инфляц” гэж, хавсралтын 3-т тусгагдсан нь “ТУХАЙН ҮЕИЙН” гэснийг “ӨНӨӨГИЙН” гэж, хавсралтын 4-т тусгагдсан “Засгийн газрын өр” гэснийг “Засгийн газрын өрийн үлдэгдэл” гэж тохиолдол бүрд, хавсралтын Хүснэгт 9-д тусгагдсан “валютаарх” гэснийг “валютаар илэрхийлэгдсэн” гэж тус тус өөрчлөх;

 

3.Төслийн хавсралтад тусгагдсан “Засгийн газрын гадаад, дотоод бонд” гэснийг тохиолдол бүрд “Засгийн газрын гадаад, дотоод үнэт цаас” гэж, тухайлсан нэр зааж гаргасан үнэт цааснуудын нэрний ард “үнэт цаас” гэснийг тохиолдол бүрд “бонд” гэж өөрчлөх. 

 

Асуулт. Саяын саналтай холбоотойгоор Ц.Даваасүрэн гишүүн асуулт асууна. 

 

Ц.Даваасүрэн: Энэ нэр томьёоллуудыг нь өөрчлөөд явчхаж байгаа юм байна. Тийм ээ. Найруулгын маягаар.

 

Энэ тогтоолтой бас уялдуулаад ер нь энэ нэг 8 тэрбум долларын өрийг ер нь цаашдаа яаж барагдуулах юм бэ гэдэг талаараа бас нэг Засгийн газарт чиглэл өгье. 

 

Нөгөө талаар ер нь одоо энэ өртэй холбогдолтойгоор ямар арга хэмжээ авах гэж байгааг нь сонсохгүй бол ингээд ахиад зээл аваад л төлөөд яваад байлтай биш. Ер нь зүгээр ингээд яг үүнийг яаж төлөх вэ гээд ингээд бодоод үзэхэд маш хүнд болчихсон юм билээ дээ. 

 

Тэгэхээр тогтоол одоо ингээд л гарчихна л даа. Тэгээд бид үүнийгээ нэг ярихгүй юм уу? Тийм чиглэл Засгийн газарт өгөхгүй юм уу? 

 

Одоо энэ Шри Ланкийн юутай ингээд харьцуулаад нэг хүнд ногдохоор бол бид давчихаж байгаа юм билээ шүү дээ. Шри Ланкаа давчхаад байгаа юм билээ. 

 

Тэгээд ер нь 8 тэрбум долларыг яаж төлөх вэ гэдэг бол маш хүнд юм билээ. Би эдний зүгээр хийсэн тийм прогноз байна уу гэсэн. Байхгүй юм билээ. 

 

Тэгэхээр энэ асуудлыг ер нь яах юм бэ гэдэг талаараа Засгийн газрыг оруулж ир гэсэн чиглэл өгөхгүй бол зүгээр ингээд л бид батлаад хаяад л, мартаад л, түр мартаад л яваад байдаг. Нэг өдөр энэ маань толгой цустсан юм болох вий дээ л гэдэг дээр л би. 

 

Нэг орж ирэхээр нь ингээд нэг оволзож ярьчхаад л тэгээд л мартаад байж болохгүй гэдэг агуулгаар. Тэгээд энэ тогтоол дээр тийм заалт оруулбал ер нь ямар юм бэ? Засгийн газар луу үүнийг оруулж ир гэсэн. Одоо энэ өр төлөх энэ саналаа оруулж ир. Яаж явах юм цаашдаа гэж. Тэгэхгүй бол нэг бонд гаргаад л төлөөд л, дахиад л нэг бонд гаргаад л төлөөд л яваад байхаар утгагүй байна л даа. Үүнийг яах вэ гэдэг.

 

Энэ чинь цэвэр дүнгээр өсөөд яваад байгаа юм билээ. Ерөөсөө өсөөд л байгаа юм билээ. Одоо бол 500 саяар өссөн байна шүү дээ. Энэ Засгийн газрын үед. Тэгээд энэ чинь аягүй бол ахиад нэмэгдээд цэвэр дүнгээрээ зөвхөн зээл авч төлж байгаагаасаа гадна цэвэр дүнгээр өсөөд байгаа байхгүй юу. 

 

Тэгээд үүнийгээ яах вэ гэж бодохгүй бол ер нь л манай эдийн засгийн боломжоос, зээл төлөх чадвараас уже хальчихсан байна л гэж би хараад байгаа байхгүй юу. Одоо яах юм үүнийг.

 

Ч.Хүрэлбаатар: Энэ дээр ийм л байгаад байна л даа. Энэ стратегийн баримт бичиг учраас үүнийг бас нэлээд жоохон харсан.

 

Тэгээд өрийг ер нь яаж шийдэх вэ гэхээр хэд хэдэн асуудал байгаа юм. Нэгдүгээрт, төсвөө бид алдагдалгүй л батлах ёстой. Алдагдалтай батлаад байх юм бол тэр хэмжээгээр Засгийн газрын өр үүснэ л гэсэн үг. 

 

Тэгэхээр энэ жил бид 2.4 их наядын алдагдалтай төсөв баталсан. Тэгэхээр энэ 2.4 их наядын алдагдал бол дандаа л өр үүсгэнэ. Нэг.

 

Хоёрдугаарт, энэ өрийн стратегийн баримт бичиг дээрээ Засгийн газрын баримталж байгаа бодлого нь бол ийм юм байна лээ. Бүх өрийг дахин санхүүжүүлэхгүй. Одоо жишээлбэл бүх өрийг бол бондыг бонд гаргаад санхүүжүүлээд байна гээд өмнөх чуулган дээр зарим хүн яриад байна шүү дээ. Тэгэхгүйгээр тодорхой хэмжээний мөнгөн дүнг нь Засгийн газар өөрөө төлж явна. Жилд ойролцоогоор 150-иас 200 сая. Одоо 200 сая доллар гэж байгаа юу. 200 орчим сая доллароор төсвөөс мөнгийг нь төлнө. Үлдсэнийг нь дахин санхүүжүүлэх замаар явъя. Тэгэхгүй бол дахин санхүүжүүлэхгүйгээр бүгдийг нь төсвөөс хийнэ гэх юм бол энэ эдийн засагт нэлээд их юу авчрах байх. Бүгдийг нь дахин санхүүжүүлнэ гэвэл Засгийн газар өөрөө хармаанаасаа гаргаж мөнгө төлөхгүй байгаа учраас тэр  өр нь бас буухгүй байх ийм магадлалтай. 

 

Тэгэхээр цаашдаа бид тэр төсвийн тогтвортой байдалд заасан төсвийн алдагдлын хэмжээг л яс баримтлаад л явчхад энэ болох юм болов уу л гэж ойлгож байгаа. Түүнтэй нийцсэн стратегийн баримт бичиг юм байна л гэж би харж байгаа. 

 

Тэгэхээр төсвийн алдагдлаа л анхаармаар юм байна даа гэж бодож байгаа. 

 

Ц.Даваасүрэн гишүүн. Ц.Даваасүрэн гишүүний микрофон.

 

Ц.Даваасүрэн: Одоо ингээд 2024 он луу дөхөөд ирсэн учраас яг гол өрийг цэвэр дүнгээр нь өсгөөд байгаа халамжийнхаа санхүүжилтийг бид шийдэж чадах уу? Энэ чинь л өөрөө зээл болгоод яваад байгаа шүү дээ. Зээлээр л бид үүнийг чинь өгөөд яваад байгаа шүү дээ. Дааж давшгүй халамж энд чинь явж байгаа шүү дээ. 

 

Тэгэхээр л би харин Засгийн газрыг сонсъё гээд байгаа нь үүнийгээ нэг орж ирж шийдэхгүй бол ингээд дараагийн сонгуульд хэдэн суудал авахын төлөө нэмсээр нэмсээр яваад байтал. 200 саяар жил төлөхөд 40 жил байгаа байхгүй юу. Энэ өрийг чинь. 42 жил юм байна шүү дээ. Асар их хугацаа болох нь байна шүү дээ. 

 

Тэгэхээр 500 саяар төлөхөд л 20 жил байх нь байна шүү дээ. 500 сая доллароор төлөхөд. Тэгээд ингээд бодоод үзэхээр хэдүүлээ энэ дээр нэг анхааралтай хандаж өр яг цэвэр дүнгээр нь өсгөөд байгаа халамжийн юм дээрээ ойлголцож, яг зорилтот бүлэг рүү нь болгож явахгүй бол энэ чинь өөрөө төсвийн алдагдал, энэ өр зээлийн чинь гол шалтгаан болчхоод байна шүү дээ. Үүнийгээ ер нь нэг ярьсан нь дээр л гэж би бодоод байна. 

 

Тэгэхээр тогтоолд, энэ стратегийн баримт бичигт энэ заавал туссан л байх ёстой л доо, уг нь. Яаж төлөх юм гэдэг асуудал.

 

Ч.Хүрэлбаатар: Ойлголоо. Б.Чойжилсүрэн гишүүн.

 

Б.Чойжилсүрэн: Гишүүдийнхээ амрыг эрье. Энэ ийм шүү дээ. Ц.Даваасүрэн гишүүний асуулт зүй ёсоор тавигдана. 

 

Тэгэхээр Ж.Ганбат дарга хариулаадах. Өнөөгийн үнэ цэнээр илэрхийлэгдсэн хэмжээг багасгах арга бий. Жилийн дараа төлөх, 20 жилийн дараа төлөх сая төгрөг хоёр ондоо. 

 

Тэгэхээр Ц.Даваасүрэн гишүүний болгоомжлоод байгаа энэ суудал дээр ийм тооцооллууд гарах ёстой. Тэгэхээр санхүүжилтийн зөв хувилбаруудыг олоод 7 жилийн дараа төлөх юмыг дахин санхүүжилт хийхдээ энэ стратегиа нэгдүгээрт суулгаж байгаа гэж ойлгож байгаа. 

 

Хоёрдугаарт, энэ өрийн өсөлт биет хэмжээгээр нэрлэсэн дүнгээрээ нэмэгдэхээс илүү эдийн засгийн өсөлт л томрох ёстой. 14 тэрбум долларын эдийн засаг 8 тэрбумыг даах нэг ондоо. 20 тэрбумын эдийн засаг 8-ыг даах нэг ондоо. 

 

Тэгэхээр энэ өрийн тогтвортой байдлын шинжилгээ хийхдээ энэ бүх тооцооллуудыг аваад сая Ч.Хүрэлбаатар даргын тайлбарлаад байгаад нэмээд ийм цогц шийдэл гаргах ёстой байх. 

 

Тэгэхээр Ж.Ганбат дарга яг энэ өр дээрээ авах гэж байгаа стратегиа бид нарт нэг тайлбарлаадхаач. Энгийн. Санхүүгийн хэллэгээр биш. 

 

Тэгэхээр ийм шүү дээ. 2024 онд ийм болно. GDP ийм болно. 2025 онд ийм болно. Ингээд GDP-тэй харьцах хэмжээ ийм болно. Тогтвортой байдал нь 40 хувиас доошоо орж ирнэ. Тэр олон улсын санхүүгийн стандартуудын. 

 

Энэ тооцооллууд байгаа биз дээ. Үүнийг нэг тайлбарлаадхаач. 

 

Ч.Хүрэлбаатар: Ажлын хэсгийн хэд вэ? 4 үү, 2 уу? 4 дүгээр микрофон. Б.Сүх-Очир хариулъя.  

 

Б.Сүх-Очир: Б.Чойжилсүрэн гишүүний асуултад хариулъя.

 

Сангийн яамны Санхүү хамгааллын газрын дарга Б.Сүх-Очир.

 

2012-2015 оны өрийн динамикийг харах юм бол үндсэндээ яг 3 шилжилтэд хувааж болоод байгаа юм. 

 

Нэгдүгээрт нь, 2012-2016 он дээр бид эдийн засгийн тэлэлтийг явуулах гэж байгаад өрийн өсөлттэйгөө хийчихсэн. Энэ нь дотоодын бүтээгдэхүүнтэй харьцах харьцаагаараа өнөөгийн үнэ цэнээр бараг 88 хувь 2016 оны жилийн эцэст хүрсэн юм. 

 

Үүнээс хойш ер нь өрийн удирдлага дээрээ алдагдалтайгаа нийцүүлж баримталж явна гэдэг стратеги баримтлаад 2021 оны жилийн эцсээр өнөөгийн үнэ цэнээр дотоодын бүтээгдэхүүнд эзлэх өрийн хэмжээ 50.7 хувь болсон. Өөрөөр хэлбэл 88-аас 50.7 болоод буугаад ирж байгаа юм. 

 

Одоо бидний хувьд Тогтвортой байдлын тухай хууль дээр заасан заалт ер нь урт хугацаанд 60 дээр тогтвортой барина гэсэн заалт л байгаа юм. Агуулга нь. 

 

Тэгэхээр бид энэ 60-аас дээшээ гарахгүйгээр үзэж байгаа. Энэ агуулга дээр бол 2025 онд 44.3 хувь дээр өнөөгийн цэнээр илэрхийлсэн өрийн хэмжээ орж ирнэ. 

 

Дахин санхүүжилт хийхдээ мэдээж яг таны хэлсний дагуу өнөөгийн үнэ цэнээрээ илүү бид хөнгөлөлттэй түвшнийг нь харж хийнэ. Өөрөөр хэлбэл яг зах зээлийн нөхцөл байдлыг харж байгаад манайд гадаад бондуудын үнийг зохицуулах боломжтой цаг үе, тааламжтай хугацаан дээр гаргахад хүү нь бага, өгөөж нь бага тогтохоор дахин санхүүжилтийг хийж явдаг. 

 

Зээлээр хэрэгжиж байгаа төслүүдийн хувьд ялангуяа өрийн дарамтыг бууруулахын тулд яах аргагүй таны хэлж байгаагаар дотоодын бүтээгдэхүүн болон экспортыг нэмэгдүүлэх төслүүдийг санхүүжүүлэх стратегийг баримталж байгаа. Одоогоор яг амлалтын хүрээнд хийчхээд байгаа 17 их наядаас авч ашиглачихсан 6 их наяд байгаа. 

 

Тэгэхээр нэн тэргүүнд Шинэ сэргэлтийн төслүүдийг ер нь зээлийн төслөөр. Ялангуяа экспортыг нэмэгдүүлсэн дотоодын нийт бүтээгдэхүүнд бодит өсөлт үзүүлэх төслүүдийг санхүүжүүлнэ гэсэн стратеги баримталж байгаа. 

 

Ч.Хүрэлбаатар: Б.Чойжилсүрэн гишүүн тодруулъя.

 

Б.Чойжилсүрэн: Ер нь ийм шүү дээ. Б.Сүх-Очир дарга аа. 

 

Бид 60 хувь дээр гээд ингээд барих юм бол энэ тамын тогооны үлгэрээсээ салахгүй. Манай зээлжих зэрэглэл “B” тогтвортойгоос дээшээ бараг явахгүй. 

 

Ингэхээр манайх руу орж ирж байгаа бүх санхүүжилтийн өртөг 5, 6 хувиас өндөр байна. Энэ юуг нэг хагалах ёстой байхгүй юу. Манайх ингээд 5, 6 хувийн хүүтэй, аж ахуйн нэгж гарах юм бол 7, 8 хувийн хүүтэй. 5, 6 жилийн бонд нь.

 

Энэ 60 хувь хангалттай биш байхгүй юу. Буулгаж. Энэ дээр тэвчээд. Хэсэг хугацаанд. Нэг үеийнхэн. 4, 5 жил болдог юм уу, 10 жил болдог юм уу хэрэгжээгүй бүх зардлуудыг хасаад зөвхөн валют олдог, экспорт нэмэгдүүлдэг төслүүд рүүгээ хийх ёстой. Үүнийг хийхгүй ингээд л хойш тавьж явсаар байгаад бид 3 жилээр нь батлаад л явуулаад байгаа. 

 

Ийм тогтвортой хөгжилд бид хүрэхгүй.

 

Ч.Хүрэлбаатар: Б.Сүх-Очир тайлбар. 

 

Б.Сүх-Очир: 60 хувь дээр байвал яг таны хэлж байгаагаар бид “B”-гээс доош зэрэглэл рүү бараг очно. Өөрөөр хэлбэл “В” дээрээ л байгаад байна гэсэн үг. Үүнээс өсөхгүй. Тийм. 

 

Өрийг нь өнөөгийн үнэ цэнээр харьцах харьцааг 40-өөс доош оруулаад ирсэн нөхцөлд энэ үед өрийн дарамтын сигнал байхгүй гэсэн агуулгаар бидний зээлжих зэрэглэл өсөх бүрэн боломжтой. 

 

Одоо яг ямар агуулгаар олон улсын хөрөнгө оруулагчид болон зээлжих зэрэглэл тогтоогч байгууллагууд Монгол Улсын Засгийн газрыг болон Сангийн яамыг өндөр үнэлгээ тавиад байгаа вэ гэхээр сүүлийн хоёр удаа хийсэн өрийн зохицуулалт маань, өөрөөр хэлбэл гадаад өрийн зохицуулалтыг маш сайн хийгээд сурчихжээ. Монгол Улс. 

 

Өөрөөр хэлбэл өрийн дарамт гэдэг зүйл маань solvency risk, одоо төлбөрийн чадвар[solvency risk]-ын болон хөрвөх чадварын эрсдэлүүд[liquidity risk]-ийг эд нар шийдээд сурчихсан байна гэдэг агуулгыг маш сайн хараад байгаа юм. 

 

Яг сая Төсвийн байнгын хорооны дарга төсвийн алдагдлаа бууруулбал өрийн дарамт буурна…/минут дуусав/

 

Ч.Хүрэлбаатар: Ер нь Засгийн газар, Сангийн яам Ц.Даваасүрэн гишүүний хэлээд байгаа энэ өр дээр нэлээд сайн анхаарал тавиарай. 

 

Хэдийгээр зээлжих зэрэглэл сая Fitch хэвээр нь баталж гаргасан байна. Энэ бол бас том үзүүлэлт л дээ. Гэхдээ энэ өр дээрээ нэлээн сайн анхаарал тавьж яваарай. Ер нь. Энэ жил эдийн засгийн өсөлт хасахтай гарна. Үнийн өсөлт өндөртэй. Тэгэхээр өр дээрээ нэлээн сайн анхаарч явахгүй бол энэ дараа нь улсын хэмжээнд том толгойн өвчин болж хувирах ийм эрсдэлтэй шүү. 

 

Тэгэхээр нэг өдөр ярьж байгаад Ц.Даваасүрэн гишүүний хэлдгээр та нар Төсвийн тогтвортой байдлын тухай хуулийн тэр заалт, өрийн стратеги, эд нар харьцуулаад, ер нь өрийн чиглэлээр нэг иймэрхүү юм хийвэл бид төсвөө ч нэг иймэрхүү байдлаар харж байна, өрийг ч гэсэн нэг ингэж харж байна гэсэн зүйлийг бэлдэж танилцуулаарай. 

 

Б.Чойжилсүрэн гишүүн. Микрофон.

 

Б.Чойжилсүрэн: Ч.Хүрэлбаатар дарга аа, энэ бол Сангийн яамны мэргэжилтнүүдийн түвшинд үүнийг шийдэхгүй ээ. Улс төрийн том шийдвэр гаргах ёстой. 

 

Тэгэхээр заавал энэ стратеги баталж байхад 2025 он хүртэл нь хуучнаараа гэдэг шиг түр хойшлуулаад энэ асуудлыг нухацтай бүх түвшиндээ ярьж болдоггүй юм уу? Ингэхгүй бол бид яг одоо үүгээр нь бодоод явуулах юм бол 2025 онд яг энэ байрандаа л байна. 

 

Одоо энэ хэлэлцүүлгээ түр хойшлуулаад, тэгээд тал талаас нь яриад, эдийн засгийн бүтцийг өөрчлөх юмнуудыг нь өөрчлөөд. Ингэхгүй бол энэ баталснаар 2025 онд яг л ийм байна. 

 

Ч.Хүрэлбаатар: Энэ 6 сарын 01-ний дотор батлагдах ёстой. Хуулийн хугацаатай. Нэг.

 

Хоёрдугаарт нь, төсвийн алдагдал ийм 2.4 их наяд төгрөгтэй яваад байх юм бол бид мянган баримт бичгийг батлаад нэмэргүй. 

 

Тэгэхээр энэ төсвийн алдагдлаа бууруулах тал дээр та нар Төсвийн тогтвортой байдлын тухай хуульд заасан тэр тоогоо л яс бариарай. Дахиж намар та нар Төсвийн тогтвортой байдлын тухай хуулийг өөрчилнө, энэ тэр гэсэн юм өргөн мэдүүлэхгүй шүү. 

 

Би яг ний нуугүй хэлэхэд үүнийгээ л та нар барьж чадвал их юм биш үү. Яг өнөөгийн нөхцөлд. 

 

Ингээд санал хураалт явуулъя. Хуулийн хугацаатай юм байна. Санал хураалт. Саяын уншсан байдлаар найруулгын шинж чанартай санал. Санал хураалт.

 

 Хуралдаанд 14 гишүүн оролцсоноос 9 гишүүн дэмжиж, 64.3 хувиар санал дэмжигдлээ. 

 

Монгол Улсын нэгдсэн төсвийн 2023 оны төсвийн хүрээний мэдэгдэл, 2024-2025 оны төсвийн төсөөллийн тухай хуулийн төсөл болон хамт өргөн мэдүүлсэн “Засгийн газрын өрийн удирдлагын 2023-2025 оны стратегийн баримт бичиг батлах тухай” Улсын Их Хурлын тогтоолын төслийн анхны хэлэлцүүлэг хийсэн талаар Байнгын хорооноос гарах санал, дүгнэлтийг Улсын Их Хурлын гишүүн Д.Өнөрболор нэгдсэн хуралдаанд танилцуулна. 

 

Хууль тогтоолын төслийн анхны хэлэлцүүлгийг явуулж дууслаа.

 

Хоёр.Озоны үе давхаргыг задалдаг бодисын тухай Монреалийн протоколд оруулсан нэмэлт, өөрчлөлтийг соёрхон батлах тухай хуулийн төсөлтэй хамт өргөн мэдүүлсэн Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төсөл /Засгийн газар 2021.10.06-ны өдөр өргөн мэдүүлсэн, анхны хэлэлцүүлэг/
 

Хоёр. Озоны үе давхаргыг задалдаг бодисын тухай Монреалийн протоколд оруулсан нэмэлт, өөрчлөлтийг соёрхон батлах тухай хуулийн төсөлтэй хамт өргөн мэдүүлсэн Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг хэлэлцэж эхэлье. 

 

Хууль санаачлагчийн илтгэлийг Байгаль орчин, аялал жуулчлалын сайд Бат-Өлзийн Бат-Эрдэнэ танилцуулна. 

 

Сайд яав? Сайд байхгүй бол буцаа гэдэг. Сайд хэрэгтэй. Дэд сайд. Би бол өөрийг чинь уншуулчихмаар байна. Манай Байнгын хорооны гишүүд болохгүй л гэнэ л дээ. Би бол уншуулчихмаар байх юм. Гэхдээ дэгээ баримаар байдаг. Б.Жавхлан сайдаар уншуулчих. 

 

Нөгөө Монреалийн гэрээ байна шүү дээ. Гэрээг дагасан хуулиуд байгаад байгаа юм. Улсын тэмдэгтийн хураамжийн тухай хуульд нэмэлт, өөрчлөлт оруулж байгаа юм. Үүний танилцуулга заавал хийгдэнэ. Б.Жавхлан сайдыг урьж байна. Микрофонд. Карт. Б.Жавхлан сайдын карт. Улсын тэмдэгтийн хураамжийн тухай хуульд оруулж байгаа нэмэлт, өөрчлөлтийг.

 

Б.Жавхлан: Байнгын хорооны дарга, эрхэм гишүүд ээ, 

 

Монгол Улс 1996 онд Озоны үе давхаргыг хамгаалах тухай Венийн конвенц, Озон задалдаг бодисын тухай Монреалийн протоколд нэгдэн орж, 2000 оноос эхлэн озон задалдаг бодисын хэрэглээг үе шаттай бууруулж, бүртгэл хяналтын тогтолцоог бүрдүүлж ирсэн. 

 

Дэлхийн улс орнууд озон задлах чадвар өндөртэй бодисын үйлдвэрлэл, хэрэглээг бүр мөсөн зогсоож, 2006 оноос озон задлах чадвар багатай гидро, хлорт, фторт, нүүрстөрөгч, гидрофторт нүүрстөрөгчийн төрлийн бодисыг хөргөлт агааржуулалтад ашиглах болсон. Гэвч эдгээр бодисууд нь Озоны үе давхаргууд нөлөөлөх чадвар багатай боловч дэлхийн дулааралд сөрөг нөлөөтэй юм. 

 

Монгол Улсын Их Хуралд 2022 оны 01 дүгээр сарын 18-ны өдөр озон задалдаг бодисын тухай Монреалийн протоколын Кигалийн нэмэлт, өөрчлөлтийг Монгол Улсын Засгийн газрын өргөн мэдүүлснээр соёрхон баталсантай холбогдуулан Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийг боловсрууллаа. 

 

Хуульд нэмэлт, өөрчлөлт оруулснаар:

 

1.Монреалийн протоколын Кигалийн нэмэлт, өөрчлөлтөөр зохицуулагдах бодисын нэршил, томьёог одоогийн мөрдөгдөж буй үндэсний хууль тогтоомжтой нийцүүлэх, 

 

2.Тэмдэгтийн хураамж авах төрлийг илүү тодорхой болгох боломж бүрдэнэ. 

 

Хэлэлцэн шийдвэрлэж өгнө үү. Баярлалаа. 

 

Ч.Хүрэлбаатар: Б.Жавхлан сайдад баярлалаа. 

 

Ажлын хэсгийг танилцуулъя. Гантөмөрийн Түвдэндорж Байгаль орчин, аялал жуулчлалын дэд сайд, Алтангэрэлийн Энхбат Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын дарга, Сүхбаатарын Цогтгэрэл Байгаль орчин, аялал жуулчлалын яамны Хуулийн хэлтсийн дарга, Цохиогийн Адъяасүрэн Озоны үндэсний албаны захирал, Цэндээхүүгийн Мөнхбат Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын мэргэжилтэн гэсэн ийм 5 хүний бүрэлдэхүүнтэй ажлын хэсэг байна. 

 

Монгол Улсын Их Хурлын чуулганы хуралдааны дэгийн тухай хуулийн 39.10-т заасны дагуу хуулийн төслийг зүйл бүрээр нь хэлэлцэнэ. 

 

Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төсөл нь 3 зүйлтэй. 

 

1 дүгээр зүйл нь улсын тэмдэгтийн хураамжид гурван хэсэг нэмж байгаа. Дэд заалтуудыг нэмж байгаа юм байна. Арай илүү тодорхой болгож байна гэсэн үг юм байна. 

 

Эхний 1 дүгээр зүйлтэй холбогдуулаад асуулт асууж, зарчмын зөрүүтэй санал гаргах гишүүн байгаа юу? Ц.Сандаг-Очир гишүүн. 

 

Ц.Сандаг-Очир: Зарчмын зөрүүтэй гурван санал байгаа юм байна. 

 

Төслийн 2 дугаар зүйлийг 1 дүгээр зүйл болгож өөрчилнө. Төслийн 1 дүгээр зүйл, 3 дугаар зүйлийг нэгтгэн 2 дугаар зүйл болгож доор дурдсанаар өөрчлөн найруулах. 

 

2 дугаар зүйл. Улсын тэмдэгтийн хураамжийн тухай хуулийн 21 дүгээр зүйлийн дараах заалт, дэд заалтыг доор дурдсанаар өөрчлөн найруулсугай:

 

1.21 дүгээр зүйлийн 21.1.10 дахь заалт штрих 21.1.10 озон задалдаг, дэлхийн дулааралд нөлөөлөх чадвар өндөртэй бодис болон бусад орлуулах бодис импортлох, худалдах, ашиглах зөвшөөрөл олгоход;

 

21.1.10.а.озон задалдаг, дэлхийн дулааралд нөлөөлөх чадвар нь 675-аас их нүүрс хүчлийн хийн эквиваленттай тэнцэх орлуулах бодис бол 40 000 – 100 000;

 

21.1.10.б.дэлхийн дулааралд нөлөөлөх чадвар нь 675-аас ихгүй нүүрс хүчлийн хийн эквиваленттай тэнцэх орлуулах бодис бол 11 000-27 000. 

 

Ч.Хүрэлбаатар: Баярлалаа. Ц.Сандаг-Очир гишүүн 1 дүгээр зүйлийг 3 дугаар зүйлийг нэгтгэсэн ийм санал гаргаж байгаа юм байна.

 

Тэгэхээр Ц.Сандаг-Очир гишүүний гаргасан саналыг санал хураагаад явах юм бол 1 дүгээр зүйл, 3 дугаар зүйл хамтдаа хураагдаад. Дараа нь 3 дугаар зүйл дээр санал хураахгүй гэсэн үг. 

 

Саяын хэлсэн саналтай холбоотойгоор асуулттай гишүүд байна уу? Тийм.

 

Одоо бол зөвхөн хураамжийн тухай хууль ярьж байгаа юм. Асуулт алга. 

 

Тэгвэл саяын Ц.Сандаг-Очир гишүүний уншсанаар санал хураалт. Санал хураалт явуулъя. 

 

Санал хураалтад 14 гишүүн оролцсоноос 9 гишүүн дэмжиж, 64.3 хувиар Ц.Сандаг-Очир гишүүний гаргасан санал дэмжигдлээ. 

 

2 дугаар зүйл. Бас саналтай. Ц.Сандаг-Очир гишүүний санал юм байна. 

 

Төслийн 2 дугаар зүйлийг 1 дүгээр зүйл болгох гэж бичих. Санал гаргасан Ц.Сандаг-Очир. Санал хураалт. 

 

Санал хураалтад 14 гишүүн оролцож, 9 гишүүн дэмжиж, 64.3 хувиар санал дэмжигдлээ. 

 

3 дугаар зүйлийг түрүүн тайлбарлачихсан. Үүнтэй холбоотой санал бол нэг дээрээ хамтдаа хураагдаад явчихсан гэдгээ хэлье. 

 

Хуулийн төслийг хэлэлцсэн талаарх Байнгын хорооноос гаргах санал, дүгнэлтийг нэгдсэн хуралдаанд Улсын Их Хурлын гишүүн Ц.Сандаг-Очир гишүүн уншиж танилцуулчих уу? Ц.Сандаг-Очир гишүүн танилцуулна. 

 

Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийг хэлэлцэж дууслаа.

 

Ажлын хэсэгт баярлалаа. 

 

Гурав.Хүнсний аюулгүй байдлыг хянах өнөөгийн тогтолцоо, төсвөөс зарцуулсан хөрөнгийн үр дүнгийн талаарх Үндэсний аудитын газраас гүйцэтгэсэн аудитын тайланг хэлэлцэх
 
Хүнсний аюулгүй байдлыг хянах өнөөгийн тогтолцоо, төсвөөс зарцуулсан хөрөнгийн үр дүнгийн талаарх Үндэсний аудитын газраас гүйцэтгэсэн аудитын тайланг хэлэлцэж эхэлье. 

 

Хүнсний аюулгүй байдлыг хангах өнөөгийн тогтолцоо, төсвөөс зарцуулсан хөрөнгийн үр дүнгийн талаарх танилцуулгыг Монгол Улсын Ерөнхий аудитор Доржсүрэнгийн Занданбат танилцуулна. 

 

Презентац бэлдэж байхын хооронд ажлын хэсгийг танилцуулъя. Ажлын хэсэг Доржсүрэнгийн Занданбат Монгол Улсын Ерөнхий аудитор, Готовын Эрдэнэцэцэг Монгол Улсын Ерөнхий аудиторын орлогч, Ц.Энхжавхлан тэргүүлэх аудитор, Д.Энхболд тэргүүлэх аудитор, М.Баяртогтох аудитор, Х.Энх-Амгалан аудитор, Ж.Мөнхбилгүүн аудитор.

 

Хүнс, хөдөө аж ахуй, хөнгөн үйлдвэрийн яамнаас Т.Жамбалцэрэн Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга, Бавуудоржийн Алтансүх Хүнс, хөдөө аж ахуй, хөнгөн үйлдвэрийн яамны Хяналт-шинжилгээ, үнэлгээ, дотоод аудитын газрын дарга, Барсүрэнгийн Баасандорж Мэргэжлийн хяналтын ерөнхий газрын дарга, Дамдинжавын Батчулуун Мал эмнэлгийн ерөнхий газрын дарга, Даваагийн Тунгалаг Хүнс, хөдөө аж ахуй, хөнгөн үйлдвэрийн яамны Хүнсний үйлдвэрийн бодлогын хэрэгжилтийг зохицуулах газрын даргын албан үүргийг түр орлон гүйцэтгэгч.

 

Яамдын хүмүүс хаана байна? Т.Жамбалцэрэн дарга хаана байна? Т.Жамбалцэрэн. Дуудаарай. Б.Алтансүх Хүнс, хөдөө аж ахуйн яамны. Б.Алтансүх. Дуудаарай. Б.Баасандорж дарга түрүүн харагдаж байсан. Дуудаарай. Д.Батчулуун Мал эмнэлгийн ерөнхий газрын дарга. Дуудаараа. Д.Тунгалаг. Энэ хүмүүс нь ирээгүй байна уу? Тийм ээ. Яамныхан, мэргэжлийн хяналтынхан, мал эмнэлгийн газрын дарга нар ирээрэй. 

 

Танилцуулгаа хийе. Д.Занданбат дарга. 

 

Д.Занданбат: Төсвийн байнгын хорооны дарга, Улсын Их Хурлын эрхэм гишүүд ээ, 

 

Та бүхний энэ өдрийн амар амгаланг айлтгая. 

 

Улсын Их Хурлын Төсвийн байнгын хорооны 2020 оны 05 дугаар тогтоолоор төрийн аудитын байгууллагаас 2021 онд гүйцэтгэх аудитын сэдвийг баталсан. 

 

Уг тогтоолын хэрэгжилтийг хангах ажлын хүрээнд хүнсний аюулгүй байдлыг хянах, өнөөгийн тогтолцоо, төсвөөс зарцуулсан хөрөнгийн үр дүн сэдэвт аудитыг гүйцэтгэж аудитын тайланг Улсын Их Хурлын Төсвийн байнгын хороо болон зөвлөмж өгсөн шалгагдагч этгээдүүдэд хүргүүлж ажиллалаа.

 

Хүнсний аюулгүй байдлыг хянах өнөөгийн тогтолцоо, төсвийн хөрөнгийн зарцуулалтын үр дүнд гүйцэтгэлийн аудит хийж, дүгнэлт гарган зөвлөмж боловсруулж, үр дүнг Улсын Их Хурал болон холбогдох байгууллага, албан тушаалтанд танилцуулахад аудитын зорилго чиглэсэн. 

 

Аудитын зорилгыг хангахын тулд хүнсний аюулгүй байдлыг хянах, өнөөгийн тогтолцоо, үр нөлөөтэй эсэх, хүнсний аюулгүй байдлыг хангахад төсвөөс зарцуулсан хөрөнгө, үр дүнтэй эсэх гэсэн дэд зорилтыг дэвшүүлэн хэрэгжүүллээ. 

 

Аудитад, хүнсний аюулгүй байдлыг хангах бодлогыг тодорхойлох, үйл ажиллагааг зохион байгуулан бүх түвшинд хэрэгжилтийг хангуулж, хяналт тавих, мэдээллээр хангах чиг үүрэгтэй төрийн тусгай болон төрийн захиргааны байгууллага, аймаг, нийслэлийн Засаг дарга, түүний харьяа хүнсний аюулгүй байдлыг хангахтай холбогдсон асуудал эрхэлсэн байгууллагууд, төр, хувийн өмчийн лабораториуд, хүнсний сүлжээний бүх үе шатанд оролцогч хуулийн этгээд, иргэний аудитад хамаарал бүхий үйл ажиллагааг хамруулсан.

 

Аудитын үр дүнгээр дараах ерөнхий дүгнэлтийг төрийн аудитын төв байгууллага гаргалаа. Үүнд: 

 

Нэг. Хүнсний аюулгүй байдлын талаар төрөөс баримтлах бодлогын зорилт бүрэн хэрэгжээгүй, хуулиар тогтоосон эрх зүйн баримт актуудыг батлаагүй, Засгийн газар, яамд чиг үүргээ бүрэн хэрэгжүүлж ажиллаагүй байна. 

 

Хоёр. Хүнс, хөдөө аж ахуйн салбарт босоо болон хөндлөн тогтолцоонд бодлогын уялдаа хангагдаагүй байна. 

 

Гурав. Гол нэрийн хүнсний бүтээгдэхүүнийг дотоодын үйлдвэрлэлээр бүрэн хангаж чадаагүй. Импортын хамаарал 42.1 хувь буюу үндэсний бие даасан байдал алдагдсан байна. 

 

Дөрөв. Хүнсний аюулгүй байдлын талаар төрөөс баримтлах урт, дунд, богино хугацааны бодлогын баримт бичигт хэрэгжүүлэх арга хэмжээний шалгуур үзүүлэлт, суурь болон хүрэх түвшинг оновчтой тусгаагүйгээс бодлогын хэрэгжилт хангалтгүй, үр дүнд хүрээгүй байна. 

 

Тав. Хүнсний сүлжээний бүх үе шатны нэгдсэн бүртгэл, хяналт, мэдээллийн нэхэгдсэн тогтолцоо байхгүй. Хяналтын байгууллагууд хүнсний бүтээгдэхүүний аюулгүй байдлын тухай хуульд заасан мэдээллийн санг бүрдүүлэх ажил хангалтгүй байна. 

 

Зургаа. Хүнсний аюулгүй байдлыг хангахад чиглэсэн үндэсний хөтөлбөрүүдийг батлахдаа санхүүжилтийн эх үүсвэрийг нарийвчлан тусгаагүйгээс хэрэгжих нөхцөл бүрдээгүй, тухайн жилд хэрэгжүүлэхээр төлөвлөсөн төсөл, арга хэмжээнд шаардагдах хөрөнгийг улсын төсөвт бүрэн тусгадаггүй, нэн шаардлагатай зарим ажлын санхүүжилтийг гадаадын зээл, тусламжаар шийдвэрлэсэн хэдий ч төсөл, хөтөлбөрийн үр дүнг тооцож, хяналт тавих ажил дутмаг байна. 

 

Долоо. Хүнсний аюулгүй байдлын зөвлөл, Кодексийн үндэсний зөвлөл нь орон тооны бус, тогтвортой үйл ажиллагаа явуулахгүй байгаагаас олон улсын стандартыг нэвтрүүлэх ажил цаг хугацаандаа хийгдээгүй, улсын хэмжээнд салбарын удирдлага, зохион байгуулалтыг хангах асуудал дутагдалтай байна. 

 

Эдгээр дүгнэлтэд үндэслэн Монгол Улсын Засгийн газарт 4, хүнсний аюулгүй байдлын үндэсний зөвлөлд 1, Хүнс, хөдөө аж ахуй, хөнгөн үйлдвэрийн яаманд 9, аймаг, нийслэлийн засаг дарга нарт 2, Боловсрол шинжлэх ухааны яам, Эрүүл мэндийн яам, Хөдөлмөр, нийгмийн хамгааллын яам, Үндэсний статистикийн хороо, Мэргэжлийн хяналтын газарт тус бүр 1 зөвлөмжийг аудитаар өгч ажиллалаа.

 

Хүнсний аюулгүй байдлыг хянах, өнөөгийн тогтолцоо, төсвөөс зарцуулсан хөрөнгийн үр дүн сэдэвт аудитын тайланг Та бүхэнд дэлгэрэнгүй танилцуулах зорилгоор танилцуулга бэлдсэн. 

 

Танилцуулгыг аудитыг, хянан удирдсан газрын захирал, тэргүүлэх аудитор Д.Энхболд хийнэ. 

 

Ч.Хүрэлбаатар: Ажлын хэсгийн 2 дугаар микрофон. 

 

Д.Энхболд: Та бүхэнд өдрийн мэнд дэвшүүлье. 

 

Үндэсний аудитын газраас хүнсний аюулгүй байдлын тогтолцооны өнөөгийн байдал, төсвийн зарцуулалт, үр дүн сэдэвт аудитын дэлгэрэнгүй танилцуулгыг хийе. 

 

Хүнсний аюулгүй байдал ямар түвшинд хангагдаж байгаа гэдгийг олон улсад хүнсний хангамж, хүртээмж, хүнсний илчлэг, шим тэжээл, хүнсний бүтээгдэхүүний аюулгүй байдал гэсэн ийм үзүүлэлтүүдээр авч үзэж хүнсний аюулгүй байдал тухайн улс оронд ямар түвшинд байна вэ гэдгийг авч үздэг. 

 

Хүнсний хангамж, хүртээмжтэй холбоотой асуудлаар Монгол Улс гол нэрийн 6 төрлийн хүнсний бүтээгдэхүүнийг дотоодын үйлдвэрлэлээрээ бүрэн хангаж байгаа боловч импортын хамаарал 42.1 хувьтай байгаа нь хүнсний бие даасан байдал алдагдсан гэсэн дүгнэлтийг хийж байгаа. Өөрөөр хэлбэл олон улсын шалгуур үзүүлэлтээрээ 30-аас дээш хувийн хүнсний импортыг оруулж ирж байгаа тохиолдолд хүнсний бие даасан байдал алдагдсан гэж үздэг. 

 

График дээр Та бүхэн хүнсний нэр төрөл тус бүрээр үзүүлэлтүүдийг харж байна. 

 

Үндэсний статистикийн хорооноос хүнсний илчлэг, шим тэжээлийн асуудлыг зуны улиралд хүний авах илчлэг, сэрүүний улиралд ч гэсэн хүний авах илчлэг гэдэг хоёр аргачлалаар нэг хүнд ногдох хэмжээг нь улсын дунджаар болон хот хөдөөгөөр гаргасан байгаа. Хүнсний шимж тэжээлийн асуудал нэг хүний хүнснээс авах илчлэгийн нормын хэмжээг хангаж байна гэсэн ийм дүгнэлтийг аудитаар хийж байгаа. 

 

Хүнсний аюулгүй байдлын шим тэжээл, чанартай холбоотой асуудал дээр улсын хэмжээний лаборатори, хүнсний бүтээгдэхүүнд шинжилгээг хийж байгаа лабораторийн асуудлуудыг авч үзсэн. Энд нийтдээ хүнсний аюулгүй байдлын үндэсний лавлагаа, лабораторийн бүрэлдэхүүнд мэргэжлийн хяналтын, хилийн мэргэжлийн 25 лаборатори, хилийн мэргэжлийн хяналтын 2 лаборатори, нийт 27 лаборатори ажиллаж байгаа. 

 

Энэ хүнсний аюулгүй байдлын үндэсний лабораторийн хувьд нийт шинжилгээнийхээ 60 хувийг хүнсний бүтээгдэхүүн болон үр тариа, ургамлын гаралтай бүтээгдэхүүний шинжилгээг хийж явж байна. Ийм хүчин чадлаар өнөөдөр Монгол Улс хүнсний бүтээгдэхүүний чанар, аюулгүй байдалд шинжилгээ хийж байна гэж үзэж байгаа. 

 

Хүнсний аюулгүй байдлыг хянах тогтолцооны хувьд хүнсний аюулгүй байдлын…

 

Ч.Хүрэлбаатар: Танилцуулгаа голдуу мөнгө, санхүүтэй холбоотой зүйл дээр төвлөрөөд явчихмаар байна. Үүнийгээ тэр Хүнс, хөдөө аж ахуйн байнгын хороон дээр голлож яриарай. Яг санхүү, төсөвтэй холбоотой зүйл дээр ярьчихмаар.

 

Бодлогын асуудлуудыг бодлогын Байнгын хороон дээр ярьчих. Яг төсөв, санхүүтэй холбоотой зүйл дээрээ голлоод ярьчих. Тэгэх үү. 

 

Д.Энхболд: 2018-2020 онд тус салбарт Хүнс, хөдөө аж ахуйн яам улсын төсвийн хөрөнгө оруулалтаар 39.6 тэрбум, урамшууллын хэлбэрээр 64.5 тэрбум, тусгай сангаас 180.3 тэрбум, халамжийн үйлчилгээнд хүнсний эрхийн бичигт 127.5 тэрбум, гадаадын зээл, тусламжаар 169.5 тэрбум, Хүнс, хөдөө аж ахуйн яамны сайдын багц хөтөлбөрийн хэрэгжилтийн хүрээнд 185.7 тэрбум төгрөгийг тус тусад зарцуулсан байна. 

 

Хүнсний чиглэлээр хэрэгжиж байгаа хөтөлбөрүүдийн хувьд хүнсний салбарт үйлдвэрлэл эрхэлж байгаа аж ахуйн нэгж, иргэдэд олгож байгаа зээл, тусламжийн үр нөлөөг тооцохгүй байгаа ийм байдал байна. Үүнд, жишээлбэл Жижиг, дунд үйлдвэрлэлийн хөгжлийн сангаас 2018-2020 онд хүнсний салбарт 51.6 тэрбум төгрөгийн зээлийг олгосон.

 

Жижиг, дунд үйлдвэрийн сангийн 2018-2020 оны чанаргүй зээлийн 38 хувь буюу 83.7 хувийг хүнсний салбарт олгосон зээл эзэлж байна. 

 

Хөдөө аж ахуйг дэмжих сангаас хүнс, хөдөө аж ахуйн салбарын бодлогын үндсэн чиглэл, хөтөлбөр төслийг хэрэгжүүлэхэд дэмжлэг болгож 2018-2020 онд 128.7 тэрбум төгрөгийн зээлийг олгосон. 20192020 онд нийт 14 тэрбум төгрөгийн төлөгдөөгүй зээл хууль хяналтын байгууллагад шилжсэн байдалтай явж байна. 

 

Ийм учраас энэ сангуудаас олгож байгаа хүнсний салбарт олгосон зээлийн үр дүн, үр нөлөө хангалтгүй байна гэсэн дүгнэлтийг аудит аудитаас хийж байна. 

 

Мөн хүнс, хөдөө аж ахуйн чиглэлээр жил бүр улсын төсвийн хөтөлбөр, Засгийн газраас хэрэгжүүлэхээр заасан төсөл, арга хэмжээнүүдээс 2020 оны төлөвлөгөөнд тусгасан төсөл, арга хэмжээг төлөвлөлтийн батлагдах түвшинд 50 хувь нь хасагдаад, нэмээд 50 хувийн төлөвлөгдөөгүй арга хэмжээнүүдийг нэмж баталж байгаа нь энэ салбарын санхүүжилт, үр дүн, нөлөөнд нөлөөлж байна гэдэг ийм дүгнэлтийг хийж байна. 

 

Монгол Улсын хүн амын хоол тэжээлийн судалгаанд зээл, тусламжаар 263.3 сая төгрөгийг жил болгон зарцуулдаг. Халдварт өвчин, осол гэмтлийн эрсдэлт хүчин зүйлийн тархалтыг тогтоох үндсэн шалтгааны судалгаанд 313.4 сая төгрөгийг зарцуулдаг. 

 

Эдгээр хөрөнгийг улсын төсөвт суулгаж баталж хэрэгжүүлдэг байх шаардлагатай байна. Хэрвээ зээлийн санхүүжилт олдохгүй бол энэ чухал судалгаанууд хийгдэхгүй байдалтай ийм байдалтай явж байна. 

 

Мөн хүнсний эрхийн талонд нийтдээ хөтөлбөрийн хэмжээнд 127.0 тэрбум төгрөгийг зарцуулсан байна. 

 

Энэ дээр нийт хүнсний эрхийн талонд хамрагдаж байгаа хүмүүсийн 48 хувь нь хөдөлмөрийн насны хүмүүс байна. Эдгээр хүмүүсийн ажил хөдөлмөрт зуучлах байдлаар арга хэмжээ авах юм бол улсын төсвөөс жил бүр 1.9 тэрбум төгрөгийн хөрөнгийг хэмнэх боломжтой байна гэсэн ийм санхүүжилттэй холбоотой дүгнэлтийг гаргасан байгаа. 

 

Ерөнхий дүгнэлтүүдийн хувьд Засгийн газраас Хүнсний тухай хуульд заасан үндсэн 5 журмыг баталж хэрэгжүүлээгүй байна. Энэ нь хүнсний салбарын чанар, аюулгүй байдлын үзүүлэлтүүд нөлөөлөхөөр байна гэдэг ийм дүгнэлтийг Үндэсний аудитын газраас хийсэн. Ялангуяа хүнсний сүлжээг хянах, мал, амьтны болон ургамлын гаралтай бүтээгдэхүүний ул мөрийг мөшгөх журмыг батлаагүй байгаа нь хүнсний сүлжээг хянах хяналтуудын мэдээллийн нэгдсэн санг бүрдүүлэх энэ үйл ажиллагаа хангалтгүй түвшинд улсын хэмжээнд энэ тогтолцоо байхгүй байна гэдэг дүгнэлт хийхэд хүргэж байна. 

 

Ерөнхий байдлаар тогтолцооныхоо хувьд хүнсний салбарын босоо болон хөндлөн тогтолцооны уялдаа холбоо хангагдахгүй байна гэдэг дүгнэлтийг хийсэн. 

 

Үүн дээр яамд хоорондын уялдаа болон агентлагууд хоорондын уялдаа хангагдахгүй байна. Мэргэжлийн хяналтын газар, мал эмнэлгийн ерөнхий газруудын чиг үүрэг давхардсан байдлаар явж байна. 

 

Дээрээс нь хилийн мэргэжлийн хяналт, гаалийн албаны хяналтын албаны чиг үүргүүд давхардсан. Мөн Мэргэжлийн хяналтын газар, Шударга өрсөлдөөн хэрэглэгчийн төлөө газрын шалгалтууд давхардан явагдаж байгаа нь аж ахуйн нэгж байгууллага, иргэдэд хүндрэлийг учруулж байна. 

 

Төрийн байгууллагын давхардсан хяналт шалгалтын үйл ажиллагаа хүнсний салбарт дараах агентлагуудад байна. Энэ нь тогтолцооны гажуудлыг арилгах шаардлага байна гэсэн ерөнхий дүгнэлтүүдийг хийгээд Улсын Их Хуралд нэг асуудлыг, Хүнс, хөдөө аж ахуйн сайдад 9 асуудлыг, Засгийн газарт 4 асуудлыг шийдвэрлэхээр зөвлөмжийг хүргүүлж ажилласан. Үндэсний аудитын газраас.

 

Анхаарал тавьсанд баярлалаа.

 

Ч.Хүрэлбаатар: Танилцуулгыг сонслоо. Танилцуулгатай холбоотой асуулт асуух гишүүд нэрсээ өгье. Нэрсээ өгөөрэй. Энэ орохгүй л байна даа. Ц.Сандаг-Очир гишүүнээр тасалъя. Х.Баделхан гишүүн асуултаа асууя. 

 

Х.Баделхан: Баярлалаа. Энэ танилцуулга дотроо 8 төрлийн үндэсний хөтөлбөр хэрэгжсэн гэж танилцуулсан юм байна л даа. 

 

Жимс, жимсгэнийн үндэсний хөтөлбөр, Монгол мал үндэсний хөтөлбөр, Ус үндэсний хөтөлбөр гэж нийтдээ 8 төрлийн хөтөлбөр Хүнс, хөдөө аж ахуйн яамны урсгал зардлаасаа санхүүжсэн гэж. Нийтдээ 182.4 тэрбум төгрөг гэсэн байна. Энэ хөтөлбөрүүдийн хэрэгжилт амжилттай хэрэгжсэн үү? Үүнийг шалгаж үзсэн үү? Ямар нэг зөрчил, дутагдал байна уу гэсэн нэгдүгээр асуулт байна. 

 

Хоёр дахь нь, гадаадын зээл, тусламж гэж жил болгон 56 тэрбум төгрөг зарцуулж байсан юм байна л даа. 2018, 2019, 2020 онуудад. Үүгээр чухам юу хийсэн юм бол? Юу санхүүжүүлээд, ямар үр дүнд хүрсэн юм бол гэсэн хоёр асуулт байна. Баярлалаа.

 

Ч.Хүрэлбаатар: Хэн хариулах вэ? Ажлын хэсгийн 2 дугаар микрофон. Яг тодорхой. Шууд шууд асуултад нь хариулаарай. 

 

Д.Энхболд: Хөтөлбөрийн хэрэгжилтэд хяналт хийсэн үү гэдэг дээр хөтөлбөр тус бүрээр авч үзсэн. 

 

3 хөтөлбөрийг үнэлэх боломжгүй байсан. Яагаад гэх юм анхнаасаа тухайн хөтөлбөрийг хэрэгжүүлэхдээ хүрэх үр дүн, шалгуур үзүүлэлтийг тодорхой болгоогүй байсан учраас үүнийг Хүнс, хөдөө аж ахуй, хөнгөн үйлдвэрийн яамнаас ч үнэлээгүй, Үндэсний аудитын газраас үнэлэх боломж байхгүй байсан. 

 

Хөтөлбөрийн санхүүжилтийн хувьд жил болгоны төсөв дээр дандаа дутуу санхүүжилттэй явж байгаа учраас энэ хөтөлбөрийн хэрэгжилт хангалтгүй гэсэн дүгнэлтийг ерөнхий байдлаар хийсэн.

 

Ч.Хүрэлбаатар: Тэгж хамаагүй дүгнэж болохгүй шүү. Зорилт биелэхгүй болохоор хөтөлбөрийн санхүүжилт дутуу гээд дүгнэчихдэг юм уу?

 

Д.Энхболд: Хөтөлбөрийнхөө үр нөлөө, үнэлгээг гаргаагүй. 

 

Ч.Хүрэлбаатар: Төсөв Улсын Их Хурлаар батлагдсан хууль. Үүндээ нийцэж ажиллах ёстой. Тэгээд та нарынхаар бол мөнгийг нь нэмж баталж өгөх ёстой байсан гэдэг дүгнэлт хийж байна даа. Янз нь. 

 

Ойлгомжтойхон шиг байцгаана шүү. Асуултад. Гадаадын зээл, тусламжийг нь асуусан. Хаа хамаагүй аудитын газар гэхээр санаанд орсон юм аа хаа хамаагүй бичдэг байж болохгүй шүү дээ. Тэгээд гадаадын зээл, тусламж. Яг юунд зарцуулагдсан юм? Ямар үр дүнтэй юм? 

 

Яг ийм ийм юманд ашиглагдсан, ийм үр дүн гарсан гэдгээ хэл.

 

Д.Энхболд: Гадаадын зээл, тусламжийн хөтөлбөрүүдээс “Эрүүл монгол хүн”, “Эрүүл хүнс”, сав, баглаа боодол, жимс, жимсгэнийн хөтөлбөр, “Малын эрүүл мэнд” үндэсний хөтөлбөр, “Хүнсний ногоо” хүнсний хөтөлбөр гэсэн 6 төсөл, арга хэмжээнд зарцуулагдсан байгаа. 

 

Ч.Хүрэлбаатар: Үр дүнг нь..?

 

Д.Энхболд: Үр дүнг нь тооцвол “Эрүүл хүнс”, “Эрүүл Монгол хүн” хөтөлбөрийн хувьд 71.6 хувийн хэрэгжилттэй. Хөтөлбөрийг хэрэгжүүлэхэд нийт 149.2 тэрбум төгрөг шаардлагатай гэж тооцоолсон боловч ирүүлсэн тайлангаас 2020 онд санхүүжилтийн эх үүсвэр шийдэгдээгүй байтал хэрэгжилтэд сөргөөр нөлөөлсөн гэдэг дүгнэлтийг хийж байгаа.

 

Сав, баглаа боодлын хөтөлбөр 83.7 хувийн хэрэгжилттэй. Жимс, жимсгэнийн үндэсний хөтөлбөр 82.0 хувийн хэрэгжилттэй. Хүнсний ногооны хөтөлбөр 91.2 хувийн хэрэгжилттэй байгаа. 

 

Ч.Хүрэлбаатар: Х.Баделхан гишүүн тодруулах уу? 

 

Д.Өнөрболор гишүүн асуултаа асууя. 

 

Д.Өнөрболор: Баярлалаа. Энэ хүнсний аюулгүй байдлыг хянах тогтолцоо, зарцуулсан хөрөнгийн үр дүнд хийсэн аудитын тайланг бид өнөөдөр сонсож байна. 

 

Тэгээд аудит бол үнэхээр олон жил ужгирсан ийм зөрчилтэй асуудлуудыг маш сайн гаргаж ирсэн байна гэж уншигдаж байна. 

 

Ер нь бодлого тодорхойлохоосоо эхлээд л ер нь асуудал нэг ийм асуудал үүсжээ л гэж харагдахаар байна. Өөрөөр хэлэх юм бол Улсын Их Хурал хууль бодлогоо батлаад л байдаг. Яг хэрэгжилт дээрээ очоод маш их зүйл унаж байна гэдэг асуудал байна. 

 

Тэгээд энэ асуудлыг ер нь яаж хариуцлагажуулах вэ гэдэг асуудлыг л энэ тайлангаас би олж уншлаа гэж харж байна. Тухайлах юм бол энэ хангамж, хүртээмжийг зохицуулдаг журам байхгүй байдаг юм байна. Тэгээд хүнсний сүлжээг тодорхойлдог мөрдөн мөшгөх журам нь байдаггүй юм байна. 

 

Тэгээд энэ журам байхгүй үед хүнсний хангамж, хүртээмжийг улсын хэмжээнд ер нь яаж зохион байгуулж байсан юм, яаж хянаж байсан юм? Тэгээд үүнийг хэрэгжүүлэх ёстой Засаг дарга нар ер нь ямар хуулиар хүлээсэн үүргээ яаж биелүүлж байсан юм. Ойлгомжгүй байна.

 

Тэгээд энэ үйлдвэрлэл эрхлэгчдийг хянадаг байгууллагууд нь бас ингээд өөр өөр стандарт шаардлага тулгадаг юм байна. Тэгээд ийм байхад хууль амьдрал дээр ер нь яаж хэрэгжих юм бэ гэж ойлгогдлоо. 

 

Тэгээд энэ салбарын яам бол ер нь өнгөрсөн хугацаанд бас үнэхээр хариуцлагагүй ажилласан юм байна гэж бас харагдаж байна. Өөрөөр хэлэх юм юу гэдэг юм энэ гүйцэтгэлийн үр дүнг аваад үзэх юм бол 33 хувьтай гарсан байна л даа. 

 

Тэгээд энэ хүнсний салбарт дэвшүүлсэн зорилтын хүрэх үр дүнг үнэлэх, шалгуур үзүүлэлтийг тодорхой тусгаагүйгээс үр дүн хангалтгүй байдаг юм байна. Зорилт бүрэн хэрэгждэггүй асуудлууд байдаг юм байна. 

 

Худалдааны гэж тийм ээ, юу гэдэг юм, асуудал хариуцсан бас бие даасан бүтэц байхгүйгээс үүссэн асуудлууд бас харагдаж байна. Төрийн байгууллагууд нь уялдаа холбоогүй, төрийн бодлогын залгамж чанар алдагдсан гээд удирдлага, зохион байгуулалт үнэхээр дутагдалтай байжээ гэж харагдаж байна. 

 

Дараагийн нэг асуудал бол энэ хүнсний аюулгүй байдлын үндэсний лавлагаа лаборатори гэж байгаа. Тэгээд энэ лаборатори хүнсэн дэх пестицидийн үлдэгдэл, цацраг, хүнд металлын үлдэгдэл гээд олон улсад хүлээн зөвшөөрөх түвшинд шинжилж чадал чадаж байна уу? 

 

Алтанбулаг суманд баригдаж байгаа энэ хилийн мэргэжлийн хяналтын лабораторийн барилга 2016 оноос хойш өнөөдрийг хүртэл ашиглалтад ороогүй байгаа юм. Би буруу ойлгоогүй бол энд суурилуулах 4.3 тэрбумын өртөгтэй лабораторийн тоног төхөөрөмж нь ШУТИС-ийн нэг агуулахад байгаа гэж ойлгогдож байгаа. 

 

Тэгэхээр энэ лаборатори өнөөдөр ашиглагдаагүй байгаа нь маш ноцтой асуудал байна. Энэ дээр анхаарах ёстой. 

 

Энэ Сав, баглаа боодлын үндэсний хөтөлбөртэй. Сая аудитын тэр танилцуулга дээр жоохон зөрөөд байна уу. Би уншихад энэ Сав, баглаа боодлын үндэсний хөтөлбөрт 63.0 тэрбум төгрөг зарцуулагдсан. Төлөвлөгдөөд одоо гүйцэтгэлээр нь 28.0 тэрбум төгрөг зарцуулсан гээд байгаа юм. Гэтэл стандарт нь 2010 оноос өмнөхөөрөө явж байна гэсэн ийм ойлголттой байгаад байгаа. Энэ зөв үү, буруу юу? Би ингэж ойлгоод байгаа шүү дээ. Эндээс чинь уншаад.

 

Тэгээд энэ Мал эмнэлгийн ерөнхий газар 1.3 тэрбумын төгрөгөөр малын бүртгэлийн аппликэйшн хийсэн байна. Тэгээд тэр нь үр дүнгүй, хэрэглэгддэггүй гээд ийм л байдалтай байгаа. Энэ ер нь яагаад ийм үр дүнгүй гэсэн үнэлэлт өгөх ийм нөхцөл байдал үүсэв гэж Мал эмнэлгийн ерөнхий газраас асууя. 

 

Энэ мэт хариуцлагагүй байдлаас болж өнгөрсөн хугацаанд алдагдсан боломжийн хэмжээгээр төрд болон олон нийтэд учирсан энэ хохирлын асуудлыг тооцдог байх ёстой гэж бодож байна. 

 

Монгол Улсын Ерөнхийлөгч хүнсний хангамж, аюулгүй байдлыг хангах асуудлаар Улсын Их Хурлын…/минут дуусав/

 

Ч.Хүрэлбаатар: Хариулт өгсний дараа яачих. Эхлээд Хүнс, хөдөө аж ахуйн яам. Дараа нь мэргэжлийн хяналт, тэгээд аудитынхан хойноос нь хариулт өгнө. Хүнс, хөдөө аж ахуйн Т.Жамбалцэрэн, Төрийн нарийн бичгийн дарга.

 

Ажлын хэсгийн 1 дүгээр микрофон. 

 

Т.Жамбалцэрэн: Д.Өнөрболор гишүүний асуултад хариулъя. 

 

Улсын хэмжээнд хүнсний тухай хуулиар хүнсний хангамж, хүртээмжийн асуудлыг Хүнс, хөдөө аж ахуйн яам хариуцаж байгаа. Хүнсний аюулгүй байдал талдаа илүүтэй мэргэжлийн хяналтын байгууллага, хүнсний шим тэжээл талдаа эрүүл мэндийн асуудал хариуцсан төрийн захиргааны төв байгууллага ажиллаж байгаа. 

 

Хүнсний тухай хуулиар олгогдсон эрх үүргийн хүрээнд Хүнс, хөдөө аж ахуй, хөнгөн үйлдвэрийн яам хүнсний хангамж хүртээмжийн ажлыг хуулийн хүрээнд олгогдсон эрх зүйн зохицуулалтынх нь хүрээнд холбогдох дүрэм журам, бичиг баримтуудыг батлаад түүнийгээ мөрдөн хэрэгжүүлж ажиллаж байгаа. 

 

Энэ хүрээндээ хүнсний хангамж, хүртээмжийг илүүтэй гол нэрийн хүнсний бүтээгдэхүүн буюу 16 нэр төрлийн хүнсний бүтээмж, хангамж, зохицуулалтыг аймаг, нийслэл, орон нутагтайгаа хамтран зохион байгуулж байгаа. 

 

Мөн хүнсний тухай хуулиараа тухайн шатны хүнсний хангамж, нийлүүлэлтийг тухайн бүх шатны Засаг дарга хариуцах ийм хүнсний тухай хуулийн зохицуулалттай байгаа.

 

Гол нэрийн хүнсний бүтээгдэхүүнээр бид дотоодын хэрэгцээгээ 100 хувь хангах, ялангуяа импортын хүнсний бүтээгдэхүүний нэр төрөл, хамаарлыг бууруулах, Монголдоо үйлдвэрлэх, тариалах бололцоо багатай цагаан будаа, элсэн чихэр гэдэг юм уу энэ нэр төрлийн бүтээгдэхүүнүүдийн импортыг тогтвортой хангах, нийлүүлэх асуудал тулгамдаж байгаа. 

 

Сүүлийн хоёр жилийн КОВИД-ын нөхцөл байдлын хугацаанд, энэ гадаад орчинд үүсээд байгаа геополитикийн асуудалтай холбоотой тогтвортой байдлыг хангах чиглэл дээр нь илүүтэй анхаарч ажиллаж байгаа гэдгийг хэлэх байна. 

 

Ч.Хүрэлбаатар: Тодорхой хариулмаар байх юм. Наадахыг чинь би ч гэсэн өөрөө л цээжээрээ ярьчхаж чадахаар юмнууд л байна даа. 

 

Асууж байгаа юм чинь яг тодорхой асуултад хариулах л юмнуудыг хэлмээр байна. Мэргэжлийн хяналт. Б.Баасандорж дарга.

 

Б.Баасандорж: Мэргэжлийн хяналтын ерөнхий газар. Б.Баасандорж. Д.Өнөрболор гишүүний асуултад хариулъя. 

 

Манай байгууллагатай холбоотой хоёр асуудлыг хөндлөө. 

 

Нэг нь, Сэлэнгэ аймаг дээр баригдаж байгаа лабораторийн асуудал. Ер нь мэргэжлийн хяналтын байгууллага дээр “Эй Ди Би”[ADB Asian Development Bank]-гээс хэрэгжиж байгаа төслийн хүрээнд энэ Замын-Үүд, Сэлэнгэ, Дарханд лабораторийн шинэ барилга байгууламж, тоног төхөөрөмж суурилуулах ажил эхэлсэн. 

 

Сэлэнгийнх 2015 онд эхэлсэн. 2015 оноос эхэлсэн боловч энэ маш хангалтгүй, буруу зохион байгуулалттай, муу явж байгаа төслүүдийн нэг гэвэл яалт ч үгүй энэ Сэлэнгийнх. 2015 онд эхлээд 3 удаа гэрээгээ сунгасан байдаг. Тэр нөгөө гүйцэтгэгч компани нь.

 

Тэгээд энэ асуудлыг яг “Эй Ди Би”-гийн төслийн нэгжтэй нь үүнийг ярьж байгаа. Хамгийн сүүлд сунгасан гэрээгээрээ энэ оны 12 сарын 31-н гэхэд гурав дахь удаагаа сунгалтаараа хүлээлгэж өгнө гэсэн юутай байгаа. 

 

Яг сая гишүүний хэлдэг үнэн. Тоног төхөөрөмжүүд нь ирчихсэн хураалгаатай байдаг. Гагцхүү барилга байгууламж дээр нь тэр компаниасаа шалтгаалаад юм уу, юу дээр маш их удаашралтай байгаа. Тэгээд энэ зун одоо яг энэ 6 сард Сэлэнгэ аймагт газар дээр нь очиж танилцахаар байж байгаа. 

 

Гэхдээ гишүүн ээ, энэ ийм байгаа шүү. Хуучин хилийн мэргэжлийн хяналт Мэргэжлийн хяналтын ерөнхий газар харьяалагддаг байхад энэ төсөл хэрэгжсэн. 2021 оны 12 сарын 11-ний өдрийн хуулийн өөрчлөлтөөр хилийн мэргэжлийн хяналт Гаалийн ерөнхий газар луу шилжсэн. 

 

Тэгээд энэ төсөл маань бас нөгөө Гаалийн ерөнхий газар луу бас чиг үүрэг шилжсэнтэй холбоотой төслийн нэгж шилжиж байгаа. Чиг үүрэг ингээд. Энэ бичиг баримтын асуудал яригдаж байгаа. 

 

Ингээд л янз бүрийн хүчин зүйлийн асуудлууд энэ дээр байна л даа. Энэ дээр. Яалт ч үгүй хангалтгүй хэрэгжиж байгаа асуудлын нэг бол энэ мөн. 

 

Хоёр дахь нь, лабораторитой холбоотой асуулт асуулаа. Пестицидтэй холбоотой. Энэ дээр манай ХАБҮЛЛ-ын өнөөдрийн хүчин чадлын үйлчилж байгаа бол энэ шинжилгээг хийж байгаа. ХАБҮЛЛ бол 2003 онд Мэргэжлийн хяналтын газар байгуулагдаад яг энэ лаборатори маань байгуулагдсан. 2013 онд шинэ лабораторийн байртай болсон. 1.1 тэрбум төгрөгийн хөрөнгө…/минут дуусав/

 

Ч.Хүрэлбаатар: Энэ ажлын хэсгийн 1 дүгээр микрофоныг өгье. Дуустал нь өгчхөөрэй. Хариулж дуустал.

 

Б.Баасандорж: Пестицидийн шинжилгээг бол хүнд металл болон цацраг дээр, мөн үр тариа, төмс, хүнсний ногоон дээр 12 төрлөөр нь ийм шинжилгээг хийж байгаа.

 

Гэхдээ хүнсний аюулгүй байдлыг хангах манай энэ лаборатори маань 2013 онд 1.5 тэрбумын хөрөнгө оруулалтаар техник, тоног төхөөрөмж, барилгын асуудлыг нь шинжилсэн боловч үүнээс хойш 10 орчим жилийн хугацаанд ахиж хөрөнгө оруулалт, шинэчлэл хийгдээгүй. 

 

Сая бас Үндэсний аудитын газрын дүгнэлт дээр ч гарч байх шиг байна. Яг энэ ХАБҮЛЛ-ын лабораторийнхоо тоног төхөөрөмж, энэ асуудлыг шинэчлээч ээ. Орчин үеийн шаардлага хангасан тоног, төхөөрөмжийн шинэчлэлийг хийх зайлшгүй шаардлага болчихжээ гэдэг нөхцөл байдал байгаа юу гэвэл байгаа. 

 

Ч.Хүрэлбаатар: Дахиад гурав дахь асуулт байгаа. Өөр өөр стандарт нэхээд байдаг юм байна шүү дээ гэж асуусан даа. Аудит тэгж дүгнэсэн гэж байгаа. Өөр өөр стандарт гэж байна. 

 

Тэгэхээр нэг л стандарт барьдаг баймаар юм. Аудитынхан. Ажлын хэсгийн 2 дугаар микрофон.

 

Д.Энхболд: Лабораториудын асуудал дээр 4.3 тэрбум төгрөг 2014 онд авсан Шинжлэх ухаан, технологийн их сургууль дээр байрлуулж байгаа лабораторийн хувьд ажиллахгүй байгаа. Энэ нь улсын төсвийн хөрөнгө үр дүнгүй байна гэдэг дүгнэлттэй байгаа. 

 

Алтанбулагийн боомт болон Замын-Үүдийн боомтын лабораториуд мөн тоног төхөөрөмж суурилуулах барилгын ажил дуусаагүй учраас энэ ажиллахгүй байгаа. Дээрээс нь Замын-Үүдийн боомтын лабораторийн хувьд итгэмжлэлийн хугацаа нь дууссан байдалтай байгаа. 

 

Мөн лабораториудын хувьд нийтдээ улсын хэмжээнд 7 лаборатори байгаагаас орон нутагт ашиглагдаж байгаа лабораториудын 50 хувь нь 2000 оноос өмнө байгуулагдсан лабораториуд. Энд эвдрэл гэмтэл, одоо ашиглалтын хугацаа дууссан лабораториуд орон нутагт 50 хувь нь байгаа учраас үүнийг зайлшгүй шинэчлэх шаардлага байна гэдэг дүгнэлтийг хийсэн. 

 

Сав, баглаа боодлын стандартын хувьд 73-аас 75 хувь нь 2010 оноос өмнө батлагдсан стандартууд байгаа учраас үүнийг шинэчлэх шаардлагатай байгаа гэсэн дүгнэлтийг хийсэн байгаа. Аудитаар. 

 

Тэр аппликэйшний асуудлыг асуусан. 1.3 тэрбум төгрөгөөр бас малын нөгөө ул мөрийг мөшгөх аппликэйшнийг бий болгосон боловч үүний хэрэглээнд оруулах, ашиглах асуудал хангалтгүй байгаа. 

 

Тэгэхдээ одоогийн байдлаар ашиглалтад оруулсан гэж байгаа боловч үүнийг мянган хүн л орж ашиглаж үзсэн. Дээрээс нь энэ бол андройд утсан дээр суудаг. IPhone дээр ашиглагддаггүй ийм аппликэйшн байсан нь аудитаар тогтоогдсон.

 

Ч.Хүрэлбаатар: Д.Өнөрболор гишүүн тодруулъя. 

 

Д.Өнөрболор: Тэгэхээр сая Ч.Хүрэлбаатар даргатай би санал нэг байна. 

 

Салбарын яам бол өнгөрсөн хугацаанд үнэхээр хариуцлагагүй ажилласан гэдгийг би зүгээр ч нэг хэлчхээгүй. Өөрөөр хэлэх юм бол бас энэ аудитын дүгнэлтээр ч гэсэн бас ийм асуудлууд байна. 

 

Дотоодоосоо хангах хүнсний хэрэглээний 6 нэр төрлийн бараа, бүтээгдэхүүний хамгийн гол гэж хэлж болох 2 нэр төрлийн бараа, бүтээгдэхүүн дээр л гээд тэгэхэд хүнсний нөөц, хангамж, хүртээмжийг нэмэгдүүлэх зорилгоор 2020 онд хүн амын хэрэгцээнд нийлүүлэх махны 30 хувийг үйлдвэрлэлийн аргаар боловсруулах арга хэмжээг 2016-2020 онд хэрэгжүүлсэн боловч 2014 он буюу суурь түвшнээс нэмэгдээгүй 6 хувьтай байна л гэж байгаа юм. 

 

Хүн амын хэрэгцээнд нийлүүлэх сүүний 40 хувийг үйлдвэрлэлийн аргаар боловсруулах зорилт дэвшүүлсэн боловч 2020 онд 15 хувь болж 2014 он буюу суурь түвшнээс 5.7 хувиар өссөн ийм л үзүүлэлттэй байна гэж байгаа юм. 

 

Тэгэхээр энд хариуцлагагүй гэдэг бол угаасаа энэ үзүүлэлтүүдээс хараад ойлгомжтой байх. 

 

Ч.Хүрэлбаатар: Тодруулга байхгүй юу? Т.Жамбалцэрэн дарга. Дутуу хариулбал тэр хүнээр их хариулагддаг шүү дээ. Манай Байнгын хороо. Сайн хариулбал, оноод хариулчих юм бол ойлгомжтой байдаг. 

 

Ажлын хэсгийн 1 дүгээр микрофон. 

 

Т.Жамбалцэрэн: Д.Өнөрболор гишүүний асуултад нэмж хариулъя. 

 

Худалдааны асуудал дээр хууль, эрх зүйн орчин, худалдааг зохицуулсан хяналт зохицуулалт нэлээд хангалтгүй байгаа нь үнэн. 

 

Энэ дээр тогтолцооны хувьд Засгийн газрын түвшинд гээд тэгэхэд гадаад худалдааны хэрэгжилтийнх нь асуудал Гадаад харилцааны яаман дээр, дотоод худалдааны асуудал зохицуулалтынх нь асуудал одоо Хүнс, хөдөө аж ахуй, хөнгөн үйлдвэрийн яаман дээр, худалдааны салбарын бодлого шинээр байгуулагдсан Эдийн засаг, хөгжлийн яаман дээр байгаа. 

 

Үндсэндээ өнгөрсөн хугацаанд Үйлдвэр, худалдааны яам татан буугдсанаас хойш гээд ингээд үзэхээр 2008 оноос хойш худалдааны салбар дээр 2 ч хуулийн төслийг боловсруулж өргөн барьсан. Улсын Их Хурлын нэр бүхий гишүүдийн санаачлан өргөн барьсан хуулийн төсөл явж байсан. 

 

Мөн Засгийн газрын түвшинд Худалдааны тухай хуулийн зохицуулалтыг мөн хуулийн төслийг боловсруулж өргөн барьж байсан. 

 

Тэгээд цаашдаа худалдааны салбарыг бодлоготой болгох, энэ худалдааны салбарын бүтэц, тогтолцооны асуудлыг зайлшгүй шинэчлэх шаардлага бий. Энэ хүрээнд худалдааны салбарын Ерөнхийлөгчийн санаачилсан Хүнсний хангамж, аюулгүй байдал, үндэсний хөдөлгөөн. Үүнтэй холбоотой Улсын Их Хурлын тогтоол гаргах. Улсын Их Хурлын тогтоол дээр энэ чиглэлээр тодорхой зүйл заалтууд тусгагдсан. Хэрэгжүүлэх үйл ажиллагааных нь төлөвлөгөөн дээр бас энэ чиглэлийн ажлуудыг тусгачихсан явж байгаа. 

 

Энэ асуудал мөн Үндэсний аюулгүй байдлын зөвлөл дээр танилцуулагдаад холбогдох журмаараа ингээд Байнгын хороодоор хэлэлцэгдээд явж байгаа. Энэ хүрээнд энэ тухай асуудлуудыг шийдвэрлээд ажиллана. 

 

Мал эмнэлгийн нэгдсэн системийг бид 2020 онд мал эмнэлгийн ажил үйлчилгээнд бүрэн нэвтрүүлсэн. Үндэсний хэмжээнд ажиллаж байгаа ийм систем байгаа. Нэгдсэн системийн хөгжүүлэлт хэд хэдэн бүрдэх хэсгээс бүрдэж ажиллаж байгаа. Эхний ээлжид бид энэ гарал үүслийн баталгаажуулалт, энэ мөрдөн мөшгих тогтолцоон дээрээ системүүд хөгжүүлэлтийн ажил хийгдэж байгаа. 

 

Цаашдаа энэ дээр малын эмийн антибиотикийн үлдэгдлийн асуудлууд, малын эмийн бүртгэлийн асуудлууд энэ дээр нэмэгдэж ороод тооцогдоод явах юм. 

 

Стратегийн хүнсний бүтээгдэхүүн дээр бас тодорхой шийдлүүд энэ төлөвлөгөөн дээр бас нэлээд ороод явж байгаа. Үндсэндээ бид 16 нэр төрлийн гол нэрийн хүнсний бүтээгдэхүүн байгаа. Үүний 3 төрлөөр дотоодынхоо хэрэгцээг 100 хувь хангаж байгаа. Үндсэндээ 5 төрлөөр дотоодынхоо хэрэгцээг 30-аас 60 хувь хангаж байгаа. Дотоодын хэрэгцээгээ бүрэн хангаж чадахгүй 3 төрлийн бүтээгдэхүүн байгаа. 

 

Ч.Хүрэлбаатар: Ж.Батжаргал гишүүн асуулт асууя.

 

Ж.Батжаргал: Баярлалаа. Хүнсний хангамж, аюулгүй байдлын асуудал нэлээн л анхаарал татсан гол асуудал л даа. 

 

Тийм учраас аль ч цаг үед энэ асуудлыг ярьдаг байсан. Зорилт, арга хэмжээнүүд дэвшүүлдэг байсан. Асуудалд бас цогцоор нь хандаж байсан уу гэвэл бас эргэлзээтэй юмнууд бий байх. Гэхдээ тодорхой үр дүн юмнууд гарч явсан байлгүй дээ. Би тэгж боддог юм. 

 

Бид гаднын зээл, тусламж ч гэдэг юм уу том том төслүүдийг тодорхой чиглэлүүд дээр хэрэгжүүлээд байгаа юм. Тэгээд түүний гол үр дүн, сайн туршлага гэдэг юм уу, өгөөжийг үндэсний хэмжээнд нэвтрүүлэх талаар ер нь ямар арга хэмжээ авдаг юм бэ? Аудитын дүгнэлтээр тийм юм гарч ирж байна уу? Одоо жишээ нь хөдөө аж ахуйн бүтээгдэхүүний нийлүүлэлт, борлуулалтын өртгийн сүлжээ ч гэдэг юм уу. Ингээд жигтэйхэн том том төслүүд. Сүүнийх дээр ч гэдэг юм уу, махных дээр ч гэдэг юм уу ингээд л хэрэгжүүлдэг юм. 

 

Тэгээд тэндээс гарсан үр дүн, чиглэлүүдийг ер нь үндэсний хэмжээндээ хэрэгжүүлэх талаар ер нь хэр тэмтэрч ажиллацгаасан юм байна вэ? Энэ талаар нэг тодорхой мэдээлэл авчихмаар байна. 

 

Хоёр дахь зүйл. Мэдээж хөрөнгө мөнгө хомстолтой, дутуу санхүүжүүлсэн юмнууд байгаа байх. Гэхдээ энэ чиглүүлсэн хөрөнгүүдийн зориулалт ер нь ямархуу байна аа? Та хэдийн энэ аудитын үйл явцад ямархуу байдалтай дүн мэдээ юмнууд гарч ирэв гэдэг нэг асуудал байна. 

 

Гуравдугаарт, нэгэнт чиглүүлчихсэн хөрөнгүүдийн үр өгөөж тогтвортой байх асуудал ер нь яаж байна вэ? Тодорхой хугацаанд тэр нэг арга хэмжээ гэдэг юм уу, хөрөнгө оруулалт хийгдсэн чиглэл дээрээ ганц нэг жил яваад тэгээд алдарчихаад байгаа ийм л зүйл л дээ. Бидний чинь нэг том алдаа энэ дээр л яваад байгаа юм. Энэ одоо ер нь ямархуу байна гэдэг үнэлэлт дүгнэлт байна вэ гэж. 

 

Дараагийн нэг зүйл. Энэ нэг мөшгөх системийн тухай л асуудал байгаа юм. Тэгээд үүнийг ер нь яагаад бид түрүү талаас нь. Энэ чинь мал аж ахуйн болоод газар тариалангийнхаа бүхий л түүхий эд бүтээгдэхүүн дээр гаргах ёстой л ийм л зүйл л дээ. Тэгээд заримаас нь түрүүлээд гаргаж барьсан юм байна уу? Ер нь энэ юунаас болоод энэ мөшгих системийн юм гарч болохгүй байгаад байгаа юм бэ? Нэг ийм хэдэн зүйл дээр хариулт авчихмаар байна. 

 

Ч.Хүрэлбаатар: Эхлээд аудит. Дараа нь тэр мөшгөх систем гэнэ үү. Тэр хаанаас хийсэн юм? Хөдөө аж ахуйн яам уу? Хөдөө аж ахуйн яам. 

 

Тэр стандарт гэдэг зүйлийг л асуусан даа. Энд хариулт өгчихмөөр байх юм. Яагаад хүнс дээр хоёр өөр стандартын юмыг нэхээд байдаг юм бэ гэж Д.Өнөрболор гишүүн асуусан даа. Хариулъя.

 

Ажлын хэсгийн 2 дугаар микрофон. 

 

Д.Энхболд: Зээл, тусламжийн үр дүн үндэсний хэмжээнд ямар түвшинд явж байна вэ. Энэ дээр ямар асуудлууд байна вэ гэдэг дээр. 

 

Зээл, тусламжийн үр дүнг ашиглах тал дээр салбарууд тус тусдаа салангид байдлаар жижиг жижгээр өөрсдөө төлөвлөж явж байгаа нь үр дүнтэй томоохон хөтөлбөр, төслийг хэрэгжүүлэхэд бодлогын хувьд хангалтгүй байна. 

 

Тийм учраас салбар хоорондын уялдааг хангах, үндэсний хөтөлбөрүүд хоорондын уялдааг хангаж, энэ дээр Эдийн засаг, хөгжлийн яамнаас эрэмбэлсэн байдлаар зохицуулалт хийхгүй бол тухайн салбарт бага хэмжээний зээл, тусламжийг жишээлбэл хүнс, хөдөө аж ахуйн салбарт нь аваад, эсвэл өөр эрчим хүчний салбарт нь жижиг жижгээр ингэж донор байгууллагуудын зээл, тусламжийг ашиглалт нь улсын хэмжээнд нэгдсэн байдлаар үр дүнтэй болоход хангалттай бодлогын арга хэмжээ болж чадахгүй байна гэдэг ийм…

 

Ч.Хүрэлбаатар: Яг наадахаа жишээтэй хэлээрэй. Юун дээр? Хүнсний аюулгүй байдал дээр яг юун дээр нь наадах чинь.

 

Д.Энхболд: Хүнсний аюулгүй байдал дээр. 

 

Ч.Хүрэлбаатар: Жишээ нь ямар төсөл дээр ийм юм гарчхав?

 

Д.Энхболд: Засгийн газраас одоо жишээлбэл жижиг, дунд үйлдвэрийн сангуудад болон хөдөө аж ахуйн сангуудаас хүнсний салбарт ашиглагдаж байгаа зээлүүд чанаргүй зээлийн нийт 38 хувийг буюу 83.7 хувийг эзлээд явж байгаа. 

 

Дээрээс нь Дэлхийн банкнаас хэрэгжүүлсэн болон Европын Холбооноос олгосон зээлүүдийн үр дүнгүүдийг тухайн салбар яамдын хяналт шинжилгээ, үнэлгээ, дотоод аудитын газар нь үр нөлөөг нь тооцож, цаашид энэ дээр ямар асуудал дээр алдаа дутагдал гарав, хэрэгжилтэд нь юу нөлөөлөв гэдэг дээр хяналт-шинжилгээ, үнэлгээг тогтмол хугацаанд хийхгүй байна гэдэг ийм дүгнэлтийг хэлье.

 

Ч.Хүрэлбаатар: Тодорхой жишээ, төсөл хэл дээ. Ерөнхий яриад байх юм. Яг энэ төсөл дээр ингэсэн байна. 

 

Аудитын дүгнэлтэд сая Ж.Батжаргал гишүүний хэлж байгаа юмыг яг тодорхой жишээгээр үндэслэж ярьж чадах юм уу? Гаргасан юм уу? 

 

Д.Энхболд: Тодорхой жишээн дээр. Дэлхийн банкнаас мал аж ахуй, эдийн засгийн эргэлтийг нэмэгдүүлэх төслийг 2020 оны 6 сараас хэрэгжүүлж эхэлсэн. 2021 оны 9 сарын 15-ны өдрийн байдлаар 15.8 сая доллар буюу 45 тэрбумыг татан авч 38.4 тэрбумыг зарцуулсан. Зээлийн эргэн төлөлт 2025 онд дуусахаар байгаа. Гэтэл төслийн хүрээнд 45 мянга гаруй малчин өрхөд малын хүчит тэжээлийн тусламж малчин өрхөд 179 мянга 849 малчин өргөхөд тус бүр 100 мянган төгрөг гэх мэтээр ингээд буцалтгүй тусламж болон зээлийн хөрөнгийг ямар ч үр дүнгүй нэг удаагийн тэтгэмж, урамшуулах маягаар олгочхоод байгаа. 

 

Үр дүнтэй тодорхой жишээ байна уу гэдэг дээр жишээлбэл хүнсний сүлжээ гэдэг…/минут дуусав/

 

Ч.Хүрэлбаатар: Ажлын хэсгийн 2 дугаар микрофоныг өгье. Сайхан жишээтэй яриач та нар. Саяынх шиг. 

 

Д.Энхболд: Үр дүнтэй асуудал дээр ямар сайн жишээ байна вэ гэдэг дээр…

 

Ч.Хүрэлбаатар: Би сайн жишээ гэж асуугаагүй шүү. 

 

Д.Энхболд: Саяынх бол үр дүнгүй. 

 

Ч.Хүрэлбаатар: Ярьж байгаа зүйлийгээ тодорхой жишээн дээр үндэслэж яриарай л гэж хэлсэн. Сайн жишээ гэж юм нэхээгүй байна. 

 

Ж.Батжаргал гишүүн бол маш ойлгомжтой асуугаад байгаа шүү дээ. Үндэсний хэмжээнд томоохон төслүүд хэрэгжүүлэхийнхээ өмнө цөөн тооны газар туршаад амжилттай болж байгаа бол бусад улс орон даяар хийх замаар хэрэгжүүлбэл илүү үр дүнтэй байдаг юм биш үү? Энэ талаар та бүгдийн дүгнэлтэд ямар нэгэн юм байна уу л гэж асуусан.

 

Д.Энхболд: Байгаа. 

 

Ч.Хүрэлбаатар: Наадахаа яг жишээтэй нь хэл.

 

Д.Энхболд: Үүнийг яг урьдчилсан байдлаар бичил хэмжээнд дээр туршиж үзээд үндэсний хэмжээнд…

 

Ч.Хүрэлбаатар: Ямар төсөл вэ? Наадахыг чинь яриад байна шүү дээ. Ямар төсөл. 

 

Д.Энхболд: Хүнсний сүлжээг фермерээс хэрэглэгчийн гар дээр хүрэх энэ нөгөө хүнсний сүлжээг хянах ийм хяналтын тогтолцоог улсын хэмжээнд нэвтрүүлэх ёстой. 

 

Энэ дээр нэг фермер дээр Хөвсгөлд үхрийн фермер дээр яг тухайн вакцинжуулалт ямар шим тэжээлээр бордсон үхрийн махыг ямар үе шаттайгаар Улаанбаатар хотод нийлүүлэгдэх вэ гэдэг. Үүнийг туршиж үзсэн. Энэ нь маш үр дүнтэй болсон. Энэ мэтчилэн. Хүнсний хяналтын мэдээллийн тогтолцоог үндэсний хэмжээнд нэвтрүүлэхэд үүнийгээ өргөн цар хүрээг нь өргөсгөөд явбал бас үр дүнтэй байхаар байна гэдэг жишээ гарсан.

 

Архангай аймагт мөн сав, баглаа боодлын хуванцар сав эдлэлийг хэрэглээнээс гаргах ийм төслүүд хэрэгжсэн. Энэ дээр бас үр дүнтэй. 70 хувийн хэрэгжилттэй байсан нь үндэсний хэмжээнд тархаан хэрэгжүүлэх боломжтой юм гэдэг дүгнэлтийг аудитын кейсээр гаргаж ирсэн байгаа. 

 

Ч.Хүрэлбаатар: Ц.Сандаг-Очир гишүүн асуултаа асууя. Байж байгаарай. Т.Жамбалцэрэн. Ажлын хэсгийн 1 дүгээр микрофон хариулъя. 

 

Т.Жамбалцэрэн: Ж.Батжаргал гишүүний асуултад хариулъя. 

 

Олон улсын байгууллагуудын зээл, тусламж хамтын ажиллагааны үр дүнд сайн жишгүүд бий болж байгаа олон туршлагууд бий. Тухайлбал, Азийн хөгжлийн банкны, Нэгдсэн Үндэстний Байгууллагын Хүнс, хөдөө аж ахуйн байгууллага дээр хэрэгжүүлж байгаа туршлагууд. Мөн ЖАЙКА олон улсын байгууллагын хамтын ажиллагааны хүрээнд хэрэгжүүлсэн төслүүд дээр ялангуяа энэ жижиг, дунд бизнесийг дэмжих, малчдын бүлэг, хоршоог дэмжих, хоршооны загвар аж ахуйн жишиг загваруудыг хийх туршилтын төслүүд амжилттай хэрэгжсэн. Хоршоолсон хэлбэрээр ногооны аж ахуй хөгжүүлэх, кластер хөгжүүлэх энэ чиглэлийн туршилтууд хийгдсэн. Загвар моделиуд нь гарчихсан байгаа. 

 

Энэ оны болоод ирэх оны төсөв дээр бид тодорхой энэ загвар төслүүдээ тусгаад тухайн аймаг, сум, бүс нутгийн онцлогт тохируулаад жишиг загваруудыг туршаад хийгээд явах бололцоонууд бүрэн байгаа гэж харж байгаа. 

 

Мөн мал амьтан, ургамал, тэдгээрийн гаралтай хүнсний бүтээгдэхүүн, бүтээгдэхүүний ул мөрийг мөрдөн тогтоох бүртгэлтэй холбоотой журмыг үндсэндээ Хүнс, хөдөө аж ахуй, хөнгөн үйлдвэрийн яам бүрэн хийсэн. 

 

Ялангуяа ургамлын гаралтай бүтээгдэхүүн дээр энэ ажлууд нэлээд эрчимтэй сайн хийгдэж байгаа. Хүнс, хөдөө аж ахуй, хөнгөн үйлдвэрийн яам ойрын бодлогын зорилтын хүрээнд цахим шилжилтийг хийнэ гэж зорьсон. Энэ шилжилтийнхээ хүрээнд энэ мөрдөн мөшгөх тогтолцооны системүүдийг бүгдийг нь цахимжуулах, цахим хөдөө аж ахуйн шилжилт рүү бүрэн шилжүүлэх, органик хүнсний бүртгэлийн систем, хүнсний ногоочид, тариаланчдын орон зайн мэдээллийн систем дээр тулгуурласан бүртгэлийн системүүд, хөдөө аж ахуйн биржийг цахимжуулах ажлууд бүрэн хийгдээд явж байгаа. 

 

Ч.Хүрэлбаатар: Бүрэн хийгдэж явж байгаа гэдэг чинь одоо юу гэсэн үг юм? Өөрөө яг тэгж хэлж байна шүү дээ. Бүрэн хийгдээд явж байгаа гэж.

 

Т.Жамбалцэрэн: Бүрэн хийгдсэн гэдэг нь бүрэн хийгдсэн болон хийгдэж байгаа ажлууд байгаа. 

 

Ч.Хүрэлбаатар: Яг юу нь бүрэн хийгдчихэв? Саяын цахимжуулсан юмнууд дотроос чинь. 

 

Т.Жамбалцэрэн: Энэ малын гаралтай бараа, бүтээгдэхүүний мөрдөн мөшгөх тогтолцооны систем бүрэн хийгдчихсэн.

 

Ч.Хүрэлбаатар: Бүрэн хийгдсэн юм уу? Аудит үгүй гээд байх шиг байна шүү дээ. 

 

Т.Жамбалцэрэн: 2020 оноос өмнөх үйл ажиллагаан дээр нь дүгнэлт хийсэн. 

 

Ч.Хүрэлбаатар: 150 сантиметр зайд сууж байгаа хүн чинь хэрэгжээгүй байна л гээд байна шүү дээ. 

 

Т.Жамбалцэрэн: 2020 оноос өмнөх хийгдсэн ажил дээр аудитын дүгнэлт гарсан гэж ойлгож байгаа. 2020 оноос хойших энэ систем бүрэн нэвтрээд ажилдаа орчихсон явж байгаа. 

 

Ч.Хүрэлбаатар: Тэгээд аудит хариулдаа. Тэгээд хэрэгжсэн юм уу, хэрэгжээгүй юм уу? Мөшгөдөг аппликэйш. Бүрэн хэрэгжлээ гэж байна шүү дээ. Одоо нэг үзүүлээдэх дээ. Надад. Ингэж мөшгөөд л болоо. Ингээд л тогтоочхож байгаа гээд. Т.Жамбалцэрэн дарга аа. Та гар утсан дээрээсээ гарга даа. Одоо. Та өөрийнхөө гар утаснаас гарга даа. Үзье. Та утсаа аваад хүрээд ир дээ. Үзье. Ажиллаж байгаа юм уу? Та өөрөө ажиллуулдаггүй юм уу? 

 

Т.Жамбалцэрэн: Тухайн шатны мал эмнэлгийн улсын байцаагч нар мал эмнэлгийн газрууд дээр энэ систем маань бүрэн ашиглагддаг. 

 

Ч.Хүрэлбаатар: Жирийн хүн ашиглах ёсгүй юу? 

 

Т.Жамбалцэрэн: Ашиглаж болно. Бараа, бүтээгдэхүүн бүр дээрээ өөрөө. 

 

Ч.Хүрэлбаатар: Та ашиглаж байх. Та гар утсан дээрээсээ аваад ир. Үзье. 

 

Ингээд худлаа яриад байж болохгүй шүү. Худлаа ярьж байгаа чинь мэдэгдэж байна шүү дээ. Эндээс. 

 

Ц.Сандаг-Очир гишүүн. 

 

Ц.Сандаг-Очир: Хүнсний аюулгүй байдлын чиглэлээр 3 жилийн хугацаанд хийсэн аудитын тайланг сонсож байна. 

 

Тэгээд болж байгаа, бүтэж байгаа юмнууд байгаа байх. Тэгээд үүнийг энд ярихгүй. Гол нь болохгүй байгаа, бүтэхгүй байгаа, тэр дундаа Төсвийн байнгын хороон дээр учраас төсөвтэй холбоотой чиглэл дээрээ бид түлхүү анхаарч байна гэж ойлгож байгаа. 

 

Тэгээд үндсэндээ энэ 3 дугаар бүлгийн дүгнэлт надад анхаарал татаж байна л даа. Төсвийн зарцуулалтад хяналт тавьдаггүй. 2018, 2019, 2020 онд. 2018 онд нийтдээ 285.0 тэрбум, 2019 онд 286 тэрбум, 2020 онд 198.0 тэрбум төгрөгийн гадаад, дотоод улсын төсөв, сангаас гээд нийтдээ хүнсний салбарт зарцуулсан төсвийн дүн байна. Тийм ээ. 

 

Тэгээд энд ингээд хяналт тавьдаггүй юм уу? Энэ хэдэн арван тэрбумаар яригдаж байгаа энэ мөнгөнд яагаад хяналт тавьдаггүй юм. Хяналт тавих нь хэн юм? Тэгээд энэ зүгээр ингээд гарын салаагаар урсгаж байдаг мөнгө юм уу? Тэгээд хяналт тавихгүй байна гэдэг чинь хэн хэрхэн яаж төсвийн үр ашигтай зарцуулж байгаа юм уу, үгүй юу, зориулалтын дагуу зарцуулж байгаа юм уу, үгүй юу. Энэ чинь хяналт биз дээ. Үр дүнд хүрч байгаа юм уу, үгүй юу гэдэг чинь. 

 

Тэгээд ийм юм байхгүй болохоор чинь тэгээд энэ төсвийн мөнгийг, энэ татвар төлөгчдийн мөнгийг, энэ Хөдөө аж ахуйн яам энэ хүнсний хангамжийн чиглэлээр хэрхэн яаж явж байгааг, үр дүнг нь яаж тооцох гэж байгаа юм. Нэгд.

 

Зарцуулсан хөрөнгийн үр дүнг тооцдоггүй. Мөн гарсан үр дүнг нь тооцдоггүй. Зээл өглөө гэж бодоход түүний үр дүн падлий ч байхгүй юм байна. Энэ Хөдөө аж ахуйн яаманд гэж ойлгож болох уу? Аудитынхан. Гарсан үр дүнг.

 

Тэгээд өнгөрсөн аудитын тайлангийн 3 жилийн хугацаанд үр дүн ерөөсөө байхгүй. Тэгээд хөдөө аж ахуйн чиглэлээр ямар үр дүн гарсан юм? Хэнд юу хэлэх юм? Хэчнээн аж ахуйн нэгжид ямар дэмжлэг үзүүлсэн юм? Ямар үйлдвэрлэлд дэмжлэг үзүүлсэн юм? Үүний үр дүнд ямар үр дүн гарсан юм? Хэдэн хувиа өөрсдөө хангадаг болсон юм? Импорт яаж буурсан юм гээд ингээд ярих юм байхгүй юм байна шүү дээ. Тэгвэл. Үүнийг хэн хийх ёстой юм? 

 

Дараагийнх нь, үндэсний хөтөлбөрийг хэрэгжүүлэхэд шаардлагатай санхүүжилтийг шийдвэрлээгүй байна гэж. Энэ яг Хөдөө аж ахуйн яамнаас төсөвтэй холбоотой цаг үеийн асуудлаар төсөв батлах үед хэдэн төгрөгийн хөтөлбөр. 8 төрлийн хөтөлбөр хэрэгжүүлэхэд хэдэн төгрөгийн санал өгөхөд нь төсөв дээр Төсвийн байнгын хороо хасчихдаг юм? Яг юу хийх гээд яг ийм хөтөлбөр хэрэгжүүлэх гэсэн чинь төсөв хүрсэнгүй гээд. Энэ ингээд тоонуудыг чинь харахаар маш олон тэрбум төгрөгүүд байна. Тэгээд юу нь, яг юу хийх гэхээр хүрэлцэхгүй төсөв дээр хасагдчихаад байгаа юм. Энэ дүгнэлтийгээ бас та бүхэнд танилцуулж тайлбарлаж өгөөч. 

 

Тэгээд ингээд ярихаар бид яг эцсийн үр дүнгээрээ манай улс чинь, бид нар чинь одоо ер нь яг үнэнийг хэлэхэд хүнсний хангамж, аюулгүй байдал чинь 42 хувиа импортоор авдаг гээд. 30-аас дээш гарахаараа үндэсний аюулгүй байдалд нөлөөлөхөөр хэмжээнд хүрчихсэн ийм л улс орон болчихсон юм байна. 

 

Тэгэхээр хөдөө аж ахуйн салбарын чиглэлээр яг энэ төсөв батлахад бид ч бас нэг гурилддаг л юм шиг байна. Яг ирэх жил юу хийх юм, хэдэн төгрөгийг нь аль эх үүсвэр дээр нь тавих юм огт мэдээлэл байхгүй. 

 

Би юу асуух гээд байна вэ гэхээр яг хөдөө аж ахуйн салбар ирэх жил 2023 онд ямар бүтээгдэхүүн худалдаж авах юм? Ямар хөтөлбөрийг дэмжих юм? Ямар жижиг, дунд үйлдвэрлэлийг дэмжих юм? Ингэж тэр саналаа гэдэг юм уу, тэр хөтөлбөрөө зарладаг уу? 

 

Эсвэл зүгээр дэмжлэг авмаар байна гэсэн аж ахуйн нэгжүүдийг сонгон шалгаруулж байгаад тэрэнд нь таарсан санхүүжилтийг нь олгодог юм уу? 

 

Ч.Хүрэлбаатар: Хариулаад. Дараа нь Ц.Сандаг-Очир гишүүн тодруулъя.

 

Хэн нь эхлэх юм? Аудит. Ажлын хэсгийн 2 дугаар микрофон. Дараа нь Хүнс, хөдөө аж ахуй, хөнгөн үйлдвэрийн яам. 

 

Д.Энхболд: Улсын төсвөөс ямар ажлыг төлөвлөөд, ямар байдалтай хасагддаг юм бэ гэдэг асуултаас эхэлье. 

 

2018 онд төсвийн ерөнхийлөн захирагч төсвийн саналдаа үндсэн чиглэл болон жилийн төлөвлөгөөтэйгөө уялдуулан 22 төсөл, арга хэмжээг хэрэгжүүлэхээр санал оруулсан боловч 12-ыг нь батлаад 10 төсөл, арга хэмжээг хассан. Нэмээд энэ үндэсний төсөл, хөтөлбөртэй холбоогүйгээр нэмэлт 10 арга хэмжээг нэмж баталсан байгаа жишээтэй. 

 

2020 онд гэхэд 12 арга хэмжээг оруулахад 36 арга хэмжээг нь хасаад нэмэлтээр 13 арга хэмжээ оруулж баталсан байдалтай байгаа. 

 

Төсвөөс зарцуулсан мөнгөний үр дүнг яаж тооцохгүй байгаа юм уу…

 

Ч.Хүрэлбаатар: Хэн юуг нь хасаад дэмжээд байгаа юм? Хэн. Нэг.

 

Хоёрдугаарт, яг ямар ямар арга хэмжээнүүдийг нь хасаад ямрыг нь нэмээд байгааг нь хэл дээ. 

 

Д.Энхболд: Арга хэмжээнийх нь бол яг нэр төрлөөр нь аваагүй. Үндсэн чиглэлд тусгагдсан, үндэсний хөтөлбөрт тусгагдсан арга хэмжээ... 

 

Ч.Хүрэлбаатар: Хэн хасаж нэмээд байгаа юм. 

 

Д.Энхболд: Улсын Их Хурал дээр төсөв хэлэлцэхдээ энэ хасагдсан.

 

Ч.Хүрэлбаатар: Төсөв дээр үү?

 

Д.Энхболд: Аанхан. 

 

Ч.Хүрэлбаатар: Жишээ нь. Төсөв дээр ер нь хасаж байсан юм мэдэхгүй.

 

Д.Энхболд: Улсын Их Хурлаар хэлэлцэгдэх явцад 22 арга хэмжээнээс 12 нь хасагдсан. 

 

Ч.Хүрэлбаатар: Жишээ нь яг юуны арга хэмжээ юм? 

 

Д.Энхболд: Нэмэлтээр 10 арга хэмжээг…

 

Ч.Хүрэлбаатар: 22-оос 12 яг ямар арга хэмжээ хасагдсан юм? 

 

Д.Энхболд: Үүнийх нь яг нэр төрлийг нь судалгаанаас харж байж хэлэхгүй бол энэ дээр одоогоор байхгүй байна. 

 

Ч.Хүрэлбаатар: Үгүй үгүй. Одоо чи хариулна. Одоо асуу. Наадах чинь чи Их Хурлыг 22 юм оруулж ирсэн чинь 12-ыг нь хасчихсан гэдэг юм ярьж байна шүү дээ. 

 

Д.Энхболд: Тийм. 

 

Ч.Хүрэлбаатар: Тийм. Яг юу юу хасагдсан юм? Их Хурал дээр. Хаана, хэзээ.

 

Их Хурал дээр төсвийн хэлэлцүүлгийн явцад бид ийм юм хасаж байсан тохиолдолд би л лав санахгүй байгаа юм. 

 

Д.Энхболд: Хөдөө аж ахуйн яамнаас гаргаж өгсөн ийм судалгаа байгаа.

 

Ч.Хүрэлбаатар: Үгүй үгүй. Би аудитын дүгнэлт ярьж байна. Та бүгдийн. 

 

Ер нь энэ тааж ярьж болдоггүй зүйл шүү дээ. Аудит чинь. 22 юугаа яг хэзээ юун дээр хасагдсан юм? Та нар мэдээж ийм дүгнэлт хийхдээ юм үзэж байгаад хэлсэн байж болно шүү дээ. 

 

Хөдөө аж ахуйн яамнаас Засгийн газартаа оруулж ирээд тэндээ яригдаж байгаад хасагдсан зүйлийг энд арай яриагүй байгаа байх. Энэ чинь Их Хурлыг 22 юмнаас 12-ыг нь хасчихсан гэж хэлж байна шүү дээ. Төсөв дээр. 

 

Д.Энхболд: Жишээлбэл, малын бүртгэл ээмэгжүүлэлт, ангилалд тарилга туулгалт, вакцинжуулалтад шаардагдах автомат хашаагаар хангах чиглэл дээр 4.5 тэрбум төгрөгийг Хөдөө аж ахуйн яамны хүргүүлсэн санал хасагдсан. 

 

Ч.Хүрэлбаатар: Чи наадахаа мэдэж ярь. За юу. Наадах чинь Хөдөө аж ахуйн яамнаас Сангийн яаманд хүргүүлээд, Сангийн яам дээр хасагдсан төсөл, арга хэмжээ байна. 

 

Их Хурлаа муулаад сууж байдаг чи ер нь хаашаа янзын нөхөр вэ. Юмаа мэдэхгүй. Худлаа тааж ярина. Төрийн албан хаагч хүн ингэж энэ дээр олон нийтэд худлаа мэдээлэл өгөөд сууж байж болдог юм уу чи. 

 

Т.Жамбалцэрэн чи наадахаа тайлбарла. Хаана, хэн юу хассан юм. Энэ нэг гүтгэдэг дайрдаг юмнууд чинь бас хэр хэмжээндээ байх ёстой шүү. Одоо бүр зүгээр аудитынх нь орж ирчхээд хаа хамаагүй худлаа юм яриад сууж байх юм уу. 

 

Чи чинь хэн билээ? 2 номер дээр сууж байгаа хүн чинь. Аан. Т.Жамбалцэрэн 1 дүгээр микрофон. 

 

Саяын тэр юмаа. Аудитын та нарын бичиж өгсөн юмыг хуулаад биччихсэн юм байна шүү дээ. Ингэж аудит хийдэг гэнэ. 

 

Д.Энхболд: Юм бичиж өгөөгүй дарга аа. 

 

Ч.Хүрэлбаатар: Сая өөрөө тэгж хэлсэн дээ. Тийм хий юм сонсоод байдаг ч хүн биш. 

 

Т.Жамбалцэрэн: Хүнс, хөдөө аж ахуй, хөнгөн үйлдвэрийн сайдын багц 2010 оноос сүүлийн 10 жилийн хугацаанд 150 тэрбумаас 190 тэрбумын хооронд төсөв батлагдаж ирсэн.

 

Нийт төсвийн хөрөнгө оруулалтын 60-аас 90 хувь нь урсгал зардал дээр явж ирсэн. Өнгөрсөн 2020 оны төсөв дээр гээд аудит хийсэн дүнгээр үзэх юм бол үндсэндээ 185.7 тэрбум төгрөг батлагдсаны 90.7 хувь нь цэвэр урсгал зардал. Үндсэндээ 9.3 хувь нь хөрөнгө оруулалт. Ийм төсөвтэй явж ирсэн.

 

Бусад хөрөнгө оруулалт. Энэ үндэсний хөтөлбөрүүдийн хэрэгжилт дээр энэ олон улсын байгууллагууд төсөл, хөтөлбөрөөс хэрэгжүүлэгдэж байгаа энэ улсын төсөв дээр нэмж тооцогдож байгаа дүнгүүдээр санхүүжиж ирсэн. 

 

Түрүүн бас аудитынх хэлсэн. Үндэсний хөтөлбөрүүдийн хэрэгжилтийн хувь хэмжээг гаргасан. Батлагдсан үндэсний хөтөлбөрүүдийн биелэлт үр дүн, үр нөлөөг гаргахын тулд улсын төсөв дээр батлагдсан төсвийн хөрөнгө оруулалтаар хийгдсэн ажлууд. Энэ олон улсын байгууллагууд хамтын ажиллагааны хүрээнд хийгдсэн ажлуудыг тусгаад нэгдсэн биелэлтийг гаргаж ингэж тайлагнадаг байгаа.

 

Ч.Хүрэлбаатар: Ц.Сандаг-Очир гишүүн болсон уу? Тодруулъя. Ц.Сандаг-Очир гишүүн. 

 

Ц.Сандаг-Очир: Би тэгээд асуусан асуултдаа хариулт тавьж чадахгүй л байна л даа. 

 

Энэ олон тэрбум төгрөгийн зарцуулалтад үр дүн тооцдоггүй, хяналт тавьдаггүй. Тэгээд хэн тавих ёстой юм? Ямар үр дүн гарч байгаа юм? Энэ зүгээр нэг тав, арван сая төгрөгийн асуудал яригдаагүй. Хэдэн тэрбум төгрөгийн асуудал яригдаж байгаа. Улс орны ард түмний хүнсний хангамжийн асуудал яригдаж байгаа чухал асуудал. Гэтэл яагаад үүнд үр дүн тооцдоггүй юм? Яагаад хяналт тавьдаггүй юм? Гол нь. Яагаад хяналт тавихгүй байгаа юм. 

 

Тэгээд шаардлагатай төсвийн санхүүжилтийг өгдөггүй гэж байна. Энэ олон тэрбум төгрөг чинь тэгээд юу нь батлагдсан юм? Тэгээд эндээ л тодруулга авмаар байх юм. Олигтой хариулж өгөхгүй л байна л даа. 

 

Ч.Хүрэлбаатар: 1 дүгээр микрофон. 

 

Т.Жамбалцэрэн: Ц.Сандаг-Очир гишүүний асуултад тодруулга өгье. 

 

Хүнс хөдөө аж ахуй, хөнгөн үйлдвэрийн салбарт оруулсан хөрөнгө оруулалт, төсвийн хөрөнгө оруулалт болон энэ олон улсын хамтын ажиллагааны байгууллагын дэмжлэгийн хүрээнд оруулсан хөрөнгө оруулалт дээр хийгдсэн ажлын үр дүн, үзүүлэлт өндөр гарч байгаа. 

 

Өнгөрсөн одоо юу гэдэг юм, сүүлийн 10 жилийн хугацаанд интервалаар харах юм бол дотоодын нийт бүтээгдэхүүн…

 

Ч.Хүрэлбаатар: Т.Жамбалцэрэн дарга аа. Маш тодорхой асуугаад байна шүү дээ. Хяналт хэн тавьдаг юм бэ? Энэ зарцуулсан мөнгийг гэж асуусан.

 

Т.Жамбалцэрэн: Төсвийн ерөнхийлөн захирагч, түүний дэргэдэх хяналт шинжилгээ, үнэлгээ, дотоод аудитынхаа нэгж, санхүү, хөрөнгө оруулалтуудынхаа нэгжүүдээр дамжуулаад төсвийнхөө хөрөнгө оруулалтын үр ашиг, төсвийн төлөвлөлтийнхөө ажлуудыг зохион байгуулдаг байгаа. 

 

Ч.Хүрэлбаатар: Нэгдүгээрт нь, яамд өөрсдөө дотроо хяналт мониторингийн хэлтэстэй, газартай. Түүгээрээ дамжуулаад холбогдох хөтөлбөрийн биелэлтүүдийг хянадаг, санхүүжилтийг нь хянадаг, шалгадаг, тэгээд тэнд нь янз бүрийн алдаа дутагдал байвал түүнийг засах арга хэмжээг сайд өөрөө аваад явна. Нэг. Эхний шатны хяналт. 

 

Хоёр дахь шат нь. Засгийн газрын түвшинд Засгийн газрын хяналтын санхүүгийн хяналтын үүргийг Сангийн яамны хяналт шалгалт, үнэлгээний газар хийнэ. Энэ нь өөрөөр хэлбэл улсын төсвөөс санхүүжигдэж байгаа, татвар төлөгчдийн мөнгөөр санхүүжигдэж байгаа аливаа арга хэмжээг Засгийн газрын зүгээс хянаж шалгах үүрэгтэй нь энэ. 

 

Гурав дахь түвшний хяналт шалгалт нь Улсын Их Хурлын байгууллага буюу аудитын газар өнөөдөр ингээд энэ дүгнэлт ирээд сууж байгаа. 

 

Ийм гурван түвшинд хяналт шалгалтыг хийдэг. Тэгэхээр зарим яам нь өөрсдөө мониторингийн хийсэн дүгнэлт дээр энэ дүгнэлтүүд нь гарч ирдэггүй. Яагаад гэвэл өөрөө яам дотроо байгаа учраас. 

 

Тэгэхээр Засгийн газраас нь үзнэ. Тэгээд дараа нь Засгийн газрыг Их Хурлаас нь үзнэ гээд ийм зүйлүүдийг та нар тодорхой тайлбарлачхаж байгаач.

 

Х.Булгантуяа гишүүн асуулт асууя.

 

Х.Булгантуяа: Би тайланг нэлээн сайн нарийн уншсан. Тэгээд нэг ийм хэдэн асуултуудыг асуух гэсэн юм. 

 

Импортоос ер нь хамаарсан хүнстэй улсын хувьд хүнсний аюулгүй байдлын энэ өдөр тутмын хяналт шалгалтыг цаашид ер нь ямар байгууллага хийх юм бэ? Одоо ингээд ярьж байна. Ер нь хэд хэдэн байгууллага дээр явдаг гээд л. Мэргэжлийн хяналт, яам. Одоо төлөвлөлт нь Эдийн засгийн яаман дээр явах юм шиг байна. 

 

Тэгээд цаашдаа энэ асуудлыг яаж тавьж явах гэж байгаа юм бэ? Нэгдүгээрт. 

 

Хоёрдугаарт, хүн амын хүнсний аюулгүй байдал, эрүүл хүнсний талаарх ойлголт, мэдлэгийг ер нь хүмүүст түгээх талаар та бүхэн юу хийе гэж бодож байгаа вэ? Хүн амын хоол тэжээлийн үндэсний 5 дугаар судалгаагаар 5 хүртэлх насны хүүхэдтэй өрхийн бараг 65 хувьд нь хүнсний баталгаат байдал ямар нэг хэмжээгээр алдагдсан гэж дүгнэсэн байна. Тэгээд үүн дээр энэ олон нийтэд хүнсний энэ зөв ойлголтыг төрүүлэх дээр Та бүхэн бас ямар ажил хийх гэж байгаа юм бэ? 

 

Гуравт, хүнсний эрхийн бичигт хамрагдаж байгаа хүмүүсийн тоон мэдээллээр 2021 оны 7 дугаар сард хамрагдсан нийт иргэдийн дундаж нас нь 30 байна гэж байгаа юм. 

 

Тэгэхээр өөрөөр хэлбэл хөдөлмөрийн насны хүмүүс хүнсний эрхийн бичиг авч байгаа хүмүүсийн бараг тал нь. Орон нутагт амьдарч байгаа иргэд бараг 67 хувь нь байна. Хүнсний эрхийн бичиг авч байгаа хүмүүсийн.

 

Хүнсний эрхийн бичиг ер нь зохистой иргэдэд хүрч байгаа талаар Хөдөлмөр, нийгмийн хамгааллын яам ер нь хэрхэн яаж оролцож үүн дээр хяналт тавьж явдаг юм бэ? 

 

Энэ тосны болон химийн бодисыг хадгалах зориулалт бүхий савны хэрэглээ маш өндөр байна гэж байна. Хүнсний зүйлийг одоо зүгээр л хөдөөнөөс айраг гээд л химийн бодисын саванд хийгээд л аваад ирдэг шүү дээ. Тийм ээ. Энэ бол хөдөө орон нутагт 50 орчим хувьтай. Хотод бүр 78 хувьтай байна гэж танай судалгаан дээр энэ аудитын дүгнэлтээр гарсан байна. Үүнийг бууруулах дээр Та бүхэн ямар ажлыг хийх гэж байна аа? 

 

Энэ хүнсний аюулгүй байдлыг сайжруулах чиглэлийн төсөл хөтөлбөрт уг нь бас багагүй хөрөнгө мөнгө зарцуулж байсан байна. Үргүй зардал, оновчгүй худалдан авалт, бас нэр төдий хэрэгжилт маш их байна гэж аудитын дүгнэлт дээр гарсан байна. Үүнийгээ сайжруулах дээр бас ямар ажил хийх гэж байна? 

 

Энэ Хүнсний аюулгүй байдлын үндэсний зөвлөл гэж байдаг. Үүн дээр экспортлох, импортлох стратегийн хүнсний нэр төрөл, тоо хэмжээг л Хүнс, хөдөө аж ахуйн яамнаас оруулж ирээд л ерөнхийдөө батлуулаад л дуусгаад байгаа юм шиг байх юм. Энэ дээрээ энэ том асуудлуудаа оруулж ирээд ярьж болдоггүй юм уу гэдэг ийм хэдэн асуултууд байна. 

 

Энэ хэзээ хамгийн сүүлд хуралдсан юм? Хэдэн удаа хуралдсан юм? Өнгөрсөн 2 жилийн хугацаанд гэдэг бас ийм давхар асуултыг асууя. Хүнсний аюулгүй байдлын үндэсний зөвлөл.

 

Ч.Хүрэлбаатар: Ажлын хэсгийн 1 дүгээр микрофон. 

 

Түрүүн Ц.Сандаг-Очир гишүүний асуултад дутуу хариулсан зүйл байвал нэмээд хариулчхаарай. 

 

Т.Жамбалцэрэн: Х.Булгантуяа гишүүний асуултад хариулъя.

 

Ч.Хүрэлбаатар: Чанга яриач. Ямар аяархан ярьдаг юм бэ. 

 

Т.Жамбалцэрэн: Х.Булгантуяа гишүүний асуултад хариулъя. 

 

Түрүүн Ц.Сандаг-Очир гишүүний асуулт дээр салбарт ер нь ахиц дэвшил, үр дүн ямар гарч байгаа юм бэ гээд үзэхээр үндсэндээ бид жилдээ дотоодын нийт бүтээгдэхүүний оруулах хүнс, хөдөө аж ахуйн салбарын хувь хэмжээг нэг дахин нэмэгдүүлж байгаа. Сүүлийн 10 жилийн хугацаанд интервалыг нь аваад үзэх юм бол үндсэндээ 6 дахин дотоодын нийт бүтээгдэхүүнд оруулах хувь нэмэр нь нэмэгдсэн ийм өсөлттэй дүнтэй байгаа. 

 

Хүнсний хангамж, аюулгүй байдалтай холбоотой асуудал дээр салбарын яам болон энэ холбогдох оролцож байгаа мэргэжлийн байгууллагууд хамтын дүгнэлтийг гаргаж байгаа. Тодорхой болохгүй тулгамдаж байгаа асуудлууд маш их байгаа. 

 

Энэ хүрээнд бид Хүнсний аюулгүй байдлын үндэсний зөвлөл дээр тодорхой асуудлыг оруулсны хүрээнд Үндэсний аюулгүй байдлын зөвлөл дээр энэ асуудлуудыг оруулж ирсэн. Энэ хүрээндээ энэ асуудал яг цогцоор нь хүнснийх нь хангамж системээр нь тодорхой асуудлыг шийдвэрлэхгүй бол нэг талдаа хангамж нийлүүлэлт, нөгөө талдаа шим тэжээлийн асуудлууд, эсвэл хүнсний аюулгүй байдал гээд салангид олон энэ бүтцийг нэгжтэй авч яваад байвал болохгүй юм байна. Ямар асуудал тулгарч байна, хууль, эрх зүйн хүрээнд нь ямар асуудлыг шийдэх юм. Хүнсний тухай хууль дээр маргаантай байгаа асуудлууд, тэр бүтэц тогтолцоон дээр ялгавартай байгаа асуудлуудыг нэг цогц байдлаар шийдье. Хууль, эрх зүйн хүрээнд нь багцлаад энэ асуудлыг холбогдох хууль, эрх зүйн орчинд нь тодорхой өөрчлөлтүүдийг оруулъя. 

 

Хүнсний бүтээгдэхүүний гарал үүслийн баталгаажуулалт, ургамлын гаралтай бүтээгдэхүүн, малын гаралтай бүтээгдэхүүнийх нь бэлтгэн нийлүүлэлтийн тогтолцоо, хүнсний боловсруулах үйлдвэрлэлийнх нь хүчин чадал дээр тулгуурлаж хөрөнгө оруулалт хийх замаар энэ асуудлуудыг шийдвэрлэж болох юм гэдэг асуудлуудыг Хүнс, хөдөө аж ахуй, хөнгөн үйлдвэрийн яамнаас оруулсан саналыг үндэслэн Үндэсний аюулгүй байдлын зөвлөлөөр шийдэж, одоо энэ тодорхой цогц шийдэл энэ дээр гарна гэж бид харж байгаа. 

 

Ялангуяа хүнсний аюулгүй байдлыг хангах энэ чиглэл дээр хүнсний хяналтын тогтолцоо, баталгаажуулалтын лабораториуд, энэ чанарын шинжилгээний асуудал дээр онцгой ахиц гаргах шаардлагатай гэдэг дээр санал нэг байгаа. 

 

Өнөөдөр юу гэдэг юм мэргэжлийн хяналтын үндэсний лавлагаа төв лаборатори, мэргэжлийн хяналтын байгууллага энэ чиглэл дээр ажиллаж байна. Дээр нь Мал эмнэлгийн ерөнхий газар, түүний харьяа лабораторийн бүтцийн байгууллагууд хүнсний аюулгүй байдлыг хангах чиглэлээр ажиллаж байгаа. 

 

Дээр нь олон нийтэд хоол, шим тэжээлийн хүртээмж, зөв хооллолт, эрүүл хооллолттой холбоотой асуудал дээр Эрүүл мэндийн яам шим тэжээлийн илчлэг чанарын норм нормативыг олон нийтэд хүргэх, түгээн дэлгэрүүлэх чиглэл дээр ажиллаж байгаа. 

 

Цаашдаа энэ ажлыг нэгдсэн цогц системээр аваад явах нь зүйтэй юм гэдэг дээр мэргэжлийн байгууллагууд ажиллаж байгаа. 

 

Стандартуудын шинэчлэлийг зохион байгуулахдаа дотоодод мөрдөгдөж байгаа энэ тогтолцоог сайжруулах чиглэл дээр Монгол Улсын Шадар сайдын тушаалаар холбогдох ажлын хэсгүүд байгуулагдсан. Хүнсний салбар дээр мөрдөгдөж байгаа стандартуудын улсын үзлэгийг зохион байгуулах. Үүнтэй холбоотойгоор стандартыг шинэчлэх ажлын хэсэг гарчихсан ажиллаж байгаа. 

 

Ч.Хүрэлбаатар: Х.Булгантуяа гишүүн тодруулъя.

 

Х.Булгантуяа: Дотоодын нийт бүтээгдэхүүнд эзлэх хувь бусад салбар ч гэсэн ер нь нэмэгдсэн л дээ. Бараг 10 жилийн өмнө л 30 гаруй хувьтай байсан байх. Одоо ч гэсэн 30 гаруй хувьтай л байгаа байх. Хүнс, хөдөө аж ахуйн салбар бол.  Бусад үйлчилгээний салбар ч гэсэн нэмэгдсэн. Уул уурхай ч гэсэн нэмэгдсэн. Бусад салбарууд ч гэсэн ер нь нэмэгдсэн. 

 

Тэгэхээр одоо зүгээр бидний хувьд энэ бүр нэг тоймтой л нэг л асуулт хариулт авмаар байх юм. Эрүүл мэндийн яам бол иргэд, олон нийтэд мэдээлэл өгөхөөр ажиллаж байгаа гээд. Энэ нь хангалтгүй байгаа. Та бүхэн Эрүүл мэндийн яамны тоон мэдээллийг аваад үзэх юм бол Монголчуудын өвчлөл маш их. Одоо бид энэ хорт хавдрын өвчлөлөөрөө, үхлээрээ дэлхийд тэргүүлээд байна шүү дээ. 

 

Тэгэхээр энэ хоол хүнс, шим тэжээлийн асуудал Монгол Улсад тулгамдсан асуудал хэвээрээ байгаа. Ажиллаж байгаа биш. Ажиллаад тэр нь сайн хүрэхгүй байгаа юм шиг байна. 

 

Энэ хүнсний эрхийн бичиг дээр ер нь танай Хүнс, хөдөө аж ахуйн яам дээр бас оролцдог юм уу? Монголчуудын дундаж нас 32 байхад…/минут дуусав/

 

Ч.Хүрэлбаатар: Т.Жамбалцэрэн дарга хариулъя. 

 

Т.Жамбалцэрэн: Х.Булгантуяа гишүүний тодруулгад хариулъя. 

 

Хөдөлмөр, нийгмийн хамгааллын яамнаас зохион байгуулж байгаа талон олголтын үйл ажиллагаан дээр Хүнс, хөдөө аж ахуй, хөнгөн үйлдвэрийн яамнаас оролцдоггүй. 

 

Сав, баглаа боодол үндэсний хөтөлбөр хэрэгжсэн. Хөгжлийн бодлого төлөвлөлтийн тухай хуулиараа үндэсний хөтөлбөрүүдийг хүчингүй болгох хүрээнд энэ хөтөлбөр хүчингүй болсон. 

 

Бидний хувьд юу гэдэг юм? Хөгжлийн бодлого, төлөвлөлтийн тухай тухай хуульд хуулийн дагуу үндсэн 6 зорилтын хүрээнд “хүний хөгжлийн зорилт”, “нийгмийн хөгжлийн зорилт”, эдийн засгийн болон дэд бүтцийн үндсэн энэ зорилтуудын хүрээнд шинэчилсэн хөтөлбөрийг боловсруулахаар ажиллаж байгаа. 

 

Өмнө нь хэрэгжилтээр энэ дээр Хүнс, хөдөө аж ахуй, хөнгөн үйлдвэрийн яам, Эрүүл мэндийн яам, бусад холбогдох энэ Стандартчилал хэмжил зүйн газар, Мэргэжлийн хяналт гээд үндэсний зөвлөлтэй ажиллаж байсан. 

 

Энэ дээр нэг анхаарахаар асуудал бол үндэсний хөтөлбөрүүд батлагдаад явдаг. Дагаад үндэсний хөтөлбөрийг хэрэгжүүлэх үйл ажиллагааны төлөвлөгөө, төсөв нь хавсрагдаад батлагддаг байсан. Энэ дээр бас тухайн төсөв, хөрөнгүүд маань юу гэдэг юм, бусад эх үүсвэрүүдтэй уялдаж батлагдсан төсвийн хэмжээнд хүрэхгүй байх энэ тэр ийм дутагдлууд байсан. 

 

Тэгэхээр юу гэдэг юм, эхнээсээ энэ хөтөлбөрийг боловсруулж төлөвлөхдөө зөв төсвийн төлөвлөлттэй хамт оруулж ирээд хэрэгжилтийг нь хангах нь зүйтэй юм гэсэн ийм л байр суурьтай байгаа. 

 

Ч.Хүрэлбаатар: Би аудитаас хэдэн асуулт асууя. Нийт хэрэглэж байгаа хүнсний 30-аас дээш хувийг импортоор авбал тэр хүнсний аюулгүй байдал алдагдсан гэж үздэг гэсэн тийм үзүүлэлт байдаг гэсэн. Тэр хэн хаана, хэзээ баталсан тийм үзүүлэлт байдаг юм? Эхний асуулт. 

 

Хоёрдугаарт нь, санхүүгийн хяналт, санхүүжилтийн тухай л би ярих гээд байна л даа. Та аудитын дүгнэлтийн 59 дүгээр хуудсын 3.2 дээр хүнсний салбарт 2018-2020 онд улсын төсвөөс нийт 198 тэрбум төгрөгийг зарцуулсан байна гэж бичсэн байна. Нийтдээ 3 жилд 198. 

 

Тэгсэн мөртлөө яг доор хүснэгтдээ болохоор 2018 онд 285.0 тэрбум төгрөг зарцуулсан. 2019 онд 286.0 тэрбум төгрөг зарцуулсан. 2020 онд 198.0 тэрбум төгрөг зарцуулсан гээд. 

 

Дээр бичсэн 3.2 дээр 3 жилд нийтдээ 198 зарцуулсан гэсэн бол доор хүснэгт дээр нь эхний хоёр оных бол 285 орчим тэрбум төгрөг. Нэг жил дээр нь 198.0 тэрбум төгрөг. Тэгээд та нарын бичсэн юм чинь хоорондоо зөрөөд байгаа юм биш үү? Алдаа байна уу? Эсвэл энэ арай өөрөөр би ойлгох ёстой юу? 

 

Гурав дахь асуулт. Энэ халамжийн үйлчилгээ буюу хүнсний талон энэ хүнсний аюулгүй байдалтай яг яаж холбогддог юм? Ямар агуулгаар холбогдож энэ дүгнэлтэд орж ирсэн юм? 

 

Дөрөв дэх асуулт. Жижиг, дундын зээлийн эргэн төлөлт муу байхаар энэ нь хүнсний аюулгүй байдалд сайн уу, муу юу? Яаж дүгнэж байгаа юм. 

 

Энэ дөрвөн асуултыг асуухдаа би хүнсний аюулгүй байдал гэдгээ Та нар яг юу гэж тодорхойлж. Д.Занданбат дарга аа. Хүнсний аюулгүй байдлыг юу гэж Та бүгд тодорхойлж ингэж аудитын дүгнэлт оруулж ирэв? Асуултууддаа хариулт авъя. 

 

2 дугаар микрофон. Товчхон шууд шууд хариулчих. 

 

Д.Энхболд: Хүнсний аюулгүй байдал 30 хувь алдагдсан гэдэг биш. Хүнсний бие даасан байдал 30 хувь. Одоо өөрөөр хэлбэл…

 

Ч.Хүрэлбаатар: Тийм. Импорт нь 30 хувиас хэтэрчихвэл 

 

Д.Энхболд: Хүнсний бие даасан байдал. 

 

Ч.Хүрэлбаатар: Тэр хаанахын үзүүлэлт юм? Хаанахын. 

 

Д.Энхболд: Энэ олон улсын аргачлалаараа…

 

Ч.Хүрэлбаатар: Олон улсын ямар байгууллага.

 

Д.Энхболд: НҮБ-ын Хүнс, хөдөө аж ахуйн байгууллагын аргачлалаар 10-аас 20 хувь байх юм бол энэ дээр нөгөө эрсдэл багатай. 20-иос 30 хувь байх юм бол эрсдэлтэй. 30-аас дээш хувь байвал хүнсний бие даасан байдал. Аюулгүй байдал биш бие даасан байдал нь алдагдсан байна гэж үздэг юм билээ.

 

Ч.Хүрэлбаатар: Хүнсний бие даасан байдал аа..?

 

Д.Энхболд: Тийм. Аюулгүй байдал биш. Хүнсний бие даасан байдал.

 

Халамжийн үйлчилгээ яаж энэ хүнсний аюулгүй байдалтай холбогдож байна вэ гэхээрээ өрхийн амьжиргааны түвшин доогуур орлоготой иргэдэд наад захын хэрэгцээгээ хангах зорилгоор хүнсний эрхийн бичгийг олгож байгаа юм. 

 

Энэ дээр түрүүн Х.Булгантуяа гишүүн ярьсан. Манай аудитын дүгнэлтээр хүнсний эрхийн бичиг авч байгаа хүмүүсийн 48 хувь нь 18-аас 60 насны хөдөлмөрийн насны хүмүүс байна. 

 

Ч.Хүрэлбаатар: Ойлголоо. Тэгэхээр их болохоор сайн байдаг юм уу? Бага болохоор сайн байдаг юм уу? 

 

Д.Энхболд: Хөдөлмөр, нийгмийн хамгааллын яамнаас 3 жил тутамд энэ судалгааг. 

 

Ч.Хүрэлбаатар: Ойлгож байгаа. Тэрийг мэдэж байгаа. Гэхдээ энэ нь их байвал сайн байдаг юм уу, бага байвал сайн байдаг юм уу? Би нэг дүгнэлт хийх гээд байгаа юм л даа. 

 

Д.Энхболд: Энэ бол харилцан адилгүй байгаа. Яагаад гэх юм бол нөгөө их байх тусмаа нөгөө төсвөөс гарч байгаа зардал нь өсөөд тэрийг зөв тодорхойлж чадаж байна уу, үгүй юу гэхэд хамгийн гол асуудал байгаа. 

 

Ч.Хүрэлбаатар: Тэгэхээр их нь сайн юм уу, бага нь сайн юм уу?

 

Д.Энхболд: Уг нь бага байх тусмаа л сайн байх ёстой. 

 

Ч.Хүрэлбаатар: Бага байвал одоо хүнсний аюулгүй байдал их сайн хангагдаж байна гэж үзэх үү? 

 

Д.Энхболд: Хүнсний аюулгүй байдал биш хүнсээр хангагдаж байгаа хангамж хүртээмжийн асуудлыг. 

 

Ч.Хүрэлбаатар: Хүнсний аюулгүй байдал дотор чинь 4 хэсгээс явж байгаа шүү дээ. Нэг нь хангамж, хүртээмж. 

 

Тэгэхээр яаж холбогддог юм бол гэж. Дүгнэлт дээр биччихсэн байгаа учраас би асуугаад байгаа шүү.

 

Тэгэхээр үүнийгээ аягүй тодорхой бичиж бай. Тэгэхгүй бол их байвал сайн байдаг юм болов уу, бага байвал сайн байдаг юм болов уу гээд. Багасгана гээд хүчээр оролдоод үзвэл бага орлоготой иргэдийнхээ хүнсний хангамжид асуудал үүсгэчихнэ. Ихэсгэвэл халамж гээд асуудал бас үүснэ. 

 

Тэгэхээр яг яаж холбогддог юм бол гэж асууж байгаа юм. Цааш нь.

 
Д.Энхболд: Жижиг, дунд үйлдвэрлэлийн сангаас авсан зээлийн чанаргүй зээлийн үлдэгдлийн 38 хувь нь хүнсний салбар…

 

Ч.Хүрэлбаатар: Сайн байдаг юм уу, муу байдаг юм уу?

 

Д.Энхболд: Тэгэхээр хүнсний салбарт олгогдож байгаа тухайн төсөл, хөтөлбөрт олгогдож байгаа үр дүнг нь тооцох асуудал. Зээл аваад хэрэгжүүлсэн төсөл, хөтөлбөр маань ямар үр дүнтэй болсон юм бэ? Тухайн жишээлбэл дотоодын хүнсний үйлдвэрлэлийг дэмжихэд нэмэр болсон уу, эсвэл хүнсний бүтээгдэхүүний үнийн өсөлтөд нэмэр болсон юм уу гэдэг чиглэлээрээ үр дүнг нь тооцож, ямар үр дүн энэ зээлээр гарчхав гэдгийг. 

 

Ч.Хүрэлбаатар: Харин зээлүүд нь тэгээд үр дүнтэй болсон юм уу, үр дүнд хүрсэн юм уу, хүрээгүй юм уу? 

 

Д.Энхболд: Зээлийн үр дүнг тооцоогүй байна гэж дүгнэсэн. Үндэсний аудитын газраас. Ямар үр дүнд хүрчих вэ гэдгийг тухайн салбарын яаманд тооцож байх хэрэгтэй гэдэг юм.

 

Ч.Хүрэлбаатар: Тэгэхээр тэрийг бол дүгнээгүй зүгээр л зээл олгосон байна. Зээлийн үр дүнгүй байна л гэсэн үг юм уу. 

 

Асуулт асууж дууслаа. Одоо үг хэлэх гишүүд нэрсээ өгье. 

 

Х.Булгантуяа гишүүнээр тасалъя. Ц.Сандаг-Очир гишүүн. 

 

Ц.Сандаг-Очир: Би энэ аудитын дүгнэлтийг уг нь ажил хэрэг болгох ёстой л гэж ойлгож байгаа юм. 

 

Тэгээд Их Хуралд бодлогын зарим акт, баримт бичгүүд нь батлагдаагүй байна гэж байна. Засгийн газарт тодорхой чиглэлээр үүрэг өгсөн байна. Яаманд тодорхой чиглэлээр зөвлөмж өгсөн байна гээд. 

 

Үүнийг яаж ажил хэрэг болгох юм бол. Эргэн хяналт гэж байдаг байх. Тийм ээ. Бас аудит. Тэгээд энэ тодорхой хугацааны дараа энэ өгсөн зөвлөмжүүдийн хэрэгжилтийг хянаж үзэх, ажил хэрэг болгосон эсэхийг нь хянах. Эргэн хяналтаараа гээд. Түүнээс зүгээр нэг удаа хийгээд тэгээд өнгөрчихсөн юм даа гээд ингээд хаяж болмооргүй байна. 

 

Энэ аудитын дүгнэлтийг үг, өгүүлбэрээр нь хөөгөөд уншвал маш их зүйлүүд байна. Маш ноцтой асуудлууд ч байна. Хөндөж гаргаж ирсэн байна. Бид ярихгүй л байгаа болохоос. Дөнгөж л одоо энэ Байнгын хорооны хурлын өмнө 10 минутын өмнө л энэ дүгнэлтийг өгч байна шүү дээ. Гишүүдэд. Яг үнэнийг хэлэхэд. 

 

Тийм учраас бүр цаг гаргаад, үүнийг ингээд танилцаад уншвал маш олон зүйлүүдийг эргүүлж тойруулж асууж тодруулах юмнууд байна. 

 

Тийм учраас энэ дүгнэлтийг Төсвийн байнгын хорооноос цаашдаа. Сая тогтоол гараад хүнсний аюулгүй байдлын хангамжийг сайжрах чиглэлээр түр хороо байгуулагдаад явж байгаа байх. Тийм ээ. Тэр түр хороонд өөр асуудлуудыг үүнтэй уялдуулаад. Тэр үр дүнг тооцдоггүй, төсвийн хяналтыг хийдэггүй гэдэг юм уу. Энд гаргасан маш том том дүгнэлтүүд хийчихсэн байгаа шүү дээ. Аудит. Маш том дүгнэлтүүдийг. 

 

Тэгээд энэ дүгнэлтүүдийг нь эргээд асуудал болгоод асуухаар Та бүхэн чинь ямар ч хамааралгүй улсуудыг оруулж ирээд асуугаад, хариулаад байгаа юм шиг, мэдэхгүй ч байгаа юм шиг их сонин байдалтай байна даа. Сайд нь байхгүй, дэд сайд нь байхгүй. Тэгээд нэг оюутан байцааж байгаа юм шиг, асууж байгаа юм шиг нэг ийм л байдалтай байна. 

 

Тийм учраас ингээд өнгөрчихмөөргүй байна. Энэ аудит хийсэн тайланг үр дүнд хүргэхийн тулд эргэн хяналтаар нь эргэж сайжруулах, өгсөн зөвлөмжүүдийг ажил хэрэг болгосон эсэхэд хяналт тавих тал дээр л анхаарч ажиллая л гэж хэлж байна. Төсвийн байнгын хорооны дарга аа. Санал байна. 

 

Ч.Хүрэлбаатар: Х.Булгантуяа гишүүн.

 

Х.Булгантуяа: Бас энэ аудитын тайланг бүр аудитын вэбсайт руу нь орж байгаад би түрүүлээд бүр уншиж танилцсан юм. Нэгд нэгэнгүй. 

 

Тэгээд ингээд харахад үнэхээр бас авахаар зүйлүүд бас их их байна. Тэгээд Хүнс, хөдөө аж ахуйн яам та бүхэн бид та нарыг нэг шүүмжлэх гэж шүүмжилж байна гэж битгий бодоорой. Энэ бол та бүхнийг ажил хэрэг болгоосой. Төсвөө, төлөвлөгөөгөө үүнтэй уялдуулж оруулж ирээсэй. Иргэн болгон КОВИД гээд л. Ингээд л гадаад дотоодоос есөн жорын юм нь орж ирэхгүй байсан ч гэсэн дотоодоос хэрэглэж байгаа хүнс минь ядаж эрүүл байгаасай гэж бодож байгаа энэ иргэдийн хүслийг л та бүхэнд уг нь уламжлаад байгаа юм. 

 

Энэ дээр энэ хүнсний аюулгүй байдлыг хангасан олон улсын чанарын стандартад нийцсэн шим тэжээллэг хүнсний бүтээгдэхүүнээр хүн амаа жигд хангаж чадахгүй байна. Стратегийн хүнсний нөөцийг бүрдүүлэх журам байхгүй. Тиймээс орон нутагт ер нь өөр өөр шийдлээр л зохион байгуулаад л, бүрдүүлээд л, хадгалаад л, энэ зарцуулалт дээр нь бас хяналт тавьдаггүй юм байна. 

 

Гол нэрийн 6 тэр төрлийн хүнсний бүтээгдэхүүнийг дотооддоо бас ч нэг үеэ бодвол гурил, махаа хангаад байгаа ч гэсэндээ хүнсний бүтээгдэхүүн 42.1 хувь нь импортын хамааралтай ийм улс байна. Бидний хувьд.

 

Хүнсний аюулгүй байдлын статистикийн үзүүлэлтийг тооцох аргачлал нь бодит байдлаасаа зөрүүтэй байна гэсэн байна. Сав, баглаа бодол муу байна. Тэгсэн мөртөө хөтөлбөр нь аль хэдийн цуцлагдсан гэсэн үү, дууссан гэсэн үү. Ийм байдалтай байж бас болохгүй. 

 

Тэгээд бид олон. Үнэнийг хэлэхэд яах вэ дээ иргэд олон юмыг ингээд л КОВИД, дайн байлдаан гээд л хүлээн зөвшөөрч байгаа ч гэсэн дээ дотооддоо нэг үйлдвэрлэчихэж болох хэдэн юмнуудаа яагаад үйлдвэрлэж олигтой чадахгүй иргэд бидний эрүүл мэндэд халтай юм хийгээд. Хэн хяналт тавих ёстой юм бэ гэдэг дээр л бухимдаад байгаа юм шүү. 

 

Тэгэхээр энэ аудитын тайланг Та бүхэн маань бүр нэг аудиттайгаа хамтдаа сууж байгаад. Аудит та бүхний муу муухайг үзэх гэж энэ тайланг хийгээгүй. Төрийн ажлын араас үрсэн төгрөг болгоныг чинь араасаа л хяналт тавьж явах үүрэгтэй учраас энэ хүрээнд хийж байгаа юм гэж харж байгаа юм. 

 

Тэгэхээр мэргэжлийн хяналттай, аудиттай хамтдаа сууж байгаад. Бүр Сангийн яамтай ч байдаг юм уу хамтдаа сууж байгаад үүнийг бас нэлээн сайн гаргаарай. 

 

Миний санахын яг үнэнийг хэлэхэд Хүнс, хөдөө аж ахуйн яамтай холбоотой бид чинь уг нь их л олон дэмжлэг уг нь байгаа шүү дээ. Танай дээр чинь бүр хэтэрхий олон сан байгаад үр дүн муутай байгаад, эргэн төлөлт муутай байгаад тэгээд ингээд заримыг нь татан буулгаад нийлүүлээд ингээд явъя гэдэг уг нь шийдвэр гаргасан. 

 

Тэгэхдээ салбарын яамнаас уг нь нэг томоохон шийдлүүдийг оруулж ирээд батлуулж байсан тохиолдол ер нь бас бага байгаад байна шүү. Миний мэдэхэд хамгийн сүүлд Б.Батзориг сайдын үед малыг вакцинжуулах дээр нэлээн томоохон алхам ахиц гарсан. Одоо бол ингээд дараачийнх нь 2022 он дээр ч гэдэг юм уу, 2023 он дээр бид КОВИД гээд л ингээд л нэг арай гэж ханган нийлүүлбэл гэдэг биш. Ер нь бас нэг энэ цаг үед иргэд үүн дээр анхаарал, ач холбогдол өгч байгаа дээр нэг том ахиц дэвшил гаргаасай гэж хүсэж байгаа юм. 

 

Ер нь үүнтэй холбоотойгоор бас нэг ингэх нь зүйтэй юм шиг санагдаад байгаа юм. Хүнс, хөдөө аж ахуй, байгаль орчны байнгын хороо ингээд хамаарах асуудал нь маш том. Тэгээд ингээд байгаль орчноо ч яриад л, хүнсээ ч ярина, хөдөөгийн хөгжлөө ч яриад л. Ингээд яг үнэнийг хэлэхэд аль ч асуудал энд бас нэг төдийлөн сайн хүрч чадахгүй байх шиг. 

 

Энэ цаг үед Монгол Улсын Ерөнхийлөгчөөс хүнсний аюулгүй байдал, хангамжийн асуудлаар Улсын Их Хурлын тогтоолыг өргөн барьчихсан онцгой ач холбогдол өгч байгаа энэ цаг үед бараг Хүнс, хөдөө аж ахуй, байгаль орчны байнгын хороон дээр энэ хүнсний хангамж аюулгүй байдалтай холбоотой бүр дэд хороо байгуулагдаад магадгүй тэр дээр асуудлуудаа нэлээн сайн шахаад хянаад ингээд Байнгын хороо руугаа цаашаагаа Улсын Их Хурал руу оруулдаг байвал бас илүү их үр дүнтэй юм болов уу гэж зүгээр бүтэц, зохион байгуулалтын хувьд харж байгаа юм. 

 
Ч.Хүрэлбаатар: Би хэдэн зүйл бас хэлмээр байна. 

 

Ялангуяа энэ КОВИД-ын үед ч тэр, бас энэ дайнтай холбоотой ч тэр хүнсний аюулгүй байдал дээрээ нэлээн сайн анхаарал тавих шаардлагатай шүү гэдгийг л өнөөдрийн энэ хэлэлцэж байгаа асуудлаараа яриад байгаа юм. 

 

Хүнсний аюулгүй байдалд үндсэндээ 4 зүйлийг л бид оруулж ойлгож байгаа юм болов уу гэж бодож байгаа. 

 

Нэгдүгээрт нь, хангамж нь хэр тогтвортой байна вэ, хүртээмжтэй байна вэ гэдэг эхнийх нь. 

 

Хоёрдугаарт нь, тэр хүнсний шим тэжээл нь хүрэлцээтэй байна уу гэдэг.

 

Гуравдугаарт нь, энэ хүнс аюулгүй байна уу гэдэг. 

 

Тэгэхээр энэ дээр “аюулгүй” гэдэг дээр нь мэргэжлийн хяналт нэлээн сайн ажиллах ёстой. Энэ тайлан дээр тогтолцооны талаар нэлээн сайн бичсэн байна. 

 

Тэгэхээр мэргэжлийн хяналтынхан үүнийг нэлээн сайн анхаарна биз. Энэ бас их чухал шүү. Ард иргэдийг аюулгүй, шим тэжээлтэй хүнсээр хангахад энэ хяналтын тогтолцоо, тэгээд дараагийнх нь зүйл бол хүнсний талаарх мэдээлэл ил тод байх ёстой. Үнэн зөв, бодитой байх ёстой гэдэг. Ийм зүйл хангагдчих юм үндсэндээ хүнсний аюулгүй байдал ойлгомжтой болчих юм болов уу гэж үзэж байгаа. 

 

Тэгэхээр аудитын дүгнэлтийг үз. Хэтэрхий их өргөн хүрээтэй юм байна. Арга ч үгүй. Хүнс гэхээр тэгдэг байх. Гэхдээ гол хүнсний зүйлүүд дээрээ фокуслаж явбал яадаг юм доо. Зүгээр та бүгд дараа сайн бодно биз. Хэтэрхий өргөн учраас бүх асуудлыг ингээд хөндөөд хөндөөд орхичихдог. Нэлээд тийм фокусласан байвал нэлээд дотогш нь орж болохгүй, бүтэхгүй байгаа зүйлийг нь гаргаж ирдэг. Тэгээд дараа нь амьдрал дээр хэрэгжихэд хялбар болдог зүйлүүд байгаа болов уу. 

 

Тэгэхээр бас аудитынхаа хүрээ хязгаарыг нэлээн сайн бодож хийгээрэй л гэдэг ийм л зүйлийг хэлье. 

 

Хамгийн гол нь энд оролцож байгаа хүмүүс маань үнэн зөв бодитой ярьцгаагаарай. Худлаа шаардлагагүй юм. Яг тэгэх гэж байсан чинь тэгчихсэн байна лээ гээд тийм үлгэр маягийн юм хэрэггүй шүү. Бодитой юмнууд дээрээ анхаарал тавьж бичиж үнэн зөв бодитой мэдээлэл өгч байгаарай гэдгийг хэлмээр байна. Юу ч гэсэн аудитын танилцуулгыг сонслоо. 

 

Дараагийн аудит. Монгол Үндэсний олон нийтийн радио, телевизийн 2017-2020 оны улсын төсвийн санхүүжилтийн хэрэгжилт, үр нөлөө. 

 

Түрүүн хэлэлцүүлэх асуудал дээр Ц.Сандаг-Очир гишүүн хоёр санал жоохон дутуу уншчихсан юм даа. Янз нь. Тэрийг би гүйцээгээд уншчихъя. Тэгээд 1 дүгээр зүйл дотроо 21.1.2-т озон задалдаг дэлхийн дулааралд нөлөөлөх чадвар өндөртэй бодис болон бусад орлуулах бодис агуулсан дараах бүтээгдэхүүн, тоног төхөөрөмж импортлох, худалдах, ашиглах зөвшөөрөл олгоход.

 

Гурав. 21 дүгээр зүйлийн 21.1.11.в дэх дэд заалт, 21.1.11.в заалт үйлдвэрлэл, худалдаа, үйлчилгээний агааржуулалт хөргөх, халаах систем, тоног төхөөрөмж болон бусад бүтээгдэхүүн үйлдвэрлэлийн тоног төхөөрөмж 40 мянгаас 100 мянга гэсэн байна шүү гэдгийг нөхөөд уншчихъя.  

 

Дөрөв.Монголын Үндэсний олон нийтийн радио, телевизийн 
2017-2020 оны улсын төсвийн санхүүжилтийн хэрэгжилт, 
үр нөлөөний талаарх Үндэсний аудитын газраас гүйцэтгэсэн
аудитын тайланг хэлэлцэх
 

Монгол Үндэсний олон нийтийн радио, телевизийн 2017-2020 оны улсын төсвийн санхүүжилтийн хэрэгжилт, үр нөлөөний талаар Ерөнхий аудитор Д.Занданбат танилцуулга хийнэ. 

 

Д.Занданбат даргыг урьж байна. 

 

Д.Занданбат: Төсвийн байнгын хорооны дарга, Улсын Их Хурлын эрхэм гишүүд Та бүхний энэ өдрийн амгаланг дахин айлтгая. 

 

Улсын Их Хурлын Төсвийн байнгын хорооны 2020 оны 05 дугаар тогтоолоор төрийн аудитын байгууллагаас 2021 онд гүйцэтгэх аудитын сэдвийг баталсан. 

 

Уг тогтоолын хэрэгжилтийг хангах ажлын хүрээнд Монгол Үндэсний олон нийтийн радио, телевизийн 2017-2020 оны улсын төсвийн санхүүжилтийн хэрэгжилт, үр нөлөө сэдэвт аудитыг гүйцэтгэж, аудитын тайланг Улсын Их Хурлын Төсвийн байнгын хороо болон зөвлөмж өгсөн шалгагдагч этгээдүүд болох Сангийн яам, Монгол Үндэсний олон нийтийн радио, телевизийн Үндэсний зөвлөл, Монгол Үндэсний олон нийтийн радио, телевизийн Ерөнхий захиралд хүргүүлж ажиллалаа. 

 

Аудитыг гүйцэтгэхдээ, 

 

Нэг. Монгол Үндэсний олон нийтийн радио, телевизийн үйл ажиллагааг хуульд нийцүүлэн үр дүнтэй хэрэгжүүлсэн эсэх; 

 

Хоёр. Монгол Үндэсний олон нийтийн радио, телевизийн санхүү, хөрөнгө нөөцийг зохих ёсоор бүрдүүлж, үр ашигтай удирдаж байгаа эсэх гэсэн хоёр аудитын асуултад хариулт өгөхөд чиглүүлсэн. 

 

Аудитын дүнд дараах дүгнэлтийг төрийн аудитын төв байгууллага өгөөд байна. 

 

Нэг. Монгол Үндэсний олон нийтийн радио, телевизийн үйл ажиллагаанд мөрдөх эрх зүйн актуудын нийцэл, дотоод хяналт, засаглалын үйл ажиллагаа хангалтгүй байна. 

 

Хоёр. Монгол Үндэсний олон нийтийн радио, телевизийн санхүүгийн нөөцийн төлөвлөлт, санхүүжилтийн ил тод байдал хангалтгүй байна. 

 

Энэхүү аудитын дүгнэлтэд үндэслэн Улсын Их Хуралд дараах хоёр асуудлыг толилуулсан.

 

Нэг. Монгол Үндэсний олон нийтийн радио, телевизийн хэвлэл мэдээллийн хэрэгсэл гэсэн хуулийн этгээдийн хариуцлагын хэлбэрийг хууль тогтоомжид нийцүүлэн өөрчлөх асуудлыг Олон нийтийн радио, телевизийн тухай хуульд өөрчлөлт оруулан шийдвэрлэх шаардлага байна. 

 

Хоёр. Монгол Үндэсний олон нийтийн радио, телевиз нь олон нийтийн эрх ашигт үйлчилдэг, тэдний өмнө хариуцлага хүлээж, хяналт доор нь үйл ажиллагаа явуулдаг байгууллага тул ард түмний төлөөллийн дээд байгууллага болох Улсын Их Хурлын төсвийн ерөнхийлөн захирагчийн багцад хамааруулах нь зүйтэйг уламжилсан. 

 

Аудитаар Сангийн яаманд 2, Монгол Үндэсний олон нийтийн радио, телевизийн Үндэсний зөвлөлд 3, Монгол Үндэсний олон нийтийн радио, телевизийн Ерөнхий захиралд 5 зөвлөмжийг өгсөн. 

 

Монгол Үндэсний олон нийтийн радио, телевизийн 2017-2020 оны улсын төсвийн санхүүжилтийн хэрэгжилт, үр нөлөө сэдэвт аудитын тайланг Та бүхэнд дэлгэрэнгүй танилцуулах зорилгоор танилцуулга бэлтгэсэн байгаа. 

 

Танилцуулгыг аудитыг хянан удирдсан газрын захирал, Тэргүүлэх аудитор Я.Самбууням хийнэ. Баярлалаа. 

 

Ч.Хүрэлбаатар: Ажлын хэсгийн 2 дугаар микрофон. 

 

Я.Самбууням: Төсвийн байгууллагын дарга болон Улсын Их Хурлын эрхэм гишүүд Та бүгдэд энэ өдрийн мэндийг хүргэе. 

 

Аудитын танилцуулгыг Үндэсний аудитын газрын аудитын дөрөвдүгээр газрын захирал Я.Самбууням миний үе танилцуулж байна. 

 

Монгол Үндэсний олон нийтийн радио, телевизийн 2018-2020 оны үйл ажиллагааг хамруулж, дараах зорилт, чиглэлээр аудитыг гүйцэтгэсэн. Үүнд: 

 

Үндэсний олон нийтийн радио, телевизийн үйл ажиллагааг хуульд нийцүүлэн үр дүнтэй хэрэгжүүлсэн эсэх, Үндэсний олон нийтийн радио, телевизийн санхүү, хөрөнгө нөөцийг зохих ёсоор бүрдүүлж, үр ашигтай удирдаж байгаа эсэхэд аудитыг чиглүүлж ажиллалаа. 

 

Та бүгдэд Үндэсний олон нийтийн радио, телевизийн үйл ажиллагааны талаар товчхон танилцуулгыг хийе. 

 

Үндэсний олон нийтийн радио, телевизийн удирдах засаглал нь буюу эрх барих дээд байгууллага нь Үндэсний зөвлөл байдаг. Үндэсний зөвлөлийг Монгол Улсын Ерөнхийлөгчөөс 4 гишүүнийг, Улсын Их Хурлаас 7, Засгийн газраас 4 гишүүнийг нэр дэвшүүлж Улсын Их Хурлын тогтоолоор баталдаг байна. 

 

Үндэсний зөвлөл нь Ерөнхий захиралтай хөдөлмөрийн гэрээ байгуулж гэрээндээ эрх, үүрэг, хариуцлага, холбогдох бусад харилцааг зохицуулсан зохицуулалтыг тусгадаг. Ерөнхий захирал Үндэсний олон нийтийн радио, телевизийнхээ өдөр тутмын үйл ажиллагааг хариуцан ажилладаг байна. 

 

Аудитад хамрагдах хугацаанд буюу 2018 онд Үндэсний зөвлөлөөс 760 хүний бүтцийг баталж өгсөн. 

 

2019 онд 42 орон тоогоор нэмэгдүүлж, 802 болгон өөрчилсөн байдаг. 

 

Тухайн аудитад хамрагдах хугацаанд нийтдээ 763 хүний орон тоотойгоор үйл ажиллагаагаа явуулж байсан байна. 

 

Үндэсний олон нийтийн радио, телевизийн бүтцийн хувьд дээд байгууллага нь Үндэсний зөвлөл. Ерөнхий захирал, дэд захирал, Ерөнхий захирлын харьяанд дэмжих үйлчилгээний 5 нэгж, яг үндсэн үйл ажиллагааны 6 нэгжийн бүтэцтэйгээр үйл ажиллагаагаа явуулдаг юм байна. 

 

Үндэсний олон нийтийн радио, телевизийн тухай хуульд заагдсан олон нийтийн үзэгч, сонсогчдыг сургалт, танин мэдэхүй, хөгжөөн цэнгээнт нэвтрүүлэг зэрэг нийтэд хүртээлтэй мэдээ мэдээллээр хангах зорилгоо хэрэгжүүлэх үүднээс тус байгууллага нь телевизийн 5 суваг, радиогийн 3 сувгаар нийтдээ жилдээ 34.8 мянгаас 37.1 мянган цагийн нэвтрүүлгийг бэлтгэж олон нийтэд хүргэдэг байна. 

 

Үүнд “Монголын дуу хоолой” радиог орос, хятад, япон, англи хэлээр, “MNB WORLD” телевизийн сувгийг англи хэлээр нэвтрүүлгийг бэлдэхэд цацдаг байна. 

 

Аудитад хамрагдах хугацаанд 2018 онд “MNB WORLD”, “MNB Sport” сувгуудыг эфирийг нь шинээр цацаж эхэлсэн. 

 

2020 оноос Хүүхэд танин мэдэхүй, шинжлэх ухаан, залуучуудын редакцыг нэгтгэж “MNB Гэр бүл” сувгийг 2020 оноос хэрэгжүүлж эхэлсэн байна. 

 

2019 онд орон нутагт үзэгчдийн зах зээл, зан төлөв, сэтгэл ханамжийн судалгааг бүсчилсэн байдлаар хийсэн байна. Энд Үндэсний олон нийтийн телевизийн 1 дүгээр суваг “Монголын мэдээ” сувгуудад нийт үзэгчдэд сэтгэл ханамжийг өндөр түвшинд үнэлсэн. “MNB Sport” буюу “MNB WORLD” гэсэн шинэ сувгуудын үзэгчдийн хандалт харьцангуй хангалтгүй байсан гэсэн дүгнэлтийг гаргажээ. 

 

Асуудлыг товчлох хүрээндээ төсөв, санхүүжилттэй холбогдуулсан асуудлыг Та бүгдэд танилцуулъя. 

 

2018-2020 оны үйл ажиллагааны санхүүжилтийн хувьд 2018 онд 1 тэрбум төгрөгийн, 2019 онд 2.4 тэрбум төгрөгийн ашигтай ажилласан байна. 2020 онд 3 тэрбум төгрөгийн алдагдалтай ажиллажээ. 

 

Орлогын санхүүжилтийн хувьд 2018 онд улсын төсвөөс олгосон санхүүжилт буюу хөрөнгө оруулалтын санхүүжилтийг 3.9 тэрбум төгрөгийн санхүүжилт олгосноор HD формат буюу хальсгүй технологийн, мөн 600, 150 студийн тохижилтын ажлыг хэрэгжүүлж ажилласан байна. 2019, 2020 онд хөрөнгө оруулалтын санхүүжилтийг улсын төсвөөс өгөөгүй. 2019 онд 9 тэрбум төгрөгийн, 2020 онд 3.7 тэрбум төгрөгийн санхүүгийн дэмжлэгийг олгосон байна. 

 

Нийт Үндэсний олон нийтийн радио, телевизийн орлогын эх үүсвэр хоёр эх үүсвэрээс бүрдэж байгаа. Энд нь үндсэн үйл ажиллагааны орлого Улсын төсвийн дэмжлэгийн орлого гэсэн хоёр орлогоос бүрдэж байгаа. 

 

2018 онд улсын төсвийн санхүүгийн дэмжлэг нийт санхүүжилтийн 58.1 хувийг, 2019 онд 48.5 хувийг, 2020 онд 30.7 хувийг эзэлж байсан байна. 

 

Радио, телевизийн хураамжийн орлого жил ирэх тусам өссөн үзүүлэлттэйгээр харагдаж байгаа. Энд 2018, 2019, 2020 онуудад өссөн. 

 

Энэ дээр орлогын бүрдүүлэлтийг авч үзэхэд Улаанбаатар цахилгаан түгээх сүлжээ компаниар дамжуулж төвлөрүүлсэн орлого нийт орлогын 61 хувийг, СӨХ болон албан байгууллагын төвлөрүүлсэн орлого 1.8 хувийг, орон нутгийн цахилгаан түгээх сүлжээгээр дамжуулж хураасан орлого 37.2 хувийг эзэлж байна. 

 

Сүүлийн жилүүдэд орлого өсөхөд Улаанбаатар цахилгаан түгээх сүлжээ компани дээр цахим бүртгэлийн системийг нэвтрүүлснээр орлого нэмэгдэх шалтгаан болсон байна гэж үзсэн. 

 

Олон нийтийн радио, телевизийн тухай хууль 2005 онд батлагдсан. Энэ хуулиар радио, телевизийн нэвтрүүлгийн үйлчилгээний хөлсийг батлах үүргийг Засгийн газарт өгсөн байдаг. Гэвч 2001 онд радио, телевизийн Хэрэг эрхлэх газрын даргын тушаалаар радио, телевизийн хураамжийн орлогын тарифыг баталсан. Энэ тарифыг өнөөдрийг хүртэл мөрдөж ажиллаж байна. 

 

2018-2020 онд буюу аудитад хамрагдах хугацаанд захиалгат нэвтрүүлгийн үйлчилгээний орлого жил ирэх тусам буурсан үзүүлэлттэй байгаа. Үүний гол шалтгаан нь судалгаагаар уламжлалт нэвтрүүлгүүдээс бусад нэвтрүүлэг, контентуудыг үзэх хандалт бага байсан. Үүнээс шалтгаалаад захиалгат нэвтрүүлгийн орлого буурсан байна гэж дүгнэж байгаа. 

 

Аудитын явцад дараах асуудлуудыг хөндөж тавьж байна. Үүнд: 

 

Телевизийн хөтөлбөр, нэвтрүүлгийн бодлогыг сайжруулах, нэвтрүүлгүүдийг сонирхол татахуйц орчин үеийн өнгө аястай хийж гүйцэтгэх, зорилтот үзэгчдэд чиглүүлэн бэлтгэж рейтингийг өсгөх шаардлагатай байна гэсэн дүгнэлтийг гаргасан. 

 

Мөн Олон нийтийн радио, телевизийн тухай хуулийн 3 дугаар зүйлийн 3.1 дэх хэсэгт заасан ашгийн төлөө бус этгээд байна гэж заасан нь Улсын бүртгэлийн тухай хуулийн 7 дугаар зүйлийн 7.1 дэх хэсэгтэй зөрчилдөж байгаа учраас үүнийг нийцүүлж хуулийн этгээдийг улсын бүртгэлд шинэчлэн бүртгүүлээгүйг шийдвэрлэх шаардлагатай байна гэж дүгнэж байгаа. 

 

Мөн Улсын Их Хурлаар 2005 онд батлагдсан Олон нийтийн радио, телевизийн тухай хуулийн 18 дугаар зүйлийн 18.2 дахь хэсэгт заасан Засгийн газраар радио, телевизийн үйлчилгээний хөлсийг батлуулах энэ арга хэмжээг авч ажиллаагүй. 2001 онд батлагдсан үнэ тарифыг мөрдөж байна гэсэн ийм дүгнэлтийг гаргасан. 

 

Мөн Улаанбаатар хот болон орон нутгийн айл өрх, аж ахуйн нэгж, байгууллагуудаас радио, телевизийн нэвтрүүлгийн үйлчилгээний хураамжийн орлогыг бүрэн төвлөрүүлж ажиллаагүй байна. 

 

Мөн улсын төсвөөс олгосон санхүүгийн дэмжлэгийг төрийн сангаар дамжуулан арилжааны банк дахь дансанд нэгтгэн төвлөрүүлж үйл ажиллагаандаа зарцуулсан байна. 

 

Үндэсний олон нийтийн радио, телевиз нь санхүүгийн дэмжлэгийг төсвийн зардлын ангиллаар төлөвлөөгүй байна. 

 

Сангийн яаманд хүргүүлсэн сар бүрийн төсвийн гүйцэтгэлийн мэдээнд санхүүгийн дэмжлэгийн зарцуулалтыг бараа, үйлчилгээнээс бусад зардлаар тайлагнасан байна гэсэн энэ дүгнэлтүүдийг гаргасан байна. 

 

Энэ аудитаар илэрсэн дүгнэлт, алдаа, зөрчил илрүүлэлттэй холбогдуулаад аудитаар дараах ерөнхий болон дэд дүгнэлтүүдийг өглөө. Үүнд:

 

Ерөнхий дүгнэлтийн хувьд Монгол Үндэсний олон нийтийн радио, телевизийн үйл ажиллагаанд мөрдөж байгаа хууль, эрх зүйн актуудын нийцлийг хангуулах, улсын төсвөөс олгох санхүүгийн дэмжлэгийн үр нөлөөг сайжруулах шаардлагатай байна гэсэн ерөнхий дүгнэлтийг өгсөн. 

 

Дэд дүгнэлтүүдийн хүрээнд Олон нийтийн радио, телевизийн тухай хуулиар тодорхойлсон Үндэсний олон нийтийн радио, телевизийн өмчийн хэлбэр, эрх зүйн байдал нь Төрийн болон орон нутгийн өмчийн тухай, Улсын бүртгэлийн тухай хуулиудтай нийцэхгүй байна гэж дүгнэсэн. 

 

Мөн улсын төсвөөс олгосон санхүүгийн дэмжлэгийн төлөвлөлт тодорхойгүй, зардлын ангиллаар төлөвлөөгүй, өөрийн орлоготой нэгтгэн төвлөрүүлж үйл ажиллагааны урсгал зардлыг санхүүжүүлсэн байна гэж дүгнэлээ. 

 

Мөн дотоод аудитын нэгж нь Үндэсний зөвлөлийн болон гүйцэтгэх удирдлагын үйл ажиллагаанд эрсдэлд суурилсан хяналтыг бүрэн хэрэгжүүлж ажиллаагүй байна гэж дүгнэсэн. 

 

Мөн Үндэсний олон нийтийн радио, телевизийн олон нийтийн эрх ашигт үйлчилдэг, тэдний өмнө хариуцлага хүлээж, хяналт доор нь үйл ажиллагаа явуулдаг байгууллага боловч Засгийн газрын бүтцийн адил Сангийн сайдын багцад төсөв нь хамаарч төлөвлөдөг байна гэж дүгнэсэн. 

 

Мөн радио, телевизийн нэвтрүүлгийн үйлчилгээний хураамжийн орлогыг үндэслэлтэй төлөвлөөгүй, бүрэн төвлөрүүлээгүй. Орлого нэмэгдүүлэх эрх зүйн шинэчлэлийг хийх шаардлагатай байна гэж дүгнэж байгаа. 

 

Эцэст нь аудитаар хөрөнгө нь бүртгэлээр тавих хяналтыг сайжруулж, хөрөнгө, нөөцийн ашиглалт, үр ашгийг нэмэгдүүлэх шаардлагатай байна гэсэн дүгнэлтийг өгсөн. 

 

Дүгнэлттэй холбогдуулж Улсын Их Хуралд 2 зөвлөмжийг толилуулж байгаа. Мөн Сангийн яаманд 2 зөвлөмжийг, Үндэсний зөвлөлд 3 зөвлөмжийг, Монгол Үндэсний олон нийтийн радио, телевизийн Ерөнхий захиралд 5 зөвлөмж, нийт 12 зөвлөмжийг аудитаар өглөө. 

 

Анхаарал хандуулсанд баярлалаа. Та бүгдийн асуултад хариулъя. 

 

Ч.Хүрэлбаатар: Ажлын хэсгийг танилцуулъя. Үндэсний аудитын газраас өмнө нь хэлэлцүүлсэн асуудал дээр байсан хүмүүс хэвээрээ байгаа. 

 

Ингээд Доржсүрэнгийн Батсүх Монгол Үндэсний олон нийтийн радио, телевизийн Үндэсний зөвлөлийн дарга, Агваандашийн Бүрэнбаатар Монгол Үндэсний олон нийтийн радио, телевизийн ерөнхий захирал, Отгонбаярын Гомбожав Монгол Үндэсний олон нийтийн радио, телевизийн Санхүү, хөрөнгө оруулалтын газрын захирал, Найдандоржийн Бямбасанжаа Монгол Үндэсний олон нийтийн радио, телевизийн Нэгдсэн төсвийн эдийн засагч гэсэн ийм ажлын хэсэг байна. 

 

Хэлэлцэж байгаа асуудалтай холбоотойгоор асуух асуулттай гишүүд нэрсээ өгье. Д.Өнөрболор гишүүнээр тасаллаа. 

 

С.Ганбаатар гишүүн асуултаа асууя. 

 

С.Ганбаатар: Энэ аудитын материалтай нэлээн сайн танилцлаа. Тэгээд сэтгэл гаргаж нэлээн материалууд байна. Асуулт байна. 

 

2021 оны 10 сарын 22-нд аудитын зөвлөмжийг хэрэгжүүлэх арга хэмжээ авч, биелэлтийг 2021 оны 12 дугаар сарын 01-ний өдрийн дотор Үндэсний аудитын газарт ирүүлэхийг Сангийн сайд Б.Жавхлан Үндэсний олон нийтийн радио, телевизийн Үндэсний зөвлөл Д.Батсүх нарт ингээд бичиг баталгаажуулах тухай тушаал гарсан байна. Энэ ирсэн үү? Нэгдүгээр асуулт. Энэ ирсэн бол би энэ материал дотроос олоогүй. Ирсэн гэж бодож байна. Тэгээд тэрийг надад нэг хэлээч. Ирээгүй бол яагаад. 

 

Хоёрдугаар асуулт. Хуудас 19-д байна. Нийт цалингийн сан нь 8.5 тэрбум төгрөг байна. Миний ойлгосноор. Тэгээд энэ дээр урамшууллын тогтолцоон дээр нэлээн олон гажуудлууд гарсан байна. Үндэсний зөвлөлийн нэг гишүүн сард болох урамшууллын хэмжээг 500 мянган төгрөгөөр нэмэгдүүлсэн байна. 

 

1 сая 200 мянган төгрөгөөр тогтоосон байна. Үүний шалтгааныг нэг тодруулаач. Үндэсний зөвлөлийн гишүүдэд олгох урамшууллын төсвийг 67.5 сая төгрөгөөр хэтрүүлэн олгосон. Захирлын зөвлөлийн 13-аас 15 гишүүдэд уран бүтээлийн 172.0 сая төгрөг, төсөл, хөтөлбөрийн 62.0 сая төгрөг. Нийтдээ 402.0 сая төгрөгийн урамшууллыг давхардуулан олгосон гэсэн байна. Энэ дээр ямар учиртай юм бэ? Зөрчил гэж энд үзсэн байна. Үүнийгээ зассан уу? Шалтгааныг нь хэлж өгөөч ээ. 

 

Гуравдугаар асуулт. Олон нийтийн өмчөөс нийт 615.0 сая төгрөгийн хөрөнгийг Үндэсний олон нийтийн радио, телевизийн 2018-2020 онд шүү. Бас нэг жилд биш. Үр ашиггүй зарцуулсан байна гэж байна. Шүүхийн шийдвэрээр ажлаас халагдсан ажилтан 44 сая төгрөгийн цалин хөлс, нийгмийн даатгалын шимтгэлийг нөхөн олгосон. Шинэ жилийн арга хэмжээнд 143.0 сая төгрөг, байгууллагын үйл ажиллагааны тайлан хэвлүүлэхэд 143.0 сая төгрөг, ойн баярыг тэмдэглэн өнгөрүүлэхэд 229.0 төгрөг, хуулийн зөвлөх үйлчилгээ авахад 55.0 сая төгрөг гэсэн байна. Энэ бусад байгууллагуудад бол ийм байвал дампуурлаа зарлах байлгүй дээ. Үүнийг зөрчил гэж үзсэн байна. Хамгийн гол нь аудитаас. Үр ашиггүй зарцуулсан байна. Яагаад. Гарцаагүй байсан юм гэдэг шалтгааныг нь тодруулахгүй юу? 

 

Тэгээд эцэст нь нэг асуулт асуухад Үндэсний зөвлөлийн шийдвэрээр шаардлага хангаагүй тендер ирүүлсэн компанитай шаардлага хангаагүй гээд шийдвэр гарчхаад байхад 383.0 сая төгрөгийн шууд гэрээ байгуулсан байна. 

 

Олон улсын “Робокон” тэмцээнд оролцох, зочид, төлөөлөгчдийг хүлээн авч байрлуулах нээлттэй тендерт шаардлагад нийцсэн нэг ч тендер ирээгүй тул үнэлгээний хороо бүх тендерээс татгалзах шийдвэр гаргачхаад байхад, ямар ч шийдвэр гараагүй байхад 383.0 сая төгрөгийн шууд гэрээ байгуулсан байна. Үүнийг энэ нь хуулийн 30 дугаар зүйлийн 30.4 дэх хэсгийг зөрчсөн байна гэж байна. Бараа, ажил, үйлчилгээ худалдан авах гүйцэтгэгчийн сонгон шалгаруулахдаа холбогдох хууль журмыг хэрэгжүүлээгүй байна гэсэн байна. Энэ дээр надад тайлбар хэрэгтэй байна. Шалтгаануудыг нь тодруулж өгөх боломж байна уу? Д.Батсүхээс асууж байна. 

 

Ч.Хүрэлбаатар: Эхлээд Үндэсний аудитын газар хариулъя. Дараа нь Үндэсний олон нийтийн телевиз. 

 

Ажлын хэсгийн 2 дугаар микрофон. Асуултад онож хариулаарай. 

 

Я.Самбууням: С.Ганбаатар гишүүний асуултад хариулъя. Үндэсний аудитын газрын дөрөвдүгээр газрын захирал Я.Самбууням байна. 

 

Үндэсний олон нийтийн радио, телевизийн 2018-2020 оны аудитад өгсөн зөвлөмжийн хувьд Их Хуралд толилуулсан болон Сангийн яаманд өгсөн зөвлөмжийн хариу ирээгүй. Үндэсний олон нийтийн радио, телевизийн гүйцэтгэх захирлын 2021 оны 12 дугаар сарын 24-ний 2/942 албан бичгээр гүйцэтгэх захирал аудитаар өгсөн зөвлөмжийн хэрэгжилтийг хангаж ажиллаж байгаа. Мөн төлөвлөгөөг боловсруулаад зарим ажлын алдаа зөрчлийг засаж залруулж ажиллаж байна гэсэн хариуг ирүүлсэн.

 

Хоёр дахь асуултын хувьд бид аудитаараа нийт санхүүгийн хувьд алдаа зөрчлийг дүгнээд гаргасан алдаа зөрчлийг энэ зөвлөмждөө оруулж өгсөн байгаа. Тэгээд энэ зөвлөмжийн хэрэгжилтийг гүйцэтгэх захирал хариугаараа ирүүлсэн. 

 

2018-2020 онд нийтийн өмч буюу татвар төлөгчдийн мөнгөөр үр ашиггүй зарцуулсан байна гэж түрүүн дурдагдсан. Нийтдээ 615.7 сая төгрөгийг энэ үр ашиггүй зарцуулсан. Энэ зөрчлийг дахин давтан гаргахгүй байх зөвлөмжийг хүргүүлж ажилласан. 

 

Худалдан авах ажиллагааны хувьд тэр Үндэсний зөвлөл нь ажлын хэсэг буюу үнэлгээний хороо нь шаардлагаа хангахгүй гэж шалгаруулаагүй аж ахуйн нэгжтэй шууд гэрээ байгуулах эрхийг олгосон байсан. Энэ нь холбогдох хуулийг зөрчиж байгаа талаар зөвлөмждөө бид хүргүүлсэн. Үндэсний зөвлөлөөс энэ асуултад тодорхой хариулт ирээгүй. Баярлалаа. 

 

Ч.Хүрэлбаатар: Ажлын хэсгийн 1. Д.Батсүх Монгол Үндэсний олон нийтийн радио, телевизийн Үндэсний зөвлөлийн дарга. 

 

Д.Батсүх: Та бүхний энэ өдрийн амгаланг эрье. Монгол Үндэсний олон нийтийн радио, телевизийн Үндэсний зөвлөлийн дарга Д.Батсүх. 

 

С.Ганбаатар гишүүний асуултад хариулъя. 

 

Асуултад хариулахаас өмнө өнөөдөр яг ямар учиртай ямар асуудлаар Төсвийн байнгын хорооны хуралдаанд дуудагдсаныг би ойлгохгүй байна. 

 

Тэгэхээр ойлгохгүй байна гэдэг нь мэдэхгүй дээ биш. Зарчмын талаас нь би хэлэх гээд байгаа юм. Үндэсний олон нийтийн радио, телевиз гэдэг бол Олон нийтийн радио, телевизийн тухай хуульд заасан чиг үүргийг хэрэгжүүлдэг, хараат бусаар үйл ажиллагаа явуулах ийм үүрэгтэй байгууллага. 

 

Тэгээд ингээд өнөөдөр энэ хурал эхлээд хэлэлцүүлж байгаа танилцуулга, энэ асуудлуудтай холбогдуулаад зарим нэгэн асуудлын учрыг олж байна л даа. 

 

Тэгэхээр Үндэсний олон нийтийн радио, телевиз бол Олон нийтийн радио, телевизийн тухай хуулийн 3 дугаар зүйлд заасан ашгийн төлөө бус хуулийн этгээд гэдэг томьёололтой боловч хуулийн этгээдийн эрх зүйн байдлын тухай хувьд нийтийн эрх зүйн хуулийн этгээдэд хамаардаг. Одоогоор улсын бүртгэлд бүртгэгдсэнээрээ төрийн бус байгууллага, хэвлэл мэдээллийн байгууллага гэдэг ийм хэлбэрээр бүртгэлтэйгээр үйл ажиллагаагаа явуулж байгаа юм. 

 

Тэгэхээр энэ байгууллага хуулиар тодорхойлчихсон тусдаа бие даасан хуультай, хуулийн этгээдийн хувьд статус нь саяын миний танилцуулснаар байгаа энэ байгууллага бол Төрийн аудитын тухай хуулийн 4.1.4-т заасан шалгагдагч этгээд гэдэгт хамаарахгүй. 

 

Энэ байгууллагын санхүү, үйл ажиллагаатай холбоотой асуудлыг хэрхэн шийдэх талаар Олон нийтийн радио, телевизийн тухай хуулийн 19 дүгээр зүйлд тодорхой зохицуулсан. 

 

Энд санхүүгийн тайланг шалгуулах, баталгаажуулах, санхүү, эдийн засгийн үйл ажиллагаанд бүрэн болон хэсэгчилсэн хөндлөнгийн шалгалт хийлгэх зорилгоор гэрээний үндсэн дээр аудит хийлгэж ажилладаг. Энэ үйл ажиллагаа тогтмол хийгдэж байгаа. Тухайлбал 2021 оны санхүүгийн үйл ажиллагааны хөндлөнгийн аудитын дүгнэлт гарчихсан. 

 

Яг энэ хуульд заасан зохицуулалтын хүрээнд энэ санхүүгийн тайлан юм явах ёстой. 

 

Төрийн аудитын газраас ирүүлсэн зөвлөмж болон Үндэсний зөвлөл энэ гүйцэтгэлийн аудитын тайлангийн талаар Үндэсний зөвлөлийн 2021 оны 11 дүгээр сарын 04-ний хуралдаанаар хэлэлцсэн. Энэ явцад Үндэсний зөвлөлийн гишүүдээс энэ зөвлөмж тайланд дурдсан асуудлуудад бас анхаарах асуудлууд, үндэслэлтэй зүйлүүд байгаа. Гэхдээ бид яг энэ төрийн аудитын байгууллагын энэ нөгөө харьяаллын субъект биш. 

 

Тэгэхээр энэ эрх зүйн орчин юмаа сайжруулах шаардлагатай байна гэдэг ийм асуудлыг Үндэсний зөвлөл дээр ярилцсан байгаа. 

 

Тэгэхээр би энэ Их Хурал дээр гэдэг юм уу, эсвэл Засгийн газар дээр ингээд Олон нийтийн радио, телевизийн үйл ажиллагааны талаар асуулга тавиад ирэхээр нөгөө олон нийтийн гэдэг статус, хараат бусаар үйл ажиллагаа явуулах энэ эрх хэмжээнд зохих хэмжээгээр нөлөөлөөд байгаа учраас тодорхой хариултыг өгөх боломж алга. 

 

Хяналт шалгалт бол 2017 оноос 2020 оныг хамарч хийгдсэн юм билээ. Манай байгууллагын удирдлагын тухайд Үндэсний зөвлөл 6 жилийн хугацаатайгаар ээлжлээд солигдож байдаг. Тэгээд ойр ойрхон. Сая яг энэ хугацаанд ойр ойрхон Үндэсний зөвлөлийн гишүүд солигдсон. 

 

Ч.Хүрэлбаатар: Д.Батсүх дарга аа. Аудитыг яагаад энэ дээр сонсож байгаа юм бэ гэхээр энэ улсын төсвөөс 24 тэрбум төгрөг сүүлийн 3 жил олгогдсон. 2018-2020 онд улсын төсвөөс. 

 

Энэ мөнгө дээр л аудит хийлгэх хүсэлт 2020 онд гарсан. Үүнийгээ л бид хянаж байгаа. Улсын төсвийн мөнгөн дээр. Бусад зүйл дээр аудит тэр зүйл нь хамаагүй л дээ. Бидэнд. Тэр тусмаа тендер нь ч сонин биш. 

 

Тэр 24 тэрбум төгрөг юунд зарцуулагдсан юм, яаж зарцуулагдсан юм гэдэг зүйлийг ярьж байгаа юм. 

 

Тийм учраас бид өгсөн мөнгөн дээрээ аудит хийлгэж байгаа юм. Тэгээд цаашдаа ер нь ингэж өгөх нь зөв юм уу, үгүй юм уу гэдэг. Одоо BBC гээд байна. Английн. Энэ бол цэвэр айл өрхүүдээс лицензийн төлбөр нэртэй ийм юмаар л санхүүждэг. Даргыг нь холбогдох сайд нь томилдог, нэр болгодог. Бусад тэр юуных нь гишүүдийг BBC өөрөө, тэгээд парламентдаа тайлагнадаг ийм тогтолцоотой. Олон нийтийнх.  BBC-г аваад үзэхэд улсын төсвөөс мөнгө өгдөггүй. Гэхдээ хууль гаргаад татвар төлөгчид буюу ард иргэдээс мөнгө авч байгаа учраас тэгж явдаг тогтолцоотой юм билээ. 

 

Манайх болохоор айл өрхүүдээс мөнгө аваад дээр нь улсын төсвөөс мөнгө авчхаад байгаа байхгүй юу. 

 

Тэгэхээр улсын төсвөөс өгсөн мөнгө бол жишээлбэл 2018 оныхыг санаж байна. HD болгоно ч билүү, 3 суваг нээнэ ч билүү тийм зүйл ярьж байгаад мөнгө авч байсан юм. Тэгээд тэр нь бодвол нээгдсэн байх. Хийгдсэн байх. Дараа нь олимп сурвалжилна гэдэг нэрээр байх аа. Санагдаж байна. Мөнгө авсан юм. 

 

Тэгэхээр энэ мөнгүүд үүнийхээ дагуу л шалгачихсан байна уу л гэдэг зүйлийг би энэ аудитын дүгнэлтэд оруулж ирж байгаа. Бид өөр юм руу би орохгүй болов уу л гэж бодож байна. 

 

С.Ганбаатар гишүүн тодруулъя.

 

С.Ганбаатар: Би асуултууддаа хариулт авсангүй. Тэгээд хариулах ч ёсгүй гэж л ойлгочихлоо шүү дээ. Би буруу ойлгоогүй бол. 

 

Тэгэхээр та нарын хараат бус байдалд би оролцохгүй шүү дээ. Би ард түмний төлөө юм яриад байна. Намайг наадахаараа гаргаад өгөөч гэж би нэг ч гуйгаагүй. Гуйхгүй. Та нарын хараат бус байдал руу орохгүй. Юу гарах хамаагүй. Харин улсын төсвөөс өгчихсөн байгаа энэ мөнгөн дээр улсын төсвийн мөнгийг араас нь хянаж хяналт тавьдаг аудит дүгнэлт гаргачихсан байна. Энэ дүгнэлтүүд дээр хариулт алга. Тэрийг тодруулах эрх нь бидэнд байгаа гэж ойлгоод л би асууж байгаа юм. 

 

Энэ таны хувийн мөнгө биш шүү дээ. Энэ улсын төсвийн мөнгө. Улсын барилга дотор та нар үйл ажиллагаа явуулж байгаа. Тэр утгаар нь л бид асууж байгаа. Ард иргэдийг төлөөлөөд. 

 

Тэгээд яг улсын төсвийн мөнгөөр зарласан тендер дээр ийм алдаа байна. Урамшуулал дээр өөрсдөө ийм илүү өгчихсөн байна. Ингэсэн дөрвөн асуулт.

 

Ч.Хүрэлбаатар: С.Ганбаатар гишүүний микрофоныг нь өгөөч. Гүйцэд асуултаа асууг. 

 

С.Ганбаатар: Тэгэхээр би хариултаа дахиад авах сонирхолтой байгаа. Тэгээд боломжтой үгүйг нь мэдэхгүй байна. 

 

Та нарын яг хараат бус, хараат гэдэг дээр би шүүмжлэх өнгөөр ярьсангүй. Бүр ярих юм бол А.Бүрэнбаатар захирлын үед тэр “Ногоон шошго” гээд би үнэхээр олон нийтийн радио, телевиз зүгээр л эрх баригчдын дуу хоолой гэж дандаа боддог байсан бол “Ногоон шошго” гэж ёстой гайхалтай нэвтрүүлэг гарсан. Олон нэвтрүүлгүүд байгаа. Та нарын энэ үед зөндөө олон сайн зүйлүүд байгаа. 

 

Зүгээр өнөөдөр хуулийн хүрээнд би асуух ёстой юмаа л асууж байгаа. Та нар юуг гаргах ёстой, юуг гаргахгүй вэ гэдэг дээр би ёстой оролцохгүй. Та нарын асуудал. 

 

Тэгэхээр миний асуултад хэрвээ хуульд яг хариулах ёстой бол хариулж өгөөрэй. Хуулийн хүрээнд хариуцах ёсгүй гэвэл би бас асуух эрхгүй юм байна. 

 

Ч.Хүрэлбаатар: Аудит хариулъя. С.Ганбаатар гишүүний асуултад.

 

Та нараас улсаас өгсөн мөнгөн дээрээ л аудит хий гэдэг чиглэл өгөгдсөн байх. Тухайн үед. Тэр дээр л тайлбар. Орох юм гэж бий. Орох ёсгүй юм гэж бий. Тэр ялгааг мэдэж байгаа. 

 

Я.Самбууням: С.Ганбаатар гишүүний асуултад тодруулж хариулъя. 

 

Ч.Хүрэлбаатар: Тэгээд шаардлагагүй улсын төсвөөс мөнгө өгөхгүй байж болно л доо. 

 

Я.Самбууням: Улсын нийт орлогын эх үүсвэрийн 50-иас 70 хувь нь улсын төсвөөс олгож байгаа санхүүгийн дэмжлэг байгаа. Үндэсний олон нийтийн радио, телевизэд олгож байгаа. 

 

Энэ санхүүгийн дэмжлэгийг үндсэндээ үйл ажиллагааны зардалдаа буюу цалин урамшуулалдаа зарцуулж байгаа юм. 

 

Ч.Хүрэлбаатар: Баярлалаа. Ц.Сандаг-Очир гишүүн.

 

Ц.Сандаг-Очир: Юу яриад байгаа юм бэ энэ чинь. 

 

Улсын төсвөөс мөнгө өгч байгаа. Та бүхний төсвийн 30 орчим хувийг бүрдүүлж байгаа. Түүнийхээ араас татвар төлөгчдийнхөө мөнгө өгснийхөө төлөө хяналтаа тавих ёстой, байцаах ёстой, асуух ёстой. Үр дүнтэй байна уу, үгүй юу гэдгийг нь хянах ёстой шүү дээ. 

 

Тэгээд бид тусгайлсан хуультай гээд, хэнд ч хамаагүй гээд тэгж байгаа үнэхээр тэр ашгийн төлөө болоод улсын төсвөөс мөнгө авдаггүй болоод ингээд явж байгаа бол хамаа алга. Нэгд. 

 

Хоёрт асууя. Тэгээд та бүхэн бас авах, гээхийн ухаанаар хандана биз. 

 

Энэ яагаад 2020 онд хоёр тэрбум төгрөгийн өр авлагатай болсон юм? 2019 онд ашигтай ажилласан юм байна лээ. 2018 онд ашигтай ажилласан юм байна лээ. Тэгээд 2020 онд яагаад гэв гэнэтхэн 2 тэрбум төгрөгийн өртэй гардаг юм бэ гэдгээ нэг тодруулж өгөөч ээ. 

 

Өмчийн эрх зүйн байдал тодорхойгүйгээс болж барилга байгууламжуудад үл хөдлөх хөрөнгийн гэрчилгээ аваагүй байна гэж байгаа юм. Тэгээд яагаад ингээд Үндэсний олон нийтийн радио, телевиз хэчнээн барилга байгууламжтай юм улсын хэмжээнд. Тэгээд энэ олон барилга байгууламжууд нь яагаад өнөөдрийг хүртэл үл хөдлөх хөрөнгийн гэрчилгээгээ аваагүй байдаг юм. Авахгүйгээс болж эрх зүйн ямар сөрөг үр дагавар гарах вэ? Хэн нэг нь өмчлөөд, хувьчлаад авчих тийм бололцоо боломж байх уу? Гарах уу, гарахгүй юу? 

 

Энэ дээр нэг хариулт өгөх гэж байна уу, өгөхгүй байна уу. Одоо болохгүй байна гэх юм болов уу. 

 

Энэ аудитын дүгнэлтэд та бүхэн бас энэ юу гэнэ вэ? Улсын Их Хурлын даргын төсвийн ерөнхийлөн захирагчийн багцад хамааруулж шилжүүлэх саналыг уламжилж байна гэсэн байх юм. 

 

Өнөөдрийн байдлаар Сангийн яамны багцад нь ингээд төсөв нь батлагдаад явах юм байна. Явж байгаа юм байна. Улсын Их Хурлын даргын багцад хамааруулснаар ялгаа нь юу байгаа юм? Ямар эрх зүйн хувьд зөрчилдөөд. Сангийн яаманд байснаараа юу нь болохгүй байгаа юм. Их Хурлын даргын багцад байснаараа юу нь өөрчлөгдөж, юу нь сайжрах юм? Үүнийгээ нэг тодруулж өгөөч.

 

Түрүүн тэр бас аудитын дүгнэлтэд гарчих шиг боллоо. Сая Үндэсний зөвлөлийн дарга нь ч бас яриандаа гарч байна. Ашгийн төлөө бус гэж. Тэгээд өмчийн хэлбэрээ бас өөрчилмөөр байна гэсэн үү, үгүй юу? Сая аудит бас. Тэгээд ашгийн төлөө болох гээд байгаа юм уу? Ашгийн төлөө бус байгаа учраас энэ эрх зүйн хувьд зөрчилтэй байна гэсэн нэг ийм нэг санаа хэлчих шиг болсон. Үүнийгээ нэг тодруулж өгөөч. 

 

Дараагийн нэг асуудал Монгол Үндэсний олон нийтийн радио. Та бүхэн яг Үндэсний зөвлөлийн дарга ер нь энэ радиогоо ер нь та бүхэн яг хэрхэн ямар түвшинд авч явж байгаа бэ? Үндэсний радио ямар түвшинд байгаа вэ? Өнөөдрийн энэ FM радионуудтай адилтгаж авч үзээд байгаа юм биш биз дээ. 

 

Хамгийн өргөн дэлгэр уудам нутагт хүрдэг дэд бүтэцтэй энэ хэлбэр бол радио. Үндэснийхээ тэр мэдээ мэдээллийг явуулахаас гадна гамшиг аваар ослын үед хамгийн мэдээ мэдээллийг дамжуулах дэд бүтэц бол радиогийн энэ цамхаг. Энэ байдлууд өнөөдөр хэр хадгалагдаж байна. Цаашдаа радиогоо ер нь өргөжүүлэх тал дээрээ, хадгалж авч явах, тал дээрээ бэхжүүлэх тал дээр Та бүхэн хэр бодолтой байна вэ? 

 

Би саяхан радиогийн нэг нэвтрүүлэгчтэй уулзаж санал солилцож байхад их сэтгэл дундуур байна лээ шүү. Одоогийн зөвлөл радио талдаа үнэхээр. Үндэсний радиог FM-үүдтэй адилтгаж авч үзээд байна л гэдэг ийм санал, гомдлыг хэлж байсан. 

 

Тийм учраас би энэ асуудлыг асууж байгаа юм. FM-үүдээс ялгаатай шүү дээ. Хамгийн их малчдад, хамгийн их өргөн дэлгэр уудам нутагт хүрдэг мэдээллийг үнэн зөв өгдөг энэ хэрэгсэл чинь үндэсний радио. Энэ тал дээрээ Та бүхэн ер нь ямар бодлого барьж, ямар…/минут дуусав/

 

Ч.Хүрэлбаатар: Ажлын хэсгийн 2 дугаар микрофон. Үндэсний аудит хариулъя. Асуултуудад онож хариулаарай. Битгий ерөнхий юм яриад байгаарай.

 

Я.Самбууням: Ц.Сандаг-Очир гишүүний асуултад хариулъя. 

 

Бид аудитынхаа дүгнэлт дээр Олон нийтийн радио, телевизийн тухай хуульдаа Монгол Үндэсний олон нийтийн радио, телевиз нь олон нийтийн эрх ашгийг хамгаалсан нийтийн дуу хоолой болсон ийм байгууллага байна гэж. Ашгийн ашгийн төлөө бус байгууллага байна гээд тодорхойлсон байгаа. 

 

Үүнийхээ хүрээнд Үндэсний зөвлөлийн гишүүдийг нь Улсын Их Хурлаас томилж байгаа учраас Улсын Их Хурлын хамааралтай болгоод төсвийг нь бас Улсын Их Хурлын багцад оруулж өгч тайлагнаж хяналтыг нь хэрэгжүүлж явбал оновчтой юм болов уу гэдэг талаас нь зөвлөж байгаа. 

 

Яагаад Сангийн сайд. Сангийн сайдын багцын төрийн бус байгууллагад өгөх дотаци санхүүжилт гэдэг төсвийн багц дээр явдаг. Тийм учраас Улсын Их Хурлын олон нийтийн дуу хоолой болж явах нь оновчтой юм байна гэдэг талаас нь ингэж хэлсэн байгаа юм. 

 

Энэ ашгийн төлөө бус гэдэг асуудал дээр түрүүн Д.Батсүх дарга хариулаад байна лээ. Энэ дээр улсын бүртгэлийн гэрчилгээн дээр нь ашгийн төлөө бус хэвлэл мэдээллийн байгууллага гэсэн статустай явж байгаа. Энэ нь Төрийн болон орон нутгийн өмчийн тухай хууль болон Улсын бүртгэлийн тухай хуулиудтай нийцэхгүй. Үүнээсээ шалтгаалаад тухайн байгууллагын өмч хөрөнгө нь үл хөдлөх хөрөнгийн гэрчилгээгүй. Мөн санхүүгийн тайлан нь ойлгомжгүй. Төрийн бус байгууллагаар тайлагнагддаг. Төсвийн санхүүжилт авсан санхүүжилтийнхээ бүртгэх асуудал нь тодорхойгүй ийм хүндрэлтэй асуудлууд байгаа учраас энэ асуудлуудаа шийдвэрлээч ээ гэсэн зөвлөмжийг өгсөн байгаа юм. Баярлалаа. 

 

Ч.Хүрэлбаатар: Би наадах дээр чинь нэг л зүйл хэлмээр байх юм. Аудитынхан дүгнэлтээ сайн бодно биз. 

 

Улсын Их Хурлын харьяанд очно гэдэг чинь үндсэндээ Улсын Их Хурлын харьяа байгууллага болгож хувиргаж байгаа гэсэн үг шүү дээ. Та бүгдийн саналаар бол. Юун олон нийтийн телевиз. Ийм биш болж байгаа юм. Сангийн яаман дээр байгаад байгаа гол шалтгаан нь Олон нийтийн радио, телевизийн тухай хууль дээр өгч байгаа мөнгийг төсвийн дэмжлэг гэж би биччихсэн байдаг байхгүй юу. 

 

Тэгээд дэмжлэгийг нь Сангийн яам хариуцдаг. Дэмжлэг, дотаци. Тэр агуулгаараа тэнд байж энэ Үндэсний олон нийтийн радио, телевизийг олон нийтийн байлгах дээр нь бас чухал үүрэг гүйцэтгэж байгаа болов уу л гэж бодож байгаа. 

 

Одоо хэрвээ Улсын Их Хурал дээр ороод ирвэл энэ олон нийтийн гэдэг чинь үндсэндээ алга болох байлгүй. Дэмжлэгээр биш бүр төсвийн ерөнхийлөн захирагч маягаар оруулж ирж явах нь байна шүү дээ.

 

Тэгэхээр тэрийг бас сайн бодож дүгнэлтээ өгөхгүй дээ. Уг нь та бүгдийг тэр өгчихсөн байсан мөнгөн дээр аудит л хий гэсэн юм. Зорилтын дагуу байна уу, үгүй юу гэж. Тэгсэн хуулиа сайжруултал энэ мөнгөө олгох нь зүйтэй гээд нэг л тийм улс төрийн дүгнэлтүүд л хийчихсэн байна. Лоббигоор хийгдсэн аудит шиг л харагдаж байна. 

 

Өр авлагын тухай хэн хариулах юм. Д.Батсүх дарга. Ажлын хэсгийн 1 дүгээр микрофон. 

 

Д.Батсүх: Ц.Сандаг-Очир гишүүний асуултад хариулъя. 

 

Би хариулах хүн жиндээ хариултаа өгөөд явъя. Барилга байгууламжийн улсын бүртгэлийн гэрчилгээ гаргуулаагүй байгаа асуудал нь энэ барилга байгууламжийнхаа үнэлгээг хийлгэх, мөн дотоод зохион байгуулалттай холбоотой нэлээн олон асуудлууд байсан юм билээ. 

 

А.Бүрэнбаатар захирлын өмнөх захирлын үед энэ асуудлуудаа шийдүүлсэн. Бүртгэлээ хийлгэх энэ урьдчилсан бэлтгэлүүдийг хангачихсан. Энэ бол хэн нэгэнд алдагдаад, хэн нэгэн хувьчлаад юмаа аваад явчих энэ хууль зүйн боломж байхгүй. Манай дээр бүртгэл нь хийгдээд явах боломжтой. 

 

Үүнийг дагасан бас зардлын асуудлууд гарч ирнэ. Тухайлбал үл хөдлөх эд хөрөнгийн албан татварын асуудлууд бас нэлээдгүй хэмжээгээр гарч ирнэ. 

 

2020 онд үүссэн өр авлагын тухайд энэ улсын төсвийн дэмжлэгээс 5 тэрбум төгрөгийг шууд хасчихсан. Үүнтэй холбоотойгоор бусдад өгөх өглөгүүд, мөн нийгмийн даатгалын шимтгэл гээд ингээд давхардсан ийм өрүүд явж байгаа. Үүнийгээ шийдээд явж байгаа. 

 

Үндэсний олон нийтийн радио, телевизийн санхүүгийн үйл ажиллагаа орлогын гурван эх үүсвэрээс байгаа. Улсын төсвийн дэмжлэг, үйл ажиллагааны орлого, радио, телевизийн хураамжийн орлого гэсэн энэ гурван эх үүсвэрээс бүрддэг. Орлогын эх үүсвэрийн нэг хэсэг нь улсын төсвийн дэмжлэг байдаг. 

 

Тэгэхээр энэ орлогуудыг тэр орлогыг нь ийм үйл ажиллагаанд гэж төлөвлөгддөггүй. Орлого нь нэгдсэн байдлаар төсөвлөгдөөд, тэгээд нийт үйл ажиллагааныхаа зардалдаа шингээгээд явчихдаг учраас улсын төсвийн дэмжлэгээс өгсөн орлогыг яг ийм ийм зориулалтаар ийм ийм зүйлд зарцуулсан гэж ялгаж салгаж гаргаж өгөх ийм боломж байхгүй. Нийт үйл ажиллагааныхаа санхүүгийнхээ тайлангаар тайлагнагдаад явдаг. 

 
Радиогийн асуудлаар А.Бүрэнбаатар захирал мэдээлэл өгнө. 

 

А.Бүрэнбаатар: Та бүхний энэ өдрийн мэнд хүргэе. Гишүүний асуултад хариулъя. 

 

Монгол Үндэсний олон нийтийн радио, телевизийн Хэрэг эрхлэх газар гэж байх үед энэ Хонхорын станц хийгээд Монгол Улсад байж байгаа дахин дамжуулах 6 станц манай мэдэлд байсныг сүүлд салгаад Радио, телевизийн сүлжээ улсын үйлдвэрийн газарт харьяалагддаг болсон. 

 

Тэгээд одоо бол бид ажил авсан цагаасаа хойш Радио, телевизийн сүлжээ улсын үйлдвэрийн газартай нягт хамтарч ажиллаж байгаа. Энэ хуучин станцууд бол дэндүү оросынхоороо явж байгаа. Том том нөгөө халдаг лампуудтай. Цахилгааны зардал их гардаг. Хүчин чадал нь муудчихсан ийм байж байгаа. 

 

Үүнийг шийдэхэд 20 гаруй тэрбум төгрөг шийдэгдчихэд улс орон даяар үндэсний радио цацагдах бүрэн боломжтой болж байгаа юм. 

 

Бид нар үүнийг сонсолтоо нэмэгдүүлэх үүднээс гар утасны аппликэйшн хийгээд гадаад дотоод байж байгаа хүмүүс манай радиог сонсож байгаа. Манай радио өөрөө дижитал хэлбэр рүү шилжчихсэн байж байгаа. Дахин дамжуулах станцуудыг шинэчилсэн тохиолдолд бид дижиталаар улс орон даяар эфирээ засах бүрэн боломжтой болчихсон байж байгаа. Энэ дээр Радио, телевизийн сүлжээний улсын үйлдвэрийн газар төсөвт тодорхой санал өгдөг боловч ямар шалтгааныг мэдэхгүй хасагддаг юм билээ. 

 

Сая Улсын Их Хурлын Төрийн байгуулалтын байнгын хорооноос ажлын хэсэг гарч ажиллаад радио дээр нэлээн ач холбогдол өгсөн. Улсын Их Хурлын гишүүд. Үүнийг ирэх оны улсын төсөв дээр суулгах юм бол 2023 оноос эхлээд үйл ажиллагаа нь сайжраад явах тийм боломжтой юм байна гэсэн ийм хүлээлттэй байж байгаа. 

 

Өнөөдрийн байдлаар өр төлбөр дээр 2 тэрбум төгрөгийн өр төлбөр бид төлөвлөгөө гаргаж дарсаар байгаад 800 орчим сая төгрөгийн нийгмийн даатгалын өр төлбөртэй байна. 

 

Статус хийгээд ойлгомжгүй байдлаас үүдээд бид өнгөрсөн хугацаанд тэр цахилгааны, нийгмийн даатгалын нөгөө хөнгөлөлт чөлөөлөлтөд хамрагдаагүйгээс болоод бас нэлээн хүндрэлтэй нөхцөл байдал үүссэн. Хураамжийн орлого тасалдсан гэх мэт одоо юу гэдэг юм бодит бэрхшээлүүд бидэнд байна. Үүнийгээ бид юу гэдэг юм төсвийн сахилга батын хүрээнд ямар нэгэн байдлаар зардлыг танах төлөвлөгөө гаргасан учраас бага багаар өр төл.../минут дуусав/

 

Ч.Хүрэлбаатар: Х.Булгантуяа гишүүн асуулт асууя. 

 

Х.Булгантуяа: Би танай тайлантай аудитын газрын вэбсайт дээрээс уншиж байгаад нэлээн танилцсан. 

 

Одоо бол телевизийн 5, радиогийн 3 сувагтай, 760 орчим ажилтантай ийм байгууллага үйл ажиллагаа явуулж байгаа юм байна. 

 

25 зөрчил илэрсэн байна. 10 чиглэлийн. Бүртгэлээс авахуулаад л санхүүгийн чиглэлийн маш олон зөрчлүүд байгаа юм билээ. Төсвийн хууль зөрчсөн байна, тендерийн зөрчил байна, хураамжийн орлоготой дүн шинжилгээ төлөвлөлтөө муу хийдэг байдаг байна, нягтлан бодох бүртгэл тайлагнавал буруу байна, хөдлөх, үл хөдлөх хөрөнгийн бүртгэл муу байна, шилэн дансны хөтлөлт дутуу байна, шагнал урамшууллыг хэтрүүлж олгосон байна гэх мэтчилэн маш олон зөрчил байна. 

 

Тэгээд өнөөдөр энд энэ бол олон нийтийн байгууллага. Тайлагнах ёсгүй ээ, бараг гэж ярихаасаа илүүтэйгээр яаж энэ Үндэсний зөвлөл дээрээ ер нь иймэрхүү дотоод аудитын алба танай дээр нэгдүгээрт байдаг биз дээ. Дотоод аудитын алба чинь өмнө нь ер нь аудит хийгээд Үндэсний хороон дээрээ ер нь танилцуулж байсан удаа байгаа юу? 

 

Миний мэдэхээр би хоёр дахь удаагийн тайлантай танилцаж байна. Тэгээд аудит хийгээд үүнийг ингээд ер нь хэрэгжүүлдэггүй юм бол дахиж улсын төсвөөс өгдөг дэмжлэгүүдийг ер нь багасгавал яасан юм. Бид 2017 онд байх. Бараг 9 тэрбум төгрөг техник, тоног төхөөрөмжийн шинэчлэл хийх шаардлагатай байна гээд авч байсан. Уг нь тухайн үед ойлгож байхад Ч.Хүрэлбаатар дарга тэр үед Сангийн сайд байсан. Бид нарт нэг удаагийн ийм дэмжлэг үзүүлчихвэл бид дижитал ч гэлүү, технологи руу шилжих гээд байна. Нэг удаагийн дэмжлэг хэрэгтэй байна гэсэн. Тэгсэн сүүлдээ энэ бол ерөөсөө жил болгон улсын төсвөөс авах ёстой дэмжлэг гээд ойлгочихсон. Яагаад өгөхгүй байна. 9 тэрбумаа өгөх ёстой шүү дээ. Одоо яагаад өгөхгүй байна гээд. 

 

Тэгээд энэ орон тоогоо жоохон цөөлье, үр ашгаа жаахан сайжруулъя гэж ялангуяа бодохгүй байгаа юм уу? 760 хүн гэдэг чинь. Манай зарим яам, Тамгын газар 70 хүнтэй ажиллаж байна шүү дээ. 70 хүнтэй. Танайх түүгээр тооцох юм бол Монгол Улсын 10 яамны бүтэцтэй бараг адилхан хэмжээтэйгээр ажиллаж байна. Нэгдүгээрт.

 

Хоёрдугаарт, олон нийтэд тайлагнах үүргээ ер нь хэр сайн биелүүлж байгаа ю? Шилэн дансны тайлагнал чинь дутуу байна гэдэг дүн гарсан. 

 

Дээрээс нь энэ хураамж иргэд болгон төлж байгаа. Хураамжийн орлого чинь муу байгаа гэж Та бүхэн бас хэлж байна. Тэгэхдээ сошиалаар л лав миний мэдэхээр үндэсний радио, телевизэд хураамжаа төлмөөргүй байна. Энэ үзэх юм ер нь бага байна гэж иргэд шүүмжилж байгааг Та бүхэн бас сонссон байх. Энэ “Цагийн хүрд”, “Долоо хоногийн тойм” энэ тэр гээд цөөхөн хэдэн нэвтрүүлгээс бусад энэ төрөл жанрын нэвтрүүлгүүд ер нь тааруу, доогуур байр эзэлдэг гэж ер нь гарсан байна. Энэ аудитын юун дээр. 

 

Ялангуяа энэ хүүхэд залууст зориулсан шинжлэх ухаан, танин мэдэхүйн нэвтрүүлэг бий болгох дээр тааруухан байна гэж харж байна. 

 

Хураамжийг нь бүх нийтээс авдаг ч бүх нийтэд зориулсан нэвтрүүлэг, түүний чанар, үзэгчдийг татах, цаашид ер нь ямар арга хэмжээ авах юм бэ? Төсөв, эдийн засаг ийм хүнд байхад тавын таван суваг нээх хэрэг байгаа юм уу? Байсан юм уу? Тавын таван суваг. Өмнөхүүдээ их сайн ажиллуулж байна гээд нэмээд нэмээд яваад байгаа юм уу?

 

Жишээлбэл миний харж байгаагаар спортын суваг гэдэг спортын бараа, бүтээгдэхүүнийхээ зар сурталчилгаанаас маш их мөнгө олдог болохоор спортын сувгууд ажилладаг ESPN sport /Entertainment and Sports Programming Network/ гээд явж байхад улсын төсвийн мөнгөөр олимпыг сурталчлах эрх авах шаардлага байгаа юм уу? Бидний хувьд ESPN-ээр үзсэн үү, NTV-ээр үзсэн үү, UBS-ээр үзсэн үү хамаа байхгүй байхгүй юу. Яг үнэнийг хэлэхэд. Иргэдэд. 

 

Тэр чинь бараг сая доллароор бараг тухайн үед эрхийг нь авч байсан шиг санагдаж байна. 

 

Одоо энэ радиод 125 хүн ажилладаг гэж байна. Гэтэл сонсогчдын 40 орчим хувь нь ер нь Монголын радиог сард нэг, хоёр удаа л сонсдог гэсэн ийм тоон үзүүлэлт байх шиг байна. 

 

Тэгэхээр эхлээд өөрсдийнхөө суурь нэг, хоёр сувгийнхаа чанар, хүртээмжийг сайжруулаад, техник, тоног төхөөрөмжийг сайжруулчхаад дараагийн 5 сувгийг нээх ёстой байсан юм биш үү. 

 

Ч.Хүрэлбаатар: Хэн хариулах вэ? Аудит. Дараа нь Д.Батсүх дарга. 

 

Уг нь Үндэсний олон нийтийн телевизийнхэн маань үүнийг Та нар өөртөө боломж л гэж үзэж олон нийтэд зөв мэдээлэл хүргэх, Их Хурал зөв мэдээлэл хүргэх чиглэл дээрээ ашиглавал уг нь өөрсдөд чинь л хэрэгтэй шүү дээ. Бас. Олон нийтэд ч гэсэн зөв мэдээлэлтэй болохыг хүсэж л байгаа байх. 

 

Я.Самбууням: Х.Булгантуяа гишүүний асуултад хариулъя. 

 

Үндэсний олон нийтийн радио, телевизийн бүтэц зохион байгуулалтын хувьд Үндэсний зөвлөлийн 2016 оны 28 дугаар тогтоолоор Үндэсний зөвлөлийн харьяанд Дотоод аудитын алба гэж байгуулсан байдаг. Тэгээд 41 дүгээр тогтоолоороо дотоод аудитын дүрмээ баталж ажилласан байдаг юм. 

 

Энэ дотоод аудитын дүрмийнхээ хүрээнд энэ дотоод аудитын нэгж нь болохоор зэрэг зөвхөн Үндэсний зөвлөлийнхөө үйл ажиллагаанд Үндэсний зөвлөлтэй хамаарсан ажлыг хэрэгжүүлдэг. Түүнээс яг гүйцэтгэх удирдлагынхаа харьяанд байгаа гүйцэтгэх удирдлагынхаа үйл ажиллагаатай холбогдуулсан төсөв, мөнгөний хяналт, дотоод хяналтыг хангалттай хэрэгжүүлж ажиллахгүй байна гэж аудидор дүгнэсэн байгаа. 

 

Шилэн дансны хуулийн хэрэгжилтийн хувьд бас зарим мэдээ мэдээллийг хугацаа хоцроож байршуулсан асуудлууд байгаа. Үүнийг бид аудитаараа энэ дотоод хяналт болон шилэн дансны хуулийн хэрэгжилтээ хэрэгжүүлж ажиллах талаар зөвлөмж ч өгсөн байгаа. Баярлалаа.

 

Ч.Хүрэлбаатар: Ажлын хэсгийн 1 дүгээр микрофон. Д.Батсүх дарга. 

 

Д.Батсүх:  Х.Булгантуяа гишүүний асуултад хариулъя. 

 

Дотоод аудитын алба байгаа. Үндэсний зөвлөлийн дэргэд хоёр орон тоотойгоор үйл ажиллагаа явуулж байгаа. Тогтмол аудит хийдэг. Хагас жил жилээр аудит хийж Үндэсний зөвлөл тогтмол танилцуулдаг. Мөн энэ дотоод аудитын тайланг хөндлөнгийн хяналтын аудитын тайлантай бас уялдуулан үйл ажиллагаанд бодлого шийдвэртээ тусгаж ажиллаж байгаа. 

 

Жил болгон авдаг дэмжлэг мэтээр ингээд ойлгодог гээд байх юм. 

 

Тэгэхээр ер нь Үндэсний олон нийтийн радио, телевизийн энэ төсвийг зохиохдоо жил болгон улсын төсвөөс дэмжлэг авах ийм зохицуулалтаар явдаг. Орлогын нэг эх үүсвэр болгож явдаг. 

 

Харин энэ хэмжээ нь байнга тогтвортой болсон өөрчлөлттэй байдаг асуудлыг сая Төрийн байгуулалтын байнгын хорооноос ажилласан ажлын хэсэгт танилцуулсан. Энэ дээр холбогдох хууль тогтоомжийн зохицуулалтыг боловсронгуй болгох асуудал яригдаж байгаа. 

 

Хураамжийн орлого буурсан асуудал Та бүхэн мэдэж байгаа. Энэ цар тахалтай холбоотойгоор иргэдийн цахилгаан эрчим хүчний хэрэглээний зардлыг авахаа больсонтой холбоотойгоор манай хураамж хураагдаж төвлөрөхөө больчихсон. Үүнтэй холбоотой бас ийм саатлууд юм гарсан. Дээрээс нь энэ хураамжийн орлогын хэмжээ харьцангуй их бага байгаа. 2001 оноос хойш ерөөсөө шинэчлэлт хийгдээгүй. 

 

Тэгэхээр энэ хураамжийн орлогыг бас бид зөв ойлгуулах, сурталчлах тал дээр нэлээн анхаарч байгаа. Үндэсний олон нийтийн радио, телевиз бол иргэдэд хүрсэн, олон нийтийн эрх ашигт нийцсэн мэдээлэл, контент тараахаас гадна онцгой нөхцөл байдалд энэ төрийн мэдээлэл, бодлогыг дамжуулдаг ийм гол суваг байдаг гэдэг утгаараа энэ хураамжийг зайлшгүй авах ёстой. 

 

Би бол ер нь та бүхний асуултад хариулахгүй гээгүй. Ер нь хуулийн зарчим нь энэ байна. Төрийн аудитын газар манайд шалгалт хийх нь хуульдаа нийцсэн юм уу, нийцээгүй юм уу гэдэг агуулгаар нь л хэлсэн шүү. Түүнээс биш хариулахгүй гэдгийг үгүйсгэсэн зүйл байхгүй.

 

Манай энэ байгууллагын өмчийн хэлбэрийг өөрчлөх тухай асуудал байхгүй. Төрийн болон орон нутгийн өмчийн тухай хуульд хамааруулж авч үзэх ямар ч хууль зүйн үндэслэл, боломж байхгүй. Ингэж болохгүй юм гэдгийг бас хэлье. Аудитынхны үгэнд хэд хэд давтагдлаа. 

 

Шилэн дансны хуулийн үйлчлэл манайд хамаарахгүй. Гэхдээ манайх дотооддоо үүнийгээ нээлттэй байя, шилэн байлгая гээд яг энэ Шилэн дансны тухай хуулийн зохицуулалтын хүрээнд мэдээллээ нээлттэй шилэн байдлаар явуулж байгаа. 

 

Хэрэгжилтийн талаар А.Бүрэнбаатар захирал нэмж тайлбарлана. 

 

А.Бүрэнбаатар: Шинээр цаг авч хариулж болох уу? 

 

Ч.Хүрэлбаатар: Болно оо, болно. Үргэлжлүүлээд өгчхөөрэй. Микрофоныг. Дуустал нь. 

 

А.Бүрэнбаатар: Х.Булгантуяа гишүүний асуултад хариулъя. Сүүлийнхээс нь хариулъя. 

 

Телевизийн 5 суваг нээсэн гээд. Яах вэ, 5 суваг нээхдээ радиогийн орон тоог багасгаад телевиз рүү шилжүүлэх зарчмаар орон тооныхоо асуудлыг шийдсэн юм байна лээ. Манай удирдлагууд. Тэгээд яах вэ, бид сүүлд нь “Эм Си Жи”, “Максима” гээд компаниудаар рейтингийн судалгаа хийлгэсэн. Итгэлцлийн судалгаа бас бид дөнгөж сая хийлгээд дуусаж байна. 

 

Үндэсний олон нийтийн радио, телевизэд энэ олон нийт хэр зэрэг итгэдэг юм бэ, юуг нь үздэг юм бэ гэдэг ийм судалгаа хийлгэсэн. 

 

Дотооддоо бас байгууллагын соёл, сэтгэл, ханамжийн судалгаа хийлгэсэн байгаа. Тэгээд үнэхээр одоо юу гэдэг юм эдийн засаг сайн байх үед төсвийн дэмжлэг ахиухан авч байх үедээ энэ телевизийн 5 сувгийг нээсэн юм билээ. Одоо бол Гэр бүлийн сувгийн үзэлт, “MNB WORLD”. Спорт гэх юм бол 1, 2 дугаар сувагтайгаа харьцуулахад харьцангуй бага үзэлттэй байж байгаа. Энэ дээр бид бас менежмент хийнэ гэж бодож байна. 

 

Олимп дамжуулах тухай асуудал байгаа. Телевизүүдийн холбоо олимпын эрхийг авдаг. Тэгээд эргээд Дэнцү
 /Dentsu Inc/ гэдэг байгууллагаас аваад эргээд телевизүүдтэйгээ нийлж дамжуулдаг. 

 

Сая өнгөрсөн олимпоор гэхэд бид төсөв, мөнгөний гачигдлаас болоод дамжуулаагүй. Түүгээрээ бид маш их шүүмжлэл хүлээсэн. Харин паралимпыг бид дамжуулсан. Өөрсдийнхөө нөөц бололцоог ашиглаж байгаад паралимпыг дамжуулж чадсан. 

 

Үнэхээр одоо юу гэдэг юм радиог шинэчлэх тухай асуудлыг ярьж байгаа. Радиогийн сонсолт. Яагаад гэвэл энэ Барилга, хот байгуулалтын яамныханд ч гэсэндээ бид санал тавьж байгаа. Радиогийн шугам байх ёстой гэдэг ийм шаардлага байдаг боловч хүлээж авахдаа радиогийн шугамтай хүлээж авдаггүй. Дэд бүтэц нь ерөөсөө ингээд жилээс жил байхгүй болсоор байгаад радиогийн өргөн нэвтрүүлгийн ийм үйлчилгээ ингээд FM радионуудаа цохигдсоор байгаад алга болчихсон. 

 

Улаанбаатар хотод яг үнэндээ Пи-3 гээд манай 3 дугаар сувгаасаа 1 дүгээр сувгийн сонсолт маш муу байгаа. 

 

Орон нутагт 105.5 гэдэг долгионоор аймаг, орон нутагт радиогийнхоо долгионыг цацаж сонсогчдодоо хүргэж байна. Дэд бүтцийн асуудал тэр Радио, телевизийн сүлжээний улсын үйлдвэрийн газрын төсвийг шийдээд өгчих юм бол энэ шийдэгдэх тухай асуудал гэж бодож байна. 

 

Одоогийн байдлаар 720 хүн яг цалин авч ажиллаж байна. Энэ дотор хураамжийн тасгийнхан гээд аймаг, орон нутаг болгонд байдаг хураамж төвлөрүүлдэг хүмүүс бас харьяалагддаг. 

 

Тэгээд бид яаж байна вэ гэвэл яг стандартаараа хэрвээ телевизийн стандартаар гэж ярих юм бол энэ 720 хүн Х.Булгантуяа гишүүн ээ, хаана ч хүрэхгүй юм. Уг нь. BBC-тэй харьцуулбал. Телевиз өөрөө нийлмэл урлаг учраас маш олон хүмүүс нийлж, маш олон төрлийн мэргэжлийн хүмүүс нь нийлж байж үүнийг бүтээдэг. 

 

Гэхдээ яах вэ бид одоо хүний нөөцөө багасгах, цалинг нэмэгдүүлэх гэдэг ийм стратегитэй явж байна. Тэтгэвэртээ гарсан хийгээд өөрийн хүсэлтээр ажлаа чөлөөлсөн хүмүүсийг нөөц бололцоогоо ашиглаад ингээд хүний нөөцөө багасгаад явж байгаа. 

 

Тэгээд ер нь 700 хэрэггүй хүмүүс тэнд байдаг л юм шиг л байнга л шүүмжлээд байдаг юм. Яах вэ бид цар тахалтай үед нийгэм, эдийн засгийн хүнд хэцүү үед Монгол Үндэсний олон нийтийн радио, телевиз л хүмүүсийг соён гэгээрүүлэх үндсэн үүргээ хэрэгжүүлээд явж байгаа. Цор ганц хүүхдийн редакцтай телевиз манай Монгол Үндэсний олон нийтийн телевиз л байгаа. Өөр бусад телевизүүдэд хүүхдийн редакцтай телевиз тогтмол хүүхдийн контент үйлдвэрлэдэг суваг байхгүй. 

 

Тэгэхээр бид өөрийнхөө байж байгаа нөөц бололцоондоо тааруулаад л явж байгаа. Улсын төсвийн дэмжлэгийг байхгүй болгоно гэдэг бол өөрөөр хэлэх юм бол үндэсний аюулгүй байдалтай холбоотой асуудал учраас тийм зүйл ярих нь би зарчимд нийцэхгүй байх гэж бодож байна. Зүгээр тогтмол байх уу, үгүй юу гэдэг асуудал яригдана. 

 

Дээр нь 2001 онд доллароор жишээлээд 1100 төгрөг гэчихсэн. Үүнийг өдөрт хураахаар 34 төгрөгөөр өрхийнхөө мэдээллийнхээ хэрэгцээг авч байгаа юм. Ийм улс орон хаа ч байхгүй. 34 төгрөгөөр. 

 

Дээр нь манай хураамжийн орлогыг төвлөрүүлж байгаа цахилгаан түгээх сүлжээ компаниуд 17-оос 23 хувийг нь татвар, шимтгэл авдаг байхгүй юу. Бид хураамжийг төвлөрүүлж өгснийхөө юу гэдэг юм төлбөрт гэсэн үг. 

 

Тэгэхээр энэ бол юу гэдэг юм энэ хураамжийн орлогыг нэмэгдүүлэх юу гэдэг юм болж өгвөл ингээд телевизүүдийн холбоо гэдэг байгууллага Univision, DDish гээд оператор байгууллагууд дээр мөнгө нэмж авч болж байхад Үндэсний олон нийтийн радио, телевиз одоогоор ингээд 10 байгууллага тэнд ажиллаж байна гэж үзэх юм бол энэ 1100 төгрөг бол хаанаа ч хүрэхгүй. 

 

34 төгрөгөөр өдөрт 60 минутын “Цагийн хүрд”. Дээрээс нь 17 эфирийн цагаар мэдээллээ хангаж байна л гэж ойлгох хэрэгтэй. 

 

Ч.Хүрэлбаатар: Х.Булгантуяа гишүүн тодруулъя.

 

Х.Булгантуяа:  760 хүн хаанаа ч хүрэлцэхгүй гээд. Үнэнийг хэлэхэд одоо ийм байгаа шүү дээ, захирал аа. 

 

Манай сургууль, цэцэрлэгүүд хүртэл 50 хүүхдэд 1 багш байгаа. Манай эрүүл мэндийн салбар ч хүн нь хүрэлцэхгүй байгаа. Сувилагч нь, эмч нь, асрагч нь бас хүрэлцэхгүй байгаа. 

 

Норм журам, стандартын дагуу өнөөдөр төсвөөс цалинжуулаад, иргэд, олон нийтийн карманаас цалинжуулаад стандартад хүртэл нь цалинжуулж байгаа байгууллага бараг байхгүй байх. Цагдаа ч хүрэлцэхгүй байгаа. 

 

Одоо тэгээд ийм үед, энэ хүнд үед, төр нь тэр чигээрээ төрийн хяналтын бодлого баримталъя, бараг л хүүхдүүдийнхээ хоолны мөнгөнөөс хасах гээд байхад чинь үгүй ээ одоо тийм юм байхгүй ээ, 20 тэрбум төгрөг нэмж өгвөл радиогоо сайжруулна гээд. Энэ цаг үед ийм асуудал ярьж байх цаг мөн үү. Нэгдүгээрт.

 

Хоёрдугаарт, би одоо тэр 760 хүн урлаг инээд тэрийг нь би сайн мэдэхгүй байна. Тэгэхдээ би танд зүгээр хэлж байгаа нь салбарын бодлого гаргаж байгаа зарим яам 70 хүнтэй байгаа шүү. 70 хүнтэй.

 

Ч.Хүрэлбаатар: Д.Өнөрболор гишүүн нэрээ татаж байгаа. Би аудитаас асуумаар байна. 

 

Нэгдүгээрт нь сая Д.Батсүх дарга ч асууж байна. Үндэсний олон нийтийн радио, телевизийн өмчийн хэлбэр, эрх зүйн байдал нь төрийн болон орон нутгийн өмчийн тухай, Улсын бүртгэлийн тухай хуулиудтай нийцэхгүй байна гэж хэлж байна шүү дээ. 

 

Яг юунд үндэслээд ямар зорилгоор та бүгд энд нийцэхгүй байна гэж нэгдүгээрт хэлж байгаа юм? 

 

Хоёрдугаарт, 2015 оноос хойшоо 2015 билүү, 2014 оноос хойшоо нийтдээ 60 тэрбум төгрөгийг улсын төсвөөс авсан байгаа. 2015 оноос. 2018 оноос нь хойш 24 тэрбум төгрөг авсан. 

 

Сая Д.Батсүх дарга юу гэж тайлбарлаж байна вэ гэвэл нэг тогоонд орчихдог учраас тэр мөнгө мөнгөө танихгүй. Ялгаж тайлагнах боломжгүй шүү дээ гэдэг зүйл хэлж байгаа. 

 

Тэгэхээр Үндэсний аудитынхан маань тэгээд ялгаж болохгүй байгаа мөнгийг яаж ялгаад аудит хийчхэв. Энэ маань хоёр дахь асуулт. 

 

Гурав дахь. Ер нь энэ айл өрхөөс авдаг. Та бүгд энэ аудит хийхдээ бусад улс оронд энэ “Public TV” гээд байдаг. Миний хамгийн сайн мэдэх нь BBC л юм л даа. Үүнийг ер нь үзэж үүнтэйгээ жишиж ч юм уу ийм аудит хийсэн юм байна уу, үгүй юу?

 

BBC бол цэвэр айл өрх болгоноос жилд ойролцоогоор 200 орчим доллар авдаг. Түүгээрээ санхүүжүүлж явж байгаа шүү дээ. Миний зүгээр ойлголтоор бол. Тэгээд 22 мянган хүнтэй BBC. 

 

Тэгэхээр энэ дээ та бүгдийн дүгнэлтийг ер нь яаж хийсэн юм. Төсвийн байгууллага дээр хийж байгаа юм шиг хийчхэж байна уу, яаж байна уу? 

 

Тэгээд дараагийн хамгийн сүүлийн асуулт. Та бүгдийн өгч байгаа хамгийн гол дүгнэлт нь юу юм? Хариулт авья. 

 

Я.Самбууням: Ч.Хүрэлбаатар даргын асуултад хариулъя. 

 

Бид гүйцэтгэлийн аудитыг бас нийцлийн аудиттай хавсарч хийсэн байгаа. Тэгээд аудитор үзэж байхад энэ Олон нийтийн радио, телевизийн тухай хууль, одоо ингээд яригдаад байгаа энэ өмчийг бүртгэх асуудал байгаа. 

 

Эднийх барилга байгууламжаа ерөөсөө улсын бүртгэлд бүртгүүлээгүй. Энэ улсын бүртгэлд бүртгүүлээгүй шалтгааныг нь бид аудитын явцад тодруулахад Улсын бүртгэлийн тухай хуультайгаа болон өөрсдийнх нь статус буюу Төрийн болон орон нутгийн өмчийн тухай хуульд ер нь тодорхой заагаагүй. Түрүүний улсын бүртгэлийн гэрчилгээн дээр хэвлэл мэдээллийн байгууллага гэсэн энэ статусаар яваад байдаг. Үүнээс нь шалтгаалаад бүртгэгдэхгүй байгаа юм. 

 

Ч.Хүрэлбаатар: Олон нийтийн өмчийн шүү дээ, энэ чинь.

 

Я.Самбууням: Тийм. Олон нийтийн өмч.

 

Ч.Хүрэлбаатар: Төрийн болон орон нутгийн өмчийн тухай хуультай яаж нийцэх ёстой билээ? Тэрийг л асууж байна л даа. 

 

Я.Самбууням: Ер нь бидний үзэж байгаагаар олон нийтийн өмч буюу нийтийн өмч нь бас тодорхой хэмжээний хөрөнгө нь бүртгэлтэй байх ёстой. Хяналтад байх ёстой гэдэг агуулгаараа үүнийхээ эрх зүйн зохицуулалтыг нь нийцүүлье гэдэг талаас нь.

 

Ч.Хүрэлбаатар: Тодорхой зөв хэмжээний өмч нь бүртгэлтэй гэдгээ яг юу гэж байгаа юм? Машины дугуйг нь тэнд нь, нөгөөхийг нь тэнд нь бүртгэ гэсэн үг үү? 

 

Я.Самбууням: Хөрөнгө нь данс бүртгэлдээ балансандаа бүртгэлтэй байгаа. Үүнийг нь улсын бүртгэлийн гэрчилгээтэй болгоё гэдэг энэ асуудлаар нь хөрөнгийнхөө асуудлыг. 

 

Ч.Хүрэлбаатар: Тийм. Тэгэхээр та нарын аудитын дүгнэлтээс асуугаад байна шүү дээ. Энэ олон нийтийн радио, телевизийн өмчийн хэлбэр, эрх зүйн байдал нь Төрийн болон орон нутгийн өмчийн тухай хуультай юу нь нийцэхгүй байгаа юм бэ л гэж. Ямар зорилгоор үүнийг хэлсэн юм бэ? 

 

Я.Самбууням: Энэ Улсын бүртгэлийн тухай хуулийн 7 дугаар зүйлийн 7.1-д заасан энэ түрүүн бас яригдсан ашгийн төлөө бус байгууллага гэдгийнхээ хэлбэр рүүгээ яваад ирэхээр энэ нь үнэхээр ашгийн төлөө бус төрийн бус байгууллага байх юм байна гэж харагдаад байгаа. 

 

Ч.Хүрэлбаатар: Олон нийтийн өмчийнхөө хуульдаа заачихсан шүү дээ.

 

Я.Самбууням: Тийм. 

 

Ч.Хүрэлбаатар: Тэгээд юу нь энэ хуультай зөрчилдөөд байгаа юм? 

 

Я.Самбууням: Яах вэ, энэ өмчөө бүртгэх асуудал дээр нь л бид статусынх нь асуудлыг ойлгомжтой болгоё л гэж дүгнэлт гаргасан байгаа. 

 

Хоёрдугаарт нь, бусад улсын жишгийг авсан уу гэж асуусан. Энэ дээр бид бас ингээд энэ төлбөр хураамжийн асуудлыг 6 улс дээр жишиж үзсэн. Үүнд Бүгд Найрамдах Хятад Ард Улсад энэ Үндэсний олон нийтийн радио, телевиз нь хураамж авдаггүй юм билээ. 

 

Ч.Хүрэлбаатар: CCTV юу..? Энэ.

 

Я.Самбууням: Тийм. Оросын Холбооны Улс бол сардаа 20 рубль буюу одоогийн ханшаар бодоход 1066 төгрөгийн, Их Британи Английнх бол 9.6 паунд буюу одоо манай ханшаар 37 мянга 867 төгрөгийн. 

 

Ч.Хүрэлбаатар: Сарын уу?

 

Я.Самбууням: Сард авч байгаа хураамж. Холбооны Бүгд Найрамдах Герман Улс бол 18.36 евро буюу 60 мянга 734 төгрөгийн, Америкийн Нэгдсэн Улс бол 1-ээс 16 хүртэлх ам.доллар буюу 3120-иос 49 мянга 920 төгрөгийн. 

 

Ч.Хүрэлбаатар: Америкийнх ямар телевиз нь юм? Англи бол BBC. Орос бол ОРТ[Общественное телевидение России] байх. Тийм ээ. 

 

Я.Самбууням: Дундаж жишгийг авсан юм.

 

Ч.Хүрэлбаатар: Хятад юу юм? 

 

Я.Самбууням: Хятад бол нөгөө CCTV-гийнх. Тэгэхдээ энэ бол үнэ төлбөргүй байдаг юм билээ. 

 

Ч.Хүрэлбаатар: Герман.

 

Я.Самбууням: Германых бол нөгөө Deutsche Welle. 

 

Ч.Хүрэлбаатар: Америкийнх юу юм? 

 

Я.Самбууням: Америкийнх бол 1-ээс 16 гэдэг нь нэлээн олон. 

 

Ч.Хүрэлбаатар: Телевизийн нэр л асуугаад байна л даа. 

 

Я.Самбууням: Хэд хэдэн дунджаар нь авчихсан юм. 

 

Ч.Хүрэлбаатар: Юу гэсэн үг юм. Бүгдээрээ паблик юм уу? Холбооны улсынхаа хувьд. Энэ ажлын хэсгийн 2 дугаар микрофон өгөөдөхөөч. Америкийн аль телевизийг яриад байна.

 

Я.Самбууням: Америкийнх болохоор бид CBP.org[https://www.cpb.org] гэдэг энэ сайтаас нь мэдээллийг нь авсан юм. 

 

Ч.Хүрэлбаатар: Аль телевиз юм бэ гэж би түрүүнээс хойш. За дөрөв дэхээ асууж байна. 

 

Аудит хийсэн юм бол тодорхой хийсэн байх ёстой шүү дээ. 

 

Я.Самбууням: Яг тодорхойлж бүх сувгуудынхыг нь авсангүй. 

 

Ч.Хүрэлбаатар: Холбооны хэмжээнд тийм телевиз байдаг юм уу? Улс орон даяараа явдаг. 

 

Тэд нар бүгд айл өрхүүдээсээ авдаг юм уу? Тийм ээ. 

 

Я.Самбууням: Тийм. 

 

Ч.Хүрэлбаатар: Улсын төсвөөс юм өгдөггүй үү? Тэд нарт.

 

Я.Самбууням: Тэгээд аудитаар ерөнхий дүгнэлтийн хувьд Монгол Үндэсний олон нийтийн радио, телевизийн үйл ажиллагаанд мөрдөж буй хууль, эрх зүйн актуудын нийслэлийг агуулах, улсын төсвөөс олгох санхүүгийн дэмжлэгийн үр нөлөөг сайжруулах шаардлагатай байна гэж дүгнэсэн. 

 

Үүнийг яагаад ингэж дүгнэх болсон бэ гэхээр зэрэг санхүүгийн дэмжлэгийн төлөвлөлт тодорхойгүй. Ерөөсөө зардлын зүйл ангиар нь тодорхой төлөвлөлтгүй. Орж ирж байгаа орлого нь өөрийн орлоготой нэгтгэгдээд нэг дансанд төвлөрдөг. Үүнээсээ нийт урсгал санхүүжилтээ бүгдийг нь зарцуулалт хийж байгаа юм. 

 

Тэгэхээр зэрэг энэ төлөвлөлтийн асуудал нь орлого бүрдүүлэлт, зарцуулалт дээр тавих хяналтыг нь сайжруулах шаардлагатай байна гэсэн дүгнэлтийг өгч байгаа. 

 

Ч.Хүрэлбаатар: Асуулт асууж дууслаа. Санал хэлэх гишүүд нэрсээ өгье. 

 

Ж.Батжаргал гишүүнээр тусалж байна. Энэ дээр би гишүүдийн санал хэлэхээс өмнө Үндэсний олон нийтийн радио, телевизийнхэнд хандаж хэлэхэд энэ бас та бүгдэд байгаа нөхцөл байдлаа олон нийтэд хүргэх, тэр тусмаа Төсвийн байнгын хорооны гишүүдэд хүргэх, тулгамдаж байгаа асуудлаа хүргэх ийм боломж юм биш үү бас. Аудит гэхээр манайхан дандаа сөрөг талаас нь хараад байдаг. 

 

Тэгэхээр аудит чинь бас юмыг олон нийтэд ил болгож өгдөг. Байгаа асуудлуудыг гаргаж тавьдаг асуудал шүү дээ. Тэгэхээр аудитын дүгнэлтийг бид нэлээн сайн үзэж, тэр дотроос нь нарийн ширийн зүйлийг нь бас ил болгох замаар та бүгдэд уг нь тус л болох байгаа юм. 

 

Гишүүд үгээ хэлье. Ц.Сандаг-Очир гишүүн.

 

Ц.Сандаг-Очир: Би хувь хүнийхээ хувьд санал бодлоо л хэлье гэж бодсон юм. Өнөөдөр радио, телевизийн тайлантай холбогдуулаад. 

 

700 гаруй хүний бүрэлдэхүүнтэй улсын хэмжээнд үйл ажиллагаа явуулдаг манай үндэсний телевиз маань яг үнэнийг хэлэхэд бас үндэсний хэмжээний байж чадахгүй байгаа шүү. Яг үнэнийг хэлэхэд. 

 

Тэр битгий хэл 70 ч хүрэхгүй, та бүхний 10 хувьд ч хүрэхгүй энэ олон арилжааны телевизүүд байна шүү дээ. Магадгүй Үндэсний телевизийн арилжааны телевизтэй адилтгалаа гэж ингэж шүүмжилж магадгүй. Адилтгахаас ч өөр аргагүй. Адилхан л үйл ажиллагаа явуулж байгаа учраас. Чиг үүрэг нь адилхан учраас. 

 

Гэтэл энэ цөөхөн хүн амтай, цөөхөн ажилчинтай, цөөхөн цомхон бүтэцтэйгээр ямар олон шинэ контент, ямар олон шинэ нэвтрүүлгүүдийг үзэгчдийн хүртээл болсон нэвтрүүлгүүдийг хийж чадаж байна бусад арилжааны телевизүүд чинь. 

 

Гэтэл өнөөдөр би л хувьдаа Үндэсний олон нийтийн радио, телевизээс “Цагийн хүрд”-ийг л үздэг. Мэдээний хөтөлбөрийг л үздэг. Өөр яг үнэнээ хэлэхэд. Магадгүй зүгээр энэ олон уран бүтээлчдийн ажлыг үгүйсгэж байж магадгүй. Гэхдээ яг үнэнээ хэлэхэд “Цагийн хүрд”-ээс өөр яг үзчихье гээд. Миний дүгнэлт өрөөсгөл байж магадгүй. Гэхдээ олон хүмүүсээс асуугаарай. Ер нь 10 хүний 8, 9 нь бараг ингэж хэлэх байх. 

 

Тийм учраас үйл ажиллагаа нь яг ямар түвшинд байна вэ гэдэг. Үндэсний хэмжээний тэр контентууд байна уу, үгүй юу. Үзэгчдийн хүртээлийг таашаалд нийцсэн тэр олон нэвтрүүлгүүд байна уу, үгүй юу. Тэгээд явуулж байгаа олон нийтийн тэр энтертайнмен нэвтрүүлгүүдийг нь хараарай. Үнэхээр үндэсний телевизээр явж байгаа. Үнэхээр харамсалтай юмнууд харагддаг шүү дээ. 

 

Тэгээд үнэхээр шинээр санаачилж хийдэггүй юм бол сайхан хуулаад гоё гоё контент нэвтрүүлэг хийж болно шүү дээ. Тэгээд айл болгоноос хураамж авч байгаа. Улсын төсвөөс дотаци дэмжлэг авч байгаа. Гэтэл бусад арилжааны телевизтэй харьцуулахад. Харьцуулахад шүү. 

 

Тэгээд хоёр дарга бас хариултдаа анхаарахгүй бол хариултаасаа болоод магадгүй улсын төсвийн дэмжлэг чинь багасахыг ч үгүйсгэхгүй шүү дээ. Яриаг чинь мушгиад ойлговол бараг тайлагнах албагүй гэх ярианаасаа болоод ирэх жилийнхээ төсвийг хануулах, тануулахыг ч үгүйсгэхгүй байна шүү дээ. 

 

Улсын төсвөөс мөнгө өгсөн учраас энэ Их Хурлын гишүүд чинь асуугаад байна шүү дээ. Өөрийнхөө хяналтын байгууллагаараа хяналтаа тавиулаад шалгуулаад байна шүү дээ. 

 

Үйл ажиллагаа хангалттай сайн байгаа бол тэрийг сайнаар нь л хэлнэ шүү дээ. Бас доголдол бий шүү дээ. Үндэсний зөвлөл нь өөрсдөө авдаг урамшууллаа нэмэгдүүлчхээд, 60 гаруй сая төгрөгийн төсөв хэтрүүлчихээд. Үүнээсээ ичих хэрэгтэй шүү дээ. Тэгээд тэр шинэ Үндэсний телевизийн зөвлөлийн гишүүд юу хийдэг юм. Ноднин хоёр, гурван жил, сүүлийн гурван жил улстөржиж байгааг чинь л сонсоод байгаа шүү дээ. Цалин мөнгөө ч тавьж чадахгүй байдалд хүрч байсан тохиолдол бий шүү дээ. 

 

Ажилчдаа, хэдэн сэтгүүлчдээ хоёр тал, гурван тал болгочхоод л, тэрний нь энэний хүнээр нь цоллоод л. Хамаг байдаг чадалтай чансаатай сэтгүүлчдээ алдаад л сууж байгаа шүү дээ. Яг үнэнийг хэлэхэд. Тэр сэтгүүлч нарыг чинь арилжааны телевиз өндөр цалингаар цохиод аваад л явж байгаа нь үнэн шүү дээ. 

 

Тийм учраас үйл ажиллагаандаа үнэхээр үнэлэлт дүгнэлт хийх ёстой. Энэ Үндэсний олон нийтийн радио, телевиз.

 

Одоо цахилгаан түгээхээр дамжуулаад төлбөр юмаа бараг л 100 хувь авч байгаа шүү дээ. Гэтэл сая авч чадаагүй л гэсэн юм ярих гэж байна лээ. Бүрэн бололцоо байгаа шүү дээ. Өөр хаанах ямар байгууллага түгээхээр дамжуулж монопол байгууллагаар дамжуулж ингэж төлбөр хураамжаа авдаг юм. Хаана ч байхгүй. 

 

Тийм учраас Та бүхэнд үйл ажиллагаа…/минут дуусав/

 

Ч.Хүрэлбаатар: Д.Өнөрболор гишүүн.

 

Д.Өнөрболор: Монгол Үндэсний олон нийтийн радио, телевизийн 2017-2020 оны улсын төсвийн санхүүжилтэд хийсэн аудитын тайланг бид хэлэлцэж байна. 

 

Би зарим нэг зүйлийг нь бас жоохон буруу ойлгож байсан асуудлууд бас байгаад байгаа юм байна. Тэгээд жил болгон ингээд улсын төсвөөс мөнгө өгдөг юм байна. Дэмжлэг үзүүлдэг юм байна. Тэгээд сүүлийн 3 жилийн аудитыг хийж байгаа юм байна гээд би бас жоохон буруу ойлгож байсан байна. 

 

Тэгээд сая энэ аудитын тайлангаас үзэхэд сүүлийн 3 жилээр харьцангуй өсөлт ер нь аягүй их бууралттай байх юм. Жилд ойролцоогоор 9 тэрбум төгрөгийг өөрсдөө олдог юм байна гэж ойлголоо. Улсын төсвөөс олгодог дэмжлэг нь 2018 онд хөрөнгөөс гадна 7.6 тэрбум, 2019 онд 9 тэрбум, 2020 онд 3.7 тэрбум гээд өөрөөр өгсөн байна л даа. 

 

Тэгээд үүнийг би юу гэж хараад байна вэ гээд тэгэхээр одоо нэг талаасаа ингээд харахаар 2018, 2019 онд үргүй зардал гаргачихсан юм шиг. Тийм ээ. Их зардал гаргачихсан юм шиг. Нөгөө талаасаа 2020 онд энэ байгууллага чинь өөрөө өөрийнхөө бүрэн хүчин чадлаараа ингээд ажиллаж чадаагүй ч юм шиг нэг ийм их ойлгомжгүй асуудлууд үүсээд байсан юм л даа. 

 

Тэгээд ер нь сая А.Бүрэнбаатар дарга хэлж байна л даа. Тийм ээ. Миний энэ асуулт, ер нь яг энэ төсвөөс олгодог дэмжлэгийг заавал яг өгөх ёстой юу яах ёстой вэ гэдэг асуулт байлаа. Тэгээд ямар ч байсан цаашдаа дэмжлэгийг зайлшгүй авах ёстой гэж хэлж байна л даа. 

 

Тэгэхээр нэг талаараа би энэ олон нийтийн телевизээ төр бодлогоор дэмжих ёстой гэж бас бодож явдаг хүний нэг. Тэгээд энэ хэмжээгээрээ олон нийтийн телевиз нийгмийн өмнө нь өндөр хариуцлага хүлээх ёстой. Тийм ээ. Ер нь төрийн бодлоготой бодлогоо уялдуулж ажлаа төлөвлөдөг, бас цаг үеийн тулгамдсан асуудлаар ч гэсэн бас энэ нөлөөллийн арга хэмжээнүүдээ сайн зохион байгуулдаг байх нь аягүй чухал байна гэдгийг гишүүд ч гэсэн хэлж байна. 

 

Тэгээд энэ үйл ажиллагааныхаа менежмент тал дээрээ ч гэсэн анхаарах ёстой гэж гишүүд хэлээд байна. Тийм ээ.

 

Нөгөө нэг асуудал нь бол энэ олон улсад төрийн төв телевизүүд нь олон нийтийг соён гэгээрүүлэхэд их онцгойлон анхаарч үйл ажиллагаагаа явуулдаг юм билээ. Нэн ялангуяа эрүүл мэнд, боловсролын салбарууд. Тийм ээ. Нийгмийн бүхий л салбаруудад. Тухайлах юм бол манай Монголд гээд л тэгэхэд чинь хүүхэд хүчирхийлэлд өртөж байгаа асуудлууд байна. Монголчууд бид 55 хувь нь таргалалт, илүүдэл жинтэй болчхож. 20 гаруй хувь нь таргалалттай болчхож. Монгол Улсад цагаасаа эрт нас баралт 32 хувьтай байна. Тийм ээ. Ходоодны хорт хавдрын өвчлөлөөр дэлхийд хоёрт бүртгэгдэж байна. Нас баралтаараа тэргүүлж байна гээд ингээд маш их олон асуудлууд ингээд хуримтлагдсан байна. 

 

Тэгээд энэ асуудлууд дээр нэн ялангуяа энэ эрт илрүүлгийн, соён гэгээрүүлэх, урьдчилан сэргийлэх энэ хөтөлбөр амжилттай хэрэгжсэн бусад өөр улс орнуудын туршлагууд ч гэсэн дээ ер нь нөлөөллийн арга хэмжээний гол хөшүүрэг нь угаасаа хэвлэл мэдээллийн асуудал байсан. 

 

Тэгэхээр үүн дээр та бүгд маань бас нэг жоохон анхаарч ажиллаач ээ. Тийм ээ. Тэгээд үүнийг үнэхээр юу гэдэг юм төсвөөс дэмжлэг өгөх. Тэгээд тэр нь өөрөө жилдээ хэд байх юм. Ямар менежментээр бид явах юм. Үүнийгээ нэг тийш нь бүгдээрээ маш сайн ярилцаж байгаад нэг асуудлаа ингэж шийдвэрлэхгүй бол. Эсвэл юу гэдэг юм буруу болсоор байгаад энд танагдахаар нөхцөл байдал үүсэж байна. Эсвэл юу гэдэг юм нөхцөл байдлууд ингээд тийм их сонин…/минут дуусав/

 

Ч.Хүрэлбаатар: С.Ганбаатар гишүүн.

 

С.Ганбаатар: Үндэсний зөвлөлийн дарга Д.Батсүх ээ. Хүн шүүмжлэх ч юм уу, засаж залруулна гэдэг бол бас нэг итгэл байдаг. Танд би бүр ямар ч шүүмжлэх, засаж залруулах сонирхолгүй болтол та хариуллаа. Гайхалтай хариуллаа. 

 

Би 24 тэрбум төгрөг авлаа. Чамд ямар хамаа байна. Би чамд хариуцах ёсгүй шүү дээ гэж ярина гэхээр би ямар ч ярих тэнхэлгүй болчихлоо. Би уг нь наад мөнгөний чинь араас асуух эрхтэй хүн нь шүү дээ. Хүний муу үзэх гээгүй шүү. 

 

Аудит сайн ажилласан. Өнөөдөр энэ дээр тендерийн хууль зөрчөөд олон зуун сая төгрөгөөр тендер зарлачихсан байна. Энэ дээр үүнийгээ зассан уу, эсвэл аудитынхаа андуурсан уу л гэж би асуулаа шүү дээ. Урамшуулал өөрсдөдөө баахан нэмээд өгчихсөн байна. Энэ нь ёс зүйн хувьд болж байна уу, болохгүй юу. Яагаад гэвэл та хувийнхаа карманаас мөнгө гаргаагүй шүү дээ. 24 тэрбум төгрөг өнөөдөр ард түмнээ татварын мөнгөөр өгчихсөн. Энэ мөнгөний араас асуугаарай хянаарай гээд аудит нь байдаг. Мань мэт нь асуудаг. Та нар хуулиараа хариулах үүрэгтэй. 

 

24 тэрбум төгрөг авчхаад цаана чинь ажиллаж байгаа энэ олон телевизүүд мөн атаархаж үхэж байгаа даа, та нарт. Тэд нар тэгээд л ажиллаад л байгаа шүү дээ. Би ч танай телевизээр гарах ч бүр ч дууслаа. Одоо яана аа. Бүр хэзээ ч гарахгүй л дээ. Дүүрсэн хэрэг. Би гуйна. Тэгэхдээ маш олон уран бүтээлчдийн нөр их хөдөлмөрийг хэдхэн амбицтай шуналаа гүйцэлдүүлж чадахгүй хэдэн удирдах зөвлөлийн хэдэн багийнуудын тулаанаас болж дуусаж байна даа гэж би бодож байсан. Үнэн болоод явчихлаа шүү. 

 

Танайд яагаад 20 тэрбум төгрөг өгч байгаа юм бэ гэвэл бусад зарим нэг телевизүүд шиг бүлэглэлүүдээс захиалга авч алуурчин сэтгүүл зүйг битгий хөгжүүлээрэй. Яг үндэсний эрх ашиг, ард түмний эрх ашгийг голлож яриарай, голлож нэвтрүүлэг хийгээрэй гэж 24 тэрбум өгч байгаа юм. Бусад телевизүүд ямар нэгэн ашгийн төлөөлөлтэй. Тэдэнд ашиг бас байна. Жишээ нь, үндэсний соёл, морин хуурын, бүжгийн маш гоё гоё үндэсний тийм том том контентуудыг ашиг бодохгүйгээр алдагдалтай ч байсан та нар хийгээрэй гэж 24 тэрбум төгрөг өгч байгаа. Их мөнгө шүү дээ. Д.Батсүх ээ. Тэгээд үүний хойноос би санаанаасаа зохиож асуугаагүй шүү дээ. Аудитынхан гаргаад ирчихсэн байна. Болж байна уу л найз аа гэсэн. Тэгээд болж байна л гэлээ. 

 

Тэгэхээр миний ярих. Би бол танай уран бүтээлчдийг хүндэлдэг. Мэднэ шүү дээ. Маш их зүтгэдэг, маш их амьдралаа, сэтгэлээ өгчихсөн хэдэн улсууд л байдаг. 

 

Тэгэхээр энэ менежмент удирдлагын тал дээр та нар маань одоо энэ 8, 9 сар, 10 сар гээд л үндэсний телевиз нэг төсвөө батлуулах гээд л 9 тэрбум, 10 тэрбум гээд л давхилдаад л ороод ирнэ. Тэр мөнгийг авахын тулд яг хуулийн хүрээнд тэр сонгогчдыг чинь, ард түмний чинь, тэр татвар төлөгчдийн чинь төлөө бид ингэж ингэж хуулийн хүрээнд ажиллана гэдгээ ярьж байж та нар уг нь авдаг гэж би ойлгосон. 

 

2012-2016 онд би гишүүн байхад танай яг анхны энэ хуулийн хэрэгжилт явагдаж байсан. Энэ Үндэсний олон нийтийн телевизийн. Тэгэхэд реклам гарахгүй л гэж би яг тэр хуулийг нь баталж байсан санагдаад байх юм. Реклам хийхгүй шүү. Ашгийн бус. Ашиг биш байж болно. Гэхдээ реклам биш л гэсэн. Тэгээд яах вэ, төсөвт ороод ирэг. 

 

Тэгэхээр би бас нарийвчилж асуух зүйлүүд гарах юм байна. Ингээд би энэ олон зүйлүүд дээр бас аудиттай ажиллаж энэ олон зөрчлүүдийн араас бас…/минут дуусав/

 

Ч.Хүрэлбаатар: Х.Булгантуяа гишүүн.

 

Х.Булгантуяа: Улсын Их Хурал, тэр тусмаа Улсын Их Хурлын Төсвийн байнгын хороо улсын төсвөөс өгч байгаа нэг төгрөг тутмынхаа араас хөөцөлдөх ёстой. 

 

Бид хувийн сургуульд өгч байгаа тэр битгий хэл хувьсах зардлынхаа араас хүртэл аудит хийж ордог. 

 

Тэгэхээр бүхэл бүтэн 24 тэрбум төгрөг улсын төсвөөс 3 жилийн хугацаанд өгчихсөн бол үүнийхээ араас бид хөөцөлдөхөөс өөр арга байхгүй. Иргэд олон нийт бид үүнийг шаардаж байгаа юм. 

 

Дээрээс нь нэмээд энэ хүнд цаг үед хувийн хэвшил хүртэл хэмнэлтийн горимд ороод л, төр хүртэл хэмнэлтийн горимд ороод л, цэцэрлэг сургууль хүртэл л бараг хэмнэлтийн горимд ороод байгаа энэ цаг үед хэмнэлтийн горимыг бас та бүхэн хэрэгжүүлээч ээ гэхээр хийх ажилгүй 760 хүн тэнд суугаад байгаа гэж та бодоод байгаа юм биш биз дээ гэж ингэж хариулна гэдэг арай л биш байна. 

 

Тэгээд бид ойлгож байна. Үнэнийг хэлэхэд үндэсний аюулгүй байдал гэдэг. Тэгэхдээ бас та бүхэн ингэж бодоорой. Өнөөдөр иргэд мөнгөө төллөө гээд та бүхнээс соён гэгээрлийн зөв зүйтэй сайхан мэдээ мэдээллийг аваад ингээд явж байгаа бол хамаагүй. Нөгөө BBC[British Broadcasting Corporation] шиг, Японы NHK /Nippon Hoso Kyokai[Japan Broadcasting Corporation]/ шиг. Тийм ээ. Одоо ингээд явж байгаа бол бас болж байна. Гэтэл үнэнийг хэлэхэд бүтэн сайны орой нэг хөгжөөнт нэвтрүүлэг гээд ингээд яг эд хүмүүсийн телевиз үздэг цагаар амандаа халбага зуугаад, халбаган дээр ширээн теннисний бөмбөг тогтворжуулах тийм цэнгээнт хөгжөөнт нэвтрүүлэг хүртэл. Бидний татвар төлөгчдийн мөнгөөр эфирийн цагийг тэгж үүрээд сууж байдаг шүү. Энэ бүгд дээр л хүмүүс сошиалаар над руу жишээлбэл маш олон хүмүүс, ялангуяа ийм асуудлуудаар бичиж байсан байхгүй юу. Энэ бидний татвар төлөгчдийн мөнгө шүү дээ. 

 

Тэгэхээр энэ үр дүнд та нар бидний мөнгөний араас хөөцөлдөөрэй гэж. Аудит өнөөдөр бол би харин энэ оруулж ирсэн хоёр ч аудитын тайланг хэлэлцлээ. Аудитын дүгнэлтийг бас сайн гаргажээ. Харин Улсын Их Хурал өөрсдөө ингээд нэг сонсоод өнгөрөх биш. Үүний араас бид ажил хэрэг болгохын төлөө хөөцөлдөнө. 

 

Үнэнийг хэлэхэд Үндэсний телевиз чинь сүүлийн бараг гурав, дөрвөн жил тасралтгүй л жагслаа. Манай ордны гадаа ч жагслаа. Багш нартай нийлээд л жагсаад байдаг. Тэгээд эмч нартай нийлээд л. Эмч нар нь бараг жагсаж чадахгүй эрүүл мэндийнхээ манаанд зогсъё гээд ингээд зогсоод байхад чинь манай Үндэсний телевизийнхэн болохоороо жагсаад. Яасан гэсэн чинь яг үнэнийг хэлэхэд чанараа сайжруулъя, ингэе тэгье гэхийн оронд ерөөсөө дарга, удирдлагын хооронд л баахан хэн нь дарга нь болох гээд байгаа юм, хэн нь хороонд орох гээд байгаа ч гэнэ үү ерөөсөө тийм л асуудал ярьсаар байгаад л үнэнийг хэлэхэд өнөөдөр болж байгаа. 

 

Тэгээд бид энэ бүгдээс. Төсвийн дэмжлэг байж болно. Яах вэ, танай хуульд угаасаа байгаа. Гэхдээ дандаа нэг удаагийн техник тоног төхөөрөмжийн шинэчлэлээр нэлээн ихээр олгосныг үргэлжлүүлэн бид авах ёстой гээд тухайн үед бүр сошиалаар хүртэл биднийг баалж байсан. Тийм биш байгаасай. 

 

2023 онд бид нар яг ийм ажил хийх гэж байгаа, ийм тодорхой хэмжээний хэмнэлт хийнэ гээд 2023 оны төсөв дээр бид ороод ирвэл дэмжих зүйл байлгүй яах вэ. Түүнээс биш энэ цаг үед тийм юм байхгүй. Манайх хүн хүч хүрэлцэхгүй байгаа. Нэмж 20 тэрбумыг өг. Өнгөрсөн 3 жилд 24 тэрбум өгсөн. Одоо ахиад ирэх жил 20 тэрбумыг өг гэж ингэж ярих юм бол үнэнийг хэлэхэд энэ төсвийг бид олон нийтэд хамгаалахад хэцүү л болно. Энэ чинь бидний мөнгө биш шүү дээ. Улсын Их Хурлын гишүүн Х.Булгантуяа. Ч.Хүрэлбаатар гэдэг хүмүүсийн карманаас гарч байгаа мөнгө биш. Бид энэ татвар төлөгчдийн таван төгрөгийг л энд аминдаа жоохон харамлаад л суугаад байгаа юм. Хүртээчих юмсан, хүргэчих юм сан гэж бодоод л. 

 

Ч.Хүрэлбаатар: Ж.Батжаргал гишүүн. 

 

Ж.Батжаргал: Баярлалаа. 

 

Тэгэхээр мэдээлэл юмнуудыг бас сая ажлын хэсгийн хуралтай байж байгаад дутуу сонссон байж магадгүй. Орж ирээд байж байгаа байдал, энэ яригдаж байгаа юмнуудыг хараад ганц нэг зүйл хэлэх ёстой юм байна гэж ойлголоо. 

 

Бид төрийн байгуулалтынхаа хувьд нэгдмэл улс шүү. Монгол Улс. Энд янз бүрийн тийм өнцгөөс харсан юм ярьж боломгүй л байгаа юм. Ний нуугүй үнэнийг хэлэхэд. Монгол Улсын хууль тогтоомжид аль ч байгууллагад захирагдана. Тэр өмчийн ямар хэлбэртэй байх нь үл хамаараад. 

 

Тийм учраас энэ талаасаа асуудалдаа хандах нь зөв болов уу гэж. Энэ байгууллагуудын засаглалыг сайжруулах асуудал бүх салбар дээр яригдаж байгаа шүү дээ. Төрийн байгууллага дарж, хувийн хэвшил дээр ч, олон нийтийн байгууллага дээр ч. Тэр тусмаа танайх олон нийтийн статустай байгууллага. 

 

Тийм учраас олон нийтийн засаглалтай байх ёстой. Тийм учраас бүх үйл ажиллагаа ил тод, нээлттэй, хариуцлагатай байх тухай асуудал. 

 

Тийм учраас тэр шилэн дансны хууль танайд үйлчлэхгүй байх тухай ойлголт байх ёсгүй шүү дээ. Үүнийг хамгийн түрүүнд хэрэгжүүлэх ёстой байгууллага нь шүү дээ. 

 

Дээр нь аль ч байгууллагын удирдлага гэдэг юм уу, эрх захирагч нь өөрөө захиалж аудит хийлгэдэг. Тэр аудит бол үйл ажиллагаа ямар байна вэ, зарцуулж байгаа хөрөнгө мөнгө хэр үр өгөөжтэй байна вэ, бид юун дээр онож байна, юун дээр алдаж байна гэдэг юмаа мэргэжлийн байгууллагаар дүгнүүлээд, тэр дүгнэлт зөвлөмжийг үйл ажиллагаандаа баримталж ажилласнаараа тэр байгууллагын цаашдын үйл ажиллагаа, бүх юм эмх цэгцтэй, бас өрсөлдөх чадвартай явдаг. 

 

Тийм учраас үндэсний гэсэн тодотголтой аудитын байгууллага танайд аудит хийнэ. Хийх ёстой. Зүгээр эндээс өгч байгаа төсвөөс өгч байгаа хэдэн төгрөгийн дотацитай холбоотой ч зүйл биш. Энэ Монголын ард түмнийг төлөөлж энэ үндэсний хэмжээний статустай энэ байгууллага аудит хийх ёстой. Энэ аудитын зөвлөмжийг танайх Монголын ард түмний мэдээ мэдээллээр хангадаг олон нийтийн радио, телевиз нь мөн юм бол үйл ажиллагаандаа мөрдөж ажиллах ёстой. 

 

Тэгээд энэ талаасаа юмандаа хандвал яасан юм бэ дээ. Хэдүүлээ. Ойлголтын жоохон зөрүүнүүд байгаад байна уу даа гэмээр. 

 

Хөрөнгө юмнууд бүгд үнэ цэнтэй, үнэлгээтэй. Тэрийг нь баталгаажуулдаг байгууллагаас баталгаажуулаад бүртгэчихсэн. Тэр хэмжээгээрээ тайлан баланстай тусгагддаг шүү дээ. 

 

Тэгэхээр танай тэр барилга байгууламжууд, үл хөдлөх хөрөнгүүд чинь үнэ цэнэтэй л байх ёстой шүү дээ. Үл хөдлөх хөрөнгийн газраас гэрчилгээтэй л байх ёстой шүү дээ. Тэгээд тайлан баланс бүх юмандаа суух л ёстой шүү дээ. Ийм юм мөрддөггүй байгууллага байдаг юм уу. 

 

Төсвөөс дотаци өгөх ёстой. Үүнийг цаашид өгнө. Энэ бол бид ард түмнээ мэдээ мэдээллээр хангах тухай асуудал. Тэгээд мэдээллийн ямар ч цаг үед бас тийм эрсдэл, элдэв бусын юмнаас хамгаалагдсан сүлжээний тогтолцоо гэж үүнийгээ ойлгож бид анх энэ байгууллагынхаа статусыг тогтоосон. 

 

Тийм учраас төсвөөс мөнгө өгнө. Өгөх ёстой. Өгч байгаа мөнгөө харин одоо жоохон чиглэлтэй болговол яасан юм бэ гэдэг л асуудал байна л даа. Өгч байгаа мөнгөөр юу хийлгэх юм гэдэг асуудлаа. Одоо өнөө бүтээгдэхүүнийхээ захиалгыг өгье гэдэг л зүйл. Үүнийгээ тодорхой болгомоор байна. 

 

Тийм учраас соён гэгээрүүлэлтийнхээ чиглэлийн юмыг, тэр үндэснийхээ өв соёлыг хойч үед…/минут дуусав/

 

Ч.Хүрэлбаатар: Төгсгөлд нь би нэг хэдэн үг хэлье. 

 

Энэ бол Засгийн газрын телевиз биш. Олон нийтийн телевиз. Бас өнгөрсөн хугацаанд Монголын хувьд үнэтэй зүйлүүдийн нэг нь энэ Засгийн газар өөрийн гэсэн хэвлэлгүй байна гэдэг энэ зарчим болов уу гэж бодож байгаа. 

 

Тийм учраас олон нийтийн телевиз байгуулагдаж явж ирсэн. Төсвөөс мөнгө өгөхөөр энэ олон нийтийн телевиз гэдэгт үүнтэй нь харшлаад байдаг болов уу л гэж дотроо боддог. Мөнгийг нь авчихсан юм чинь хөгжмийн захиалж байгаа бол захиалга өгсөн хүнийхээ юмыг явуулж л таарна шүү дээ. 

 

Тэгэхээр энэ зарчим буруу юм байна. Тэгээд тэр BBC-г үзэхдээ санхүүжилт зөвхөн айл өрхөөс авдаг мөнгөөрөө санхүүждэг. Айл өрхөөс. Тэгээд 22 мянган хүн ажилладаг ийм л зүйл. 

 

Улсын төсвөөс өгчихсөн бол, тэр тусмаа Засгийн газраас өгчихсөн бол Засгийн газар юу гэж хэлнэ, тэрийг л хийнэ. Тэгэхээр нөгөө олон нийтийн гэдэг зүйл чинь алдагдчихаад байна уу гэж хараад байгаа юм. 

 

Тийм учраас аудитыг оруулаач ээ гэдэг ийм шийдвэр тухайн үедээ Төсвийн байнгын хорооноос гарсан болов уу. 

 

Аудит хийх хоёр эрх зүйн үндэслэл байгаа шүү. Төсвийн дэмжлэг өгсөн бол төрийн хяналт, төрийн аудит орохоор хуульчилчихсан байгаа. Нэг. 

 

Тэр нь нийтийн өмчтэй бол нийтийн өмчтэй бүх үйл ажиллагаанд төрийн аудит хийх эрхтэй. Ийм хоёр зүйл байгаа шүү. Тэгэхээр яах вэ яг танай хуульд тэгж заагаагүй байгаа ч гэсэн бусад хуулиараа тийм зохицуулалтууд нь явж байгаа вэ гэдгийг би энд онцолж хэлмээр байна. 

 

Сангийн яамны хувьд мөнгөний хэмжээ ингээд өөрчлөгдөөд байдаг. Олгож байгаа төсвийн дотаци. Яагаад вэ гэхээр яг юунд өгөхөө сайн мэддэггүй юм. Олон нийтийн телевиз гээд мөнгө өгчхөөр Үндэсний олон нийтийн телевиз Засгийн газрын дуу хоолой болно шүү гээд өгч байгаа юм шиг харагдаад байдаг. Өгөхгүй гэхээр Үндэсний олон нийтийн телевизийн хэвийн үйл ажиллагаа алдагдчихаад байх гээд байдаг. Ийм л зүйл байдаг юм. 

 

Тэгэхээр цаашдаа төсөв дээрээс мөнгө өгөхийн тулд бид энэ хууль, эрх зүйн орчныг тодорхой болгож, юуны төлөө мөнгө өгөхдөө өгөх вэ гэдгээ тодорхой болгохгүй бол энэ нэг л өдөр хасагдана. Ийм эрсдэлтэй учраас Та бүгд үүнийг нэлээн сайн анхаарна биз. 

 

Аудитыг би уг нь энэ талаасаа бичээд хийгдчихсэн илүү оновчтой байх болов уу гэж бодож байгаа. Тэгээд сайн үзэхээр нэг их тийм бариад авчих юм чинь бас их бага л харагдаж байна. Төрийн байгуулалт биш шүү дээ. Түүн шиг аудит бас биш гэдгийг хэлье. 

 

Тэгээд цаашдаа хууль, эрх зүйн орчноо сайжруулах чиглэл дээр сайн анхаарч ажиллана биз. 

 

Тэгээд хамгийн гол нь олон нийтэд зөв мэдээллийг өгөөрэй. Би бол сая бараг Ж.Батжаргал дарга гаргалгааг нь хэлчхэв үү, яав л гэж бодлоо. Та бүгд тодорхой бүтээгдэхүүн нийлүүлэх маягаар санхүүжилтээ авч явах нь зөв байх. Тухайлбал юу гэдэг юм энэ 2023 онд гамшигтай холбоотой ийм ийм юм хийнэ ээ, сургалттай холбоотой ийм ийм зүйлийг хийнэ, Монгол Улсын түүхтэй холбоотой, олон нийтэд танин мэдэхүйд зориулагдсан ийм ийм зүйл хийнэ гээд түүнтэй холбоотой зүйлээ Та бүгд санхүүжилт авах журмаар явахгүй бол одоо зүгээр нэг ийм манайх алдагдалтай болох гээд байна. Мөнгө өгчих. Эсвэл HD болгох гээд байна. Мөнгө өгчих. Олимпын юм явуулах гэж байна. Мөнгө өгчих гэдэг. Иймэрхүү маягаар хандаж явамгүй байна л гэдгийг би онцолж бүр энд хэлмээр байна. 

 

Ингээд Үндэсний аудитын газраас Монгол Үндэсний олон нийтийн радио, телевизэд хийсэн аудитын тайланг сонслоо. 

 

Өнөөдрийн хуралдаанаар хэлэлцэх асуудлыг бүгдийг нь хэлэлцэж дууслаа. 

 

Төсвийн байнгын хорооны хуралд эцэст нь хүртэл сууж оролцсон гишүүддээ баярлалаа. С.Ганбаатар гишүүн, Ж.Батжаргал гишүүн, Ц.Сандаг-Очир гишүүн Х.Булгантуяа гишүүн, Г.Тэмүүлэн гишүүн нарт талархал илэрхийлье. Баярлалаа.

 
Бичлэгээс буулгасан:
ХУРАЛДААНЫ ТЭМДЭГЛЭЛ
ХӨТЛӨХ АЛБАНЫ 
ШИНЖЭЭЧ 






Ц.АЛТАН-ОД
 
� Токиод төвтэй Японы олон улсын сурталчилгаа, олон нийттэй харилцах компани. 

